
အသိအမှတ်ပြုကျေးဇူးတင်လွှာ 

ဤသုံးသပ်ချက်စာတမ်းသည် အများပူးပေါင်းပါဝင်ကြိုးပမ်းမှုတစ်ခုဖြစ်ပြီး ပြုစုသူများအနေဖြင့် မှတ်ချက်များစုစည်း 

ပေးခြင်း၊ အပြင်အဆင်များပြုလုပ်ပေးခြင်းနှင့် အစီရင်ခံစာမူကြမ်းအပေါ် အသုံးဝင်သည့်အကြံပြုခြင်းများ ပြုလုပ် 

ခဲ့သည့် မြေယာမဏ္ဍိုင်အဖွဲ့မှ Glenn Hunt နှင့် Laurien Petri၊ ဤစာတမ်းအား သုံးသပ်ကာ အသုံးဝင်သည့် 

အကြံပြုချက်များပေးအပ်ပြီး အပြီးသတ်အချိန်နီးကပ်ခါမှ ပြင်ဆင်ခဲ့ရသည့် ဘာသာပြန်အချို့၊ အထူးသဖြင့် ဥပဒေပါ 

အဓိပ္ပါယ်ဖွင့်ဆိုချက်များအခန်းအား မြန်မာဘာသာမူမှ အင်္ဂလိပ်ဘာသာမူသို့ ဘာသာပြန်များအတွက် 

အားစိုက်ထုတ်မှုများအတွက် Myanmar Centre for Responsible Business မှ Vicky Bowman နှင့် အဖွဲ့၊ Angela 

Reeman တို့အပါအ၀င် ဤအစီရင်ခံစာရေးသားမှုတစ်လျှောက်တွင် ပါဝင်ကူညီခဲ့သူများအား ကျေးဇူးတင်ရှိကြောင်း 

ဖော်ပြလိုပါသည်။  

 

 

 

 

 

 

 

 

 

 

 

 

 

 

 

  

ကျေးဇူးဥပကာရတင်ရှိခြင်း - ကျွန်ုပ်တိုသည် ဥရောပသမဂ္ဂ၊ သြစတြေးလျ၊ ဒိန်းမတ်၊ ပြင်သစ်၊ အိုင်ယာလန်၊ အီတလီ၊ လူဇင်ဘတ်၊
နယ်သာလန်၊ နယူးဇီလန်၊ ဆွီဒင်၊ ဆွစ်ဇာလန်၊ ယူကေ၊ အမေရိကန်နိုင်ငံအစိုးရများအား မြန်မာနိုင်ငံရှိ ကျေးလက်ပြည်သူများ၏
အသက်မွေးဝမ်းကျောင်းအခြေအနေတိုးတက်စေရန်အတွက် ၎င်းတို၏ ကရုဏာဖြင့် ကူညီပံ့ပိုးမှုများအတွက် ကျေးဇူးတင်ပါသည်။
ပုဂ္ဂလိကကဏ္ဍအလှူရှင်တစ်ဦးဖြစ်သော မစ်ဆူဘီရှီကော်ပိုရေးရှင်းအားလည်း ကျေးဇူးတင်ပါသည်။  
 
သတိပြုရန် - ဤစာတမ်းအား သြစတြေးလျ၊ ဒိန်းမတ်၊ ပြင်သစ်၊ အိုင်ယာလန်၊ အီတလီ၊ လူဇင်ဘတ်၊ နယ်သာလန်၊ နယူးဇီလန်၊ ဆွီဒင်၊
ဆွစ်ဇာလန်၊ ယူကေ၊ အမေရိကန်နိုင်ငံတိုနှင့် မစ်ဆူဘီရှီကော်ပိုရေးရှင်းတို၏ ရန်ပုံငွေပံ့ပိုးမှုဖြင့် ပြုစုခဲ့ပါသည်။ ဤစာတမ်းပါ
အမြင်အယူအဆများမှာ မည်သည့် LIFT ရန်ပုံငွေအလှူရှင်မဆို၏ တရားဝင်အမြင်အယူအဆကိုမျှ ထင်ဟပ်ကိုယ်စားပြုမည်မဟုတ်ပါ။ 

စာတမ်းပြုစုသူများအကြောင်း 

Ruwani Jayewardene သည် မနုဿဗေဒပါရဂူဘွဲ့ကို ရရှိခဲ့ပြီး ၁၉၉၈ မှ ၂၀၁၅ အထိ အာရှဖွံ့ဖြိုးရေးဘဏ်တွင် 

လူမှုဖွံ့ဖြိုရေးကျွမ်းကျင်သူပညာရှင်အဖြစ် ထမ်းဆောင်ခဲ့သည်။ သူမတွင် မြေယာသိမ်းဆည်းခြင်းနှင့် ဆန္ဒ 

အလျောက်မဟုတ်သည့် ပြောင်းရွေှ့နေရာချထားခြင်းတို့တွင် စီမံကိန်းအစီအစဉ်ရေးဆွဲခြင်း၊ အကောင်အထည် 

ဖော်ခြင်း၊ မူဝါဒချမှတ်ခြင်း၊ စွမ်းဆောင်ရည်တည်ဆောက်ခြင်းဆိုင်ရာ အတွေ့အကြုံများစွာရှိသည်။ သူမတွင် 

အာရှဒေသတွင်း ကျယ်ပြန့်သည့်လုပ်ငန်းအတွေ့အကြုံများပိုင်ဆိုင်ပြီး အာရှဖွံ့ဖြိုးရေးဘဏ်၏ အကူအညီဖြင့် 

သီရိလင်္ကာနိုင်ငံ၏ နိုင်ငံအဆင့် ပြောင်းရွှေ့နေရာချထားခြင်းဆိုင်ရာမူဝါဒရေးဆွဲသည့်အဖွဲ့အား ဦးဆောင်ခဲ့သည်။ 

ထို့အပြင် ကမ္ဘောဒီးယား၊ တရုတ်၊ အိန္ဒိယ၊ ကဇာကစ္စတန်နှင့် အဇာဘိုင်ဂျန်တို့တွင်လည်း ဒေသအဆင့်နည်းပညာ 

အကူအညီပေးသည့်စီမံကိန်းများကို ဦးဆောင်ခဲ့သည်။ မကြာသေးမီက သီရိလင်္ကာအစိုးရအား နိုင်ငံ့ဦးစားပေး 

စီမံကိန်းများအတွက် မြေသိမ်းခြင်းဥပဒေရေးဆွဲရာတွင် ကူညီခဲ့သည်။  

 

Anandalal Nanayakkara သည် ရှေ့နေအဖြစ်အသက်မွေးလုပ်ကိုင်နေသူဖြစ်ပြီး သီရိလင်္ကာအစိုးရ၊ 

အာရှဖွံ့ဖြိုးရေးဘဏ်၊ ကမ္ဘာ့ဘဏ်နှင့် ကုလသမဂ္ဂစားနပ်ရိက္ခာနှင့် စိုက်ပျိုးရေးအဖွဲ့အစည်းအပါအ၀င် ဖွံ့ဖြိုးရေး 

မိတ်ဖက်အဖွဲ့အစည်းများတွင် အတိုင်ပင်ခံအဖြစ် ဆောင်ရွက်နေသူ ဖြစ်သည်။ သူသည် ပြန်လည် နေရာချထားရေးနှင့် 

မြေသိမ်းဥပဒေရေးဆွဲရေးများတွင် များပြားသည့် အတွေ့အကြုံရှိပြီး အာရှဖွံ့ဖြိုး ရေးဘဏ်နှင့် ကမ္ဘာ့ဘဏ်တို့တွင် 

လူမှုဘ၀နှင့် သဘာဝပတ်ဝန်းကျင်စိတ်ချလုံခြုံမှုဆိုင်ရာ အတိုင်ပင်ခံအဖြစ် လည်း ထမ်းဆောင်ခဲ့သည်။ သူသည် 

တီမောလက်စတေ၊ ပါပူအာနယူဂီနီ၊ လာအို၊ မွန်ဂိုလီးယား၊ ဗီယက်နမ်နှင့် ဘင်္ဂလားဒေ့ရ်ှနိုင်ငံများတွင် 

စိတ်ချလုံခြုံရမှုဆိုင်ရာ စိစစ်အကဲဖြတ်မှုလုပ်ငန်းများအား သုံးသပ်ရာတွင် အာရှဖွံ့ဖြိုးရေးဘဏ်၏ နိုင်ငံတကာ 

အတိုင်ပင်ခံ (ဥပဒေပညာရှင်) အဖြစ် ဆောင်ရွက်ခဲ့သည်။ ထို့အပြင် အရှေ့တောင်အာရှနိုင်ငံများတွင် ဆန္ဒအလျောက် 

မဟုတ်သည့် ရွှေ့ပြောင်းနေထိုင်ရမှုများကို လေ့လာမှုပြုခဲ့ပြီး တီမောလက်စတေတွင် လူမှုစိတ်ချလုံခြုံရမှုဆိုင်ရာ 

နိုင်ငံတကာကျွမ်းကျင်သူအဖြစ် ဆောင်ရွက်ခဲ့သည်။ လုပ်ငန်းအတွေ့အကြုံ ၂၅ နှစ်ကျော်ရှိခဲ့ပြီး ၎င်း၏ 

ကျွမ်းကျင်မှုများတွင် ဥပဒေနှင့်မူဝါဒများ ပြုစုခြင်း၊ ဥပဒေသုံးသပ်မှုများပြုလုပ်ခြင်းနှင့် အကောင်အထည်ဖော်မှုအပေါ် 

အကြံပေးခြင်းများတို့ ပါဝင်သည်။ သူသည်လည်း သီရိလင်္ကာနိုင်ငံ၏ နိုင်ငံအဆင့်ဦးစားပေးစီမံကိန်းများအတွက် 

မြေသိမ်းခြင်းဥပဒေမူကြမ်းရေးဆွဲရာတွင် ပါဝင်လျက်ရှိသည်။  

အတိုကောက်အသုံးအနှုန်းများ 

CSO  အရပ်ဖက်လူမှုအဖွဲ့အစည်းများ 

EIA  သဘာဝပတ်ဝန်းကျင်အကျိုးသက်ရောက်မှုဆန်းစစ်ခြင်း 

IFC  International Finance Corporation နိုင်ငံတကာငွေကြေးကော်ပိုရေးရှင်း 

LAA  မြေသိမ်းအက်ဥပဒေ 

LAR  မြေသိမ်းခြင်းနှင့် ပြန်လည်နေရာချထားခြင်း 

MDB  နိုင်ငံစုံဖွံ့ဖြိုးရေးဘဏ်အဖွဲ့အစည်းများ 

NLUP  အမျိုးသားမြေအသုံးချမှုမူဝါဒ 

RAP  ပြန်လည်နေရာချထားရေအစီအစဉ် 

SIA  လူမှုအကျိုးသက်ရောက်မှုဆန်းစစ်ခြင်း 

နိဒါန်း 

မြန်မာနိုင်ငံသည် ၂၁ ရာစု၏ တိုင်းပြည်ဖွံ့ဖြိုးရေးလိုအပ်ချက်များအား ထင်ဟပ်နိုင်စေရန် ၁၈၉၄ ခုနှစ် မြေသိမ်း 

အက်ဥပဒေအား ပြင်ဆင်ရေးဆွဲနိုင်ရန် ကြိုးပမ်းလျက်ရှိသည်။ အခြားဗြိတိသျှကိုလိုနီလက်အောက်ခံနိုင်ငံအများစု 

သည် မြေသိမ်းဥပဒေများအား ပြင်ဆင်ပြီး သို့မဟုတ် ပြင်ဆင်လျှက်ရှိသည်။ အိန္ဒိယအစိုးရသည် ၂၀၁၃ ခုနှစ်တွင် 

မြေသိမ်းဥပဒေကြမ်းအသစ် ကြေငြာခဲ့ပြီး ၎င်းတွင် နေရပ်စွန့်ခွာရသူပြည်သူများအား ပြန်လည်နေရာချထားရေးနှင့် 

ပြန်လည်ထူထောင်ရေးကဏ္ဍများ ပါဝင်သည်။ တစ်ချိန်တည်းမှာပင် သီရိလင်္ကာနိုင်ငံနှင့် ပါကစ္စတန်နိုင်ငံတို့တွင် 

ခေတ်သစ်တွင် ပေါ်ပေါက်လာခဲ့သည့် စိန်ခေါ်မှုများအား ဖြေရှင်းနိုင်ရန် ပြင်ဆင်ချက်အမျိုးမျိုးပြုလုပ်ခဲ့သော်လည်း 

ကိုလိုနီခေတ်ဥပဒေအား ဆက်လက်ကျင့်သုံးလျက်ရှိသည်။  

ဤပညာရပ်ဆိုင်ရာသုံးသပ်ချက်ကို မြေယာပြန်လည်နေရာချထားရေးလုံခြုံမှုဆိုင်ရာ ကျွမ်းကျင်သူများမှ ပြုစုထား ပြီး 

၂၀၁၇ မြေသိမ်းအက်ဥပဒေမူကြမ်းနှင့်ပတ်သက်၍ မူဝါဒရေးရာဆုံးဖြတ်ချက်ချမှတ်သူများနှင့် သက်ဆိုင်ရာ 

ဆက်စပ်ပုဂ္ဂိုလ်အဖွဲ့အစည်းများအား သတင်းအချက်အလက်ပေးနိုင်ရန် ရည်ရွယ်ပါသည်။ အရှေ့တောင်အာရှ ဒေသရှိ 

ယခင်ဗြိတိသျှကိုလိုနီနိုင်ငံများမှ သင်ခန်းစာများကို ထုတ်နှုတ်အသုံးပြုထားပြီး ထိုနိုင်ငံအများစုမှာ ဗြိတိသျှ 

ကိုလိုနီနိုင်ငံများတလျှောက်တွင် ဘုံအသုံးပြုခဲ့ကြသည့် ၁၈၉၄ မြေသိမ်းအက်ဥပဒေအပါအ၀င် ခေတ်မမီတော့ သည့် 

ကိုလိုနီခေတ်ဥပဒေများအား ပြင်ဆင်ဖျက်သိမ်းရန် ကြိုးပမ်းခဲ့သည်မှာ ဆယ်စုနှစ်ချီ ကြာခဲ့ပြီဖြစ်သည်။ 

ဤသုံးသပ်ချက်တွင် မြေယာမဏ္ဍိုင်အဖွဲ့မှ ဘာသာပြန်ဆိုထားသည့် တရားဝင်ဘာသာပြန်မဟုတ်သော 

မြေသိမ်းဥပဒေအင်္ဂလိပ်ဘာသာပြန်မူအား အသုံးပြုထားပြီး Myanmar Centre for Responsible Business ၏ ပုဒ်မ 

၁ မှ ၂၃ အထိ ပြင်ဆင်ပြန်ဆိုချက်များဖြင့် အားဖြည့်ထားပါသည်။ ဘာသာပြန်သည် တရားဝင်မူမဟုတ်သော ကြောင့် 

ယခုသုံးသပ်ချက်သည် တိကျသည်ဟု မဆိုလိုပါ။ ဘာသာပြန်လိုအပ်ချက်ကြောင့် ဥပဒေမူကြမ်းပါ 

အသုံးအနှုန်းထွေပြားမှုများ ရှိနိုင်ပါသည်။ သို့သော်လည်း မျှော်လင့်ရသည်မှာ ဤသုံးသပ်ချက်သည် အဆိုပါဥပဒေ 

ဖြစ်ထွန်းပေါ်ထွက်လာရေးအတွင် အသုံးဝင်မည့်အကြံပြုချက်အချို့ ပေးနိုင်လိမ့်မည်ဟု ဖြစ်သည်။ ဤအစီရင်ခံစာ ပါ 

လေ့လာသုံးသပ်မှုများသည် စာရေးသူ၏ ဒေသတွင်းနှင့် အခြားနေရာများရှိ မြေသိမ်းမူဝါဒ၊ ဥပဒေရေးဆွဲရေး ဆိုင်ရာ 

အတွေ့အကြုံများကို အခြေခံထားပါသည်။  

ဤသုံးသပ်ချက်အား အပိုင်း (၂) ပိုင်းခွဲထားကာ ပထမဦးစွာ အဓိကဥပဒေကဏ္ဍများကို သုံးသပ်ကာ အကြံပြုချက် 

များဖော်ထုတ်ပေးသည့် Ruwani Jayewardene မှ ရေးသားပါသည်။ ထို့နောက် Anandalal Nanayakkara မှ 

ဥပဒေမူကြမ်းရှိ ပုဒ်မအလိုက် ခွဲခြမ်းစိတ်ဖြာကာ စကားအသုံးအနှုန်းအရဖြစ်စေ ဤဥပဒေမူဘောင်အား ခေတ်နှင့် 

အညီဖြစ်စေရန် မြန်မာနိုင်ငံ၏ ကြိုးပမ်းမှုတွင် ထည့်သွင်းစဉ်းစားမိစေရန်ဖြစ်စေ မှတ်ချက်၊ အကြံပြုချက်များ 

ရေးသားပါသည်။ ထိုအပိုင်းနှစ်ခုပေါင်းစပ်၍ ဤအစီရင်ခံစာသည် ဥပဒေအားခွဲခြမ်းစိတ်ဖြာခြင်းနှင့် ဤဥပဒေ 

ပေါ်ထွက်ရေး၊ ပိုမိုကျယ်ပြန့်သော မြေယာစီမံအုပ်ချုပ်မှုမူဘောင်ပေါ်ထွက်ရေးတို့အတွက် ရှေ့ဆက်ဆွေးနွေးမှု 

များတွင် အကြုံပြုချက်အချို့လည်း ပေးနိုင်လိမ့်မည်ဟု မျှော်လင့်ပါသည်။  

 

 

 



7 

ဥပဒေ၏ဖွဲ့စည်းပုံနှင့် အနှစ်သာရ 

ဥပဒေ၏ အစပိုင်းတွင် ဥပဒေ၏ ရည်ရွယ်ချက်များကို စတင်ဖော်ပြခြင်းသည် အသုံးဝင်ပါသည်။ နိုင်ငံအများစုတွင် 

preamble ဟု ခေါ်သည့် နိဒါန်းပုံစံဖြင့် ပြဆိုတတ်ပြီး ဤဥပဒေတွင် ရည်ရွယ်ချက်ပုံစံဖြင့် ပါဝင်နေသည်။ 

အဆိုပါဖော်ပြချက်မျိုးသည် သက်ဆိုင်ရာပုဂ္ဂိုလ်များအားလုံးကို ဥပဒေ၏ ရည်ရွယ်ချက်နှင့် အနှစ်သာရကို 

အသိပေးနိုင်ရန် ရည်ရွယ်သည်။ လက်ရှိရည်ရွယ်ချက်များသည် တရားမျှတသောနစ်နာကြေး/လျော်ကြေး ခံစားခွင့် 

ရရှိနိုင်ရန် နှင့် လူမှုစီးပွားဘ၀ပြန်လည်ထူထောင်နိုင်ရန် ဟု ရေးသားထားသော်လည်း လက်ရှိဥပဒေမူကြမ်းသည် 

အဓမ္မမြေသိမ်းခြင်းနှင့် နောက်ဆက်တွဲပြန်လည်နေရာချထားခြင်းအား ပြန်လည်ပြင်ဆင်ရန်လုံးဝမဖြစ်နိုင်သည့် 

လုပ်ရပ်မျိုးဟု ဆိုလိုနေပေသည။် ဥပဒေသည် ဆင်းရဲနွမ်းပါးသူများအတွက် ရှေးရှုပြီး အဓမ္မမြေသိမ်းမှုအား 

မရှောင်လွဲနိုင်သော နိဂုံအဆုံးသတ်ဟု မရှုမြင်ကြောင်း ပြနိုင်ရန် လက်ရှိရည်ရွယ်ချက်များကို ပိုမိုကောင်းမွန်လာ 

စေရန် ပြုပြင်နိုင်ပါသည်။ လက်ရှိရည်ရွယ်ချက်များအနေဖြင့် အခြေခံအဆောက်အဦဖွံ့ဖြိုးရေး စသည့် 

မြေသိမ်းရခြင်း၏ အကြောင်းပြချက်များကို ပေါ်လွင်ထင်ရှားစေရန် ပြဆိုသင့်သည်ဟု ခံစားမိပါသည်။ ထို့အပြင် 

အဆိုပါရည်ရွယ်ချက်များသည် ဖြစ်စဉ်တလျှောက် ပွင့်လင်းမြင်သာမှုရှိရန်လိုအပ်ခြင်း၊ စီမံချက်ပုံစံနည်းလမ်း 

အမျိုးမျိုးကို ဖော်ထုတ်ထားခြင်းဖြင့် မြေသိမ်းခြင်းနှင့် အလိုမတူပဲ ရွှေ့ပြောင်းနေရာချထားခံရခြင်းကို 

တတ်နိုင်သမျှနည်းပါးစေရန်၊ မရှိစေရန် ဆိုသည့် ရလဒ်များကိုပါ ရှာဖွေခြင်း၊ နှင့် လူထု၏ သက်မွေးဘ၀ပြန်လည် 

အသားကျယုံသာမက ဆင်းရဲ၍ ထိခိုက်နစ်နာလွယ်သော နေရာချထားခံရသူများအဖို့ ပိုမိုတိုးတက်လာစေရန် 

သေချာစေခြင်း တို့ကို ညွှန်ပြသင့်သည်။  

ဤအနေအထားတွင် အိန္ဒိယနိုင်ငံတွင် အတည်ပြုခဲ့သော ၂၀၁၃ မြေသိမ်းဥပဒေမူကြမ်း၏ နိဒါန်းသည် 

အလားတူဥပဒေတစ်ခုတွင် ဆင်းရဲနွမ်းပါးသူများအား ရှေးရှုသည့်အနှစ်သာရကို ရှင်းလင်းစွာညွှန်ပြနိုင်သည့် 

အသုံးအနှုန်းမျိုးအတွက် ဥပမာကောင်းတစ်ခု ဖြစ်နိုင်ပါသည်။  

ရပ်ရွာဒေသကိုယ်ပိုင်အုပ်ချုပ်ရေးအဖွဲ့အစည်းများ…… နှင့် တိုင်ပင်၍ စက်မှုအသွင်ပြောင်းခြင်း၊ 

အခြေခံအဆောက်အဦများ တည်ဆောက်ခြင်း နှင့် မြို့ပြတည်ဆောက်ခြင်းတို့အတွက် 

မြေသိမ်းခြင်းလုပ်ငန်းစဉ်သည် ဤအက်ဥပဒေအရ လူသားဆန်သော၊ ပူးပေါင်းပါဝင်မှုရှိသော၊ 

အသိပေးမှုရှိပြီး ပွင့်လင်းမြင်သာသော မြေသိမ်းမှုလုပ်ငန်းစဉ်ဖြစ်စေရမည် ဖြစ်ပြီး မြေပိုင်သူ များ၊ 

မြေသိမ်းခံရသူများ၊ မြေသိမ်းခံရမည့်သူများ၊ မြေသိမ်းခြင်းကြောင့် ထိခိုက်ခံစားရသူများ အတွက် 

အနည်းဆုံးသော အနှောက်အယှက်သာဖြစ်စေပြီး ထိုထိခိုက်ခံစားရသူများနှင့် ၎င်းတို့၏ 

ဘ၀ပြန်လည်ထူထောင်ခြင်း၊ ပြန်လည်နေရာချထားခြင်းအတွက် လုံလောက်သော 

ပြဌာန်းချက်များနှင့်အတူ မဖြစ်မနေမြေသိမ်းခြင်း၏ စုပေါင်းရလဒ်သည် ထိခိုက်ခံစားရသူများ အား 

ဖွံ့ဖြိုးရေးလက်တွဲဖော်မိတ်ဆက်များဖြစ်စေကာ မြေသိမ်းမှုနှောင်းပိုင်းကာလ လူမှုစီးပွား 

တိုးတက်မှုကို ဦးတည်စေရမည်။.1 

                                                 

1 မြေသိမ်းခြင်း၊ ပြန်လည်နေရာချထားခြင်းနှင့် ပြန်လည်ထူထောင်ခြင်းတွင် မျှတသောလျော်ကြေးရရှိခွင့်နှင့် 

ပွင့်လင်းမြင်သာမှုရှိရေးဆိုင်ရာ အက်ဥပဒေ၊ ၂၀၁၃ (အက်ဥပဒေအမှတ် ၃၀/၂၀၁၃)၊ အိန္ဒိယနိုင်ငံတော်အစိုးရ၊ 

နယူးဒေလီ 

လက်ရှိမြန်မာနိုင်ငံဥပဒေသည် ပြန်လည်နေရာချထားရေးလုပ်ငန်းစဉ်အပေါ် ဗဟိုချုပ်ကိုင်မှုများပြားလှသည်ကို 

တွေ့ရှိမိသည်။ ပုဒ်မ ၁၃ အရ နိုင်ငံတော်သမ္မတ (သို့မဟုတ် ၎င်းက တာဝန်ပေးအပ်သည့် ပြည်ထောင်စုဝန်ကြီး)မှ 

မြေအလိုရှိကြောင်း နောက်ဆုံးအပြီးအပြတ်ဖြစ်သည့် ကြေငြာချက်ကို လက်မှတ်ထိုးထုတ်ပြန်ရမည် ဖြစ်သည်။ 

ဤစာပြုစုသူများအနေဖြင့် မြေသိမ်းမှုတိုင်းအတွက် သမ္မတမှ လက်မှတ်ထိုးရခြင်းမှာ အချိန်ကုန်လှပြီး ဗျူရိုကရေစီ 

ကြိုးနီစနစ်ဆန်လွန်းနေမည်လောဟု မေးလိုပါသည်။ စံအားဖြင့် သက်ဆိုင်ရာဝန်ကြီးဌာန၏ ၀န်ကြီးသည် ဤဥပဒေ 

အား အကောင်အထည်ဖော်ရန် တာဝန်ရှိသင့်သည်။ မြန်မာပြည်ကဲ့သို့ ကြီးမားကျယ်ပြန့်သည့်နိုင်ငံတစ်ခုအတွက် 

ဗဟိုနှင့် တိုင်းဒေသကြီး/ပြည်နယ်အဆင့် ပြန်လည်နေရာချထားရေးကော်မတီများထားရှိခြင်းသည် ဗဟိုချုပ်ကိုင်မှု 

များပြားလွန်းလှသဖြင့် မထောက်ခံလိုပေ။ တိုင်းရင်းသားလူနည်းစုများတည်ရှိနေသည့် ပြည်နယ်များတွင် ထိုကဲ့သို့ 

ဗဟိုချုပ်ကိုင်မှုကဲသောအဖွဲ့အစည်းများ အခိုင်အမာတည်ရှိမှုသည် ရပ်ရွာနယ်မြေအဆင့်ဆုံးဖြတ်ခြင်းနှင့် လွတ်လပ် 

ပွင့်လင်းသော လူထုဆွေးနွေးမှုများကို အားသန်စေမည် မဟုတ်ပါ။ ပြည်ထဲရေးဝန်ကြီးဌာန အထူးသဖြင့် 

၎င်းအောက်ရှိ အထွေထွေအုပ်ချုပ်ရေးဦးစီးဌာနသည် မြေသိမ်းမှုများတွင် ပါဝင်နေပြီး ထိုကဲ့သို့ အာဏာရှိသောအဖွဲ့ 

များပါဝင်စေခြင်းသည် ထပ်ဆောင်းအကျိုးကျေးဇူးသော်လည်းကောင်း လုပ်ငန်းဖြစ်မြောက်ရေးအတွက်သော် 

လည်းကောင်း အရာမထင်နိုင်ပေ။  

ထို့အပြင် ဥပဒေတွင် ကော်မတီများ၊ အဖွဲ့များ၊ ၀န်ကြီးဌာနများ များစွာထည့်သွင်းဖော်ပြထားသော်လည်း ၎င်းတို့၏ 

လုပ်ငန်းတာဝန်ကို ဖော်ပြထားခြင်းမရှိကြောင်း တွေ့ရသည်။ အတည်ပြုမှုအဆင့်ဆင့်လိုအပ်စေရန် ဖန်တီးခြင်းကို 

ရှောင်ကြဉ်သင့်ပါသည်။ သုံးသပ်လက်မှတ်ထိုးရမည့် အဖွဲ့များသရွေ့ လုပ်ငန်းစဉ်လည်း ကြာရှည်လိမ့်မည် ဖြစ်သည်။ 

ထို့အတူ မြေသိမ်းဖြစ်စဉ်တွင် အဖွဲ့ဌာနပေါင်းများစွာပါဝင်ခြင်းသည် တာဝန်ခံမှုပျောက်နေခြင်း၊ ရုံးတွင်း 

စာရွက်စာတမ်းလုပ်ငန်းစဉ်နှေးကွေးခြင်းတို့ကိုပါ ဖြစ်စေနိုင်သည်။ ကန်ထရိုက်တာများသို့ မြေယာပေးအပ်မှုနှောင့် 

နှေးခြင်းသည် ဒဏ်ကြေးများပြားခြင်းနှင့် စီမံကိန်းကုန်ကျစရိတ်တက်ခြင်းတို့ကိုပါ ဖြစ်စေနိုင်သည်။  

နောက်ဆုံးအနေဖြင့် အဓိပ္ပါယ်ဖွင့်ဆိုချက်အခန်းသည် ထပ်မံချင့်ချိန်စဉ်းစား၍ ရှင်းလင်းမှုများ လိုအပ်နေသေး ကြောင်း 

တွေ့ရှိရသည်။ ၂၀၁၅ သဘာပတ်ဝန်းကျင်အကျိုးသက်ရောက်မှုဆန်းစစ်ခြင်းလုပ်ထုံးလုပ်နည်းများ ကဲ့သို့သော 

အခြားဆီလျော်သည့်မူဘောင်များနှင့် ဆီလျော်ညီညွတ်ပြီး ရှင်းလင်းပြတ်သားမှုရှိစေရန် အဓိပ္ပါယ်ဖွင့်ဆိုချက် 

အခန်းအား ထပ်မံစဉ်းစားပေးကြပါရန် အထူးတိုက်တွန်းအပ်ပါသည်။  

 

 

အကြံပြုချက်များ 

 ရည်ရွယ်ချက်များအား ပွင့်လင်းမြင်သာမှုအားညွှန်းဆိုခြင်း၊ မြေသိမ်းခြင်းနှင့် ဆန္ဒအလျောက်မဟုတ်ပဲ 

ပြန်လည်နေရာချထားမှုအား နည်းနိုင်သမျှနည်းစေခြင်း၊ ရှောင်ရှားခြင်း နှင့် နေရာချထားခံရသူများ၏ 

သက်မွေးဘ၀တိုးတက်စေခြင်း စသည့် ဆင်းရဲနွမ်းပါးသူများအား ဦးတည်ရှေးရှုသည့် အနှစ်သာရမျိုး 

ထင်ဟပ်ပါဝင်စေရန် ပြင်ဆင်မွမ်းမံသင့်ပါသည်။  

 ဤဥပဒေသည် မြေယာနှင့်ပတ်သက်သော သင့်လျော်ရာ ၀န်ကြီးဌာနတစ်ခုခုအောက်တွင် ရှိနေခြင်းသည်သာ 

အကောင်းဆုံးဖြစ်သည်။  

 လူထုအားကိုယ်စားပြုနိုင်သည့် ဒေသဆိုင်ရာအုပ်ချုပ်ရေးအဖွဲ့အစည်းများထံသိှု့ဗဟိုချုပ်ကိုင်မှုဖြေလျှော့ ကာ 

လုပ်ပိုင်ခွင့်ပေးသင့်ပါသည် သို့မဟုတ် မြေသိမ်းမှုအား အကောင်အထည်ဖော်ရန် လုပ်ပိုင်ခွင့်နှင့် 

အရင်းအမြစ်ရှိသည့် သီးခြားလွတ်လပ်သည့် ဗဟိုအုပ်ချုပ်ရေးအဖွဲ့တစ်ခုခု ထားရှိသင့်ပါသည်။ 

သီးသန့်လုပ်ပိုင်ခွင့်တစ်ခုအောက်မှ မြေယာသိမ်းခြင်းကို ဗဟိုချုပ်ကိုင်ခြင်းအပေါ် ဂရုပြုအလေးထား၍ 

ထိန်းကျောင်းမှုရှိရမည် ဖြစ်သည်။ 

 ဥပဒေအရ ထုတ်ပြန်သော စည်းမျဉ်းစည်းကမ်းများသည် အကောင်အထည်ဖော်ဆောင်သည့်အဖွဲ့အစည်း 

များနှင့် အများပြည်သူသည် ဥပဒေအပေါ် တသတ်မတ်တည်းနားလည်နိုင်စေရန် ရှင်းလင်းတိကျသင့်သည်။ 

အဆိုပါနိုင်ငံတော်အဆင့်ဥပဒေကို အခြေပြု၍ စည်းမျဉ်းစည်းကမ်းများ ပြင်ဆင်ထုတ်ပြန်ရန် တိုင်းဒေသကြီးနှင့် 

ပြည်နယ်များအား ခွင့်ပြုရန် လိုအပ်ကောင်း လိုအပ်နိုင်ပါသည်။  

 ဥပဒေရှုထောင့်မှ ခြွဲခမ်းစိပ်ဖြာသုံးသပ်သည့်ဇယားတွင် ပါရှိသကဲ့သို့ အဓိပ္ပါယ်ဖွင့်ဆိုချက်အချို့သည် 

ဥပဒေကြမ်းတစ်လျှောက် ရှေ့နောက်ညီညွတ်မှုရှိမရှိ ပြန်လည်စစ်ဆေးသင့်ပါသည်။ ဤဥပဒေသည် 

နိုင်ငံတကာစံနှုန်းများအား အသုံးပြုလာသည်အထိ ရှေ့ဆက်ပြောင်းလဲတိုးတက်လာစေရန် အကြံပြုပါသည်။  

 

ဓလေ့ထုံးတမ်းမြေယာများနှင့် မြေယာအသုံးပြုမှုမူဝါဒ 

မြေယာနှင့် သစ်တောအပေါ် လုံးလုံးလျားလျားမှီခိုနေရသည့် ရပ်ရွာလူထုများဆီမှ မြေယာရယူခြင်းသည် 

ဆင်းရဲနွမ်းပါးမှုဖြစ်နိုင်ခြေကို အကြီးအကျယ်မြင့်တက်စေနိုင်သဖြင့် ရှောင်ကြဉ်သင့်ပါသည်။ ကျယ်ပြန့်စွာဆိုရလျှင် 

ဤဥပဒေသည် (ဓလေ့ထုံးတမ်းမြေယာများ၏) စီးပွားရေးအရသာမကပဲ လူထု၏ လူမှုရေးနှင့် ဓလေ့အရ 

ပေါင်းစည်းတည်မြဲစေပြီး အရေးပါလှသည့်လူမှုအထောက်အကူဖြစ်မှုကို အသိအမှတ်ပြုကာ ဘုံနှင့်ဓလေ့ထုံးတမ်းအရ 

မြေယာနှင့်အရင်းအမြစ်များသုံးစွဲခွင့်ကို ဖြေရှင်းသင့်သည်။ ဤဥပဒေတွင် အဆိုပါအခွင့်အရေးများကို 

အတိအလင်းဖော်ပြကာ တိုင်းရင်းသားတို့၏ မြေယာစနစ်ကို အသိအမှတ်ပြုရန် လိုအပ်ပါသည်။  

ထိုကိစ္စနှင့်စပ်လျဉ်း၍ စာပြုသူသည် ၂၀၁၆ အမျိုးသားမြေအသုံးချမှုမူဝါဒတွင် အဆိုပါဓလေ့ထုံးတမ်းအရ 

မြေယာအခွင့်အရေးများကို အသိအမှတ်ပြုကာကွယ်စောင့်ရှောက်ရန်လိုအပ်ကြောင့် အတိအလင်းဖော်ပြထားသည်။ 

ဥပမာ ပုဒ်မ ၆၄  

၆၄။ တိုင်းရင်းသားလူမျိုးများ၏ ရိုးရာဓလေ့အရမြေအသုံးချမှုများအား သိရှိနားလည်၊ လိုက်နာ၊ 

ကျင့်သုံးလာစေရန်၊ အဆိုပါအသုံးပြုမှုအခွင့်အရေးများအား တရားဝင်အသိအမှတ်ပြုရန်၊ 

အကာအကွယ်ပေးရန်နှင့် အသင့်တည်ရှိပြီးဖြစ်သော ဘက်မလိုက်သည့် အငြင်းပွားမှုဖြေရှင်း 

ရေးယန္တရားများကို အသုံးချနိုင်ရန် ဓလေ့ထုံးတမ်းအရမြေအသုံးပြုမှုများအား ဤမူဝါဒတွင် 

အသိအမှတ်ပြုထားသည်။2 

အထူးသတိပြုဆန်းစစ်ခြင်းဖြင့် မြေသိမ်းဥပဒေသည် မြေအသုံးချမှုအခွင့်အရေးများ၊ တိုင်းရင်းသားအခွင့်အရေးများ၊ 

ရိုးရာဓလေ့အရ မြေယာ၊ ဘုံနှင့် စုပေါင်းပိုင်ဆိုင်မှုဆိုင်ရာအခွင့်အရေးများ၊ ရေအခွင့်အရေးနှင့် သတင်းအချက် 
                                                 

2 ပြည်ထောင်စုသမ္မတမြန်မာနိုင်ငံတော် အမျိုးသားမြေအသုံးချမှုမူဝါဒ၊ အပိုဒ် ၆၄ 

အလက်ဆိုင်ရာအခွင့်အရေးများကို အကာအကွယ်ပေးထားသည့် အမျိုးသားမြေအသုံးချမှုမူဝါဒနှင့် ဆန့်ကျင်ခြင်း 

မရှိစေရန် လိုအပ်ပါသည်။ ၂၀၁၃ အိန္ဒိယနိုင်ငံ မြေသိမ်းဥပဒေသည် မြန်မာ့ဥပဒေတွင် ထည့်သွင်းသင့်သည့် 

အကာအကွယ်ပြုမှုမျိုးအတွက် အသိအမြင်အချို့ပေးတန်ရာသည် အထူးသဖြင့် ပုဒ်မ ၄၁ တွင် ထိုဥပဒေအရ 

တိုင်းရင်းသားဟု စာရင်းသွင်းဖော်ပြထားသည့် မျိုးနွယ်စုများအတွက် အထူးအကာအကွယ်ပေးနိုငရ်န်  “တတ်နိုင် 

သရွေ့ သတ်မှတ်နယ်မြေများတွင် မြေသိမ်းမှုများ လုံးဝပြုလုပ်မည်မဟုတ်” “ကျိုးကြောင်းခိုင်လုံသော နောက်ဆုံး 

နည်းလမ်းအရသာ မြေသိမ်းမည်ဖြစ်ကြောင်း” ကို ပုဒ်မ ၄၁ (က) နှင့် (ခ) တွင် ဖော်ပြထားသည်။  

အကြံပြုချက်များ 

 ရပ်ရွာတွင်းမြေယာပိုင်ဆိုင်မှုနှင့်စီမံမှုကို ရည်ညွှန်းထားမှုလုံးဝမရှိသလိုဖြစ်နေပါသည်။ အဆိုပါအရေးကြီးသည့် 

ကဏ္ဍများကို ထည့်သွင်းစဉ်းစားသင့်သည်။  

 ပြည်သူုများအတွက် အာမခံချက်ပေးထားသော တည်ဆဲဥပဒေနှင့် မူဝါဒများကို အတိအလင်းရည်ညွှန်း 

သင့်သည် သို့မဟုတ် အဆိုပါပြဌာန်းချက်များကို ဥပဒေအတွင်း ထည့်သွင်းပြဌာန်းသင့်သည်။  

 ဓလေ့ထုံးတမ်းအရအသုံးပြုနေသော သို့မဟုတ် တိုင်းရင်းသားလူနည်းစုများမှ အသုံးပြုနေသော မြေယာများကို 

သိမ်းဆည်းခြင်းမှ ရှောင်ရှားရန် စဉ်းစားသင့်သည်။  

 ၂၀၁၃ ခုနှစ် အိန္ဒိယနိုင်ငံ မြေသိမ်းအက်ဥပဒေသည် ဌာနေတိုင်းရင်းသား မျိုးနွယ်စုများ လူနည်းစု 

တိုင်းရင်းသားများနှင့် သစ်တောအပေါ်မှီခိုနေထိုင်သောလူများအတွက် အကာအကွယ်ပေးရာတွင် 

အသုံးဝင်သည့် မှီငြမ်းစရာ ဖြစ်နိုင်ပါသည်။ ထို့အပြင် ဓလေ့ထုံးတမ်းအရ မြေယာပိုင်ဆိုင်မှုများ၊ 

အမျိုးသမီးများနှင့် ထိခိုက်ခံစားရလွယ်သူများအတွင် အကာအကွယ်ပေးသည့် ပြဌာန်းချက်များအား 

တိုင်းရင်းသားလူနည်းစုအခွင့်အရေးဆိုင်ရာ ကုလသမဂ္ဂကြေငြာစာတမ်း၊  နိုင်ငံတကာငွေကြေး ကော်ပိုရေးရှင်း 

(IFC) ၏ ဆောင်ရွက်မှုစံသတ်မှတ်ချက်များ၊ အထူးသဖြင့် မြေသိမ်းခြင်း၊ ဆန္ဒအလျောက်မဟုတ်သည့် 

ပြန်လည်နေရာချထားခြင်းနှင့် တိုင်းရင်းသားလူနည်းစုဆိုင်ရာ စံအမှတ် ၅၅ နှင့် ၅၇ တို့ကို မှီငြမ်းသင့်သည်။3 

  

မြေယာ၊ မရွှေ့ပြောင်းနိုင်သောပစ္စည်းများနှင့် တန်ဖိုးသတ်မှတ်ခြင်း 

ဤနေရာတွင် မြေယာလျော်ကြေးနှင့် အခြားဥစ္စာပစ္စည်းများလျော်ကြေးပေးခြင်းကို ခွဲခြားမထားပေ။ မြန်မာနိုင်ငံ သည် 

သယံဇာတရင်းမြစ်ပေါကြွယ်ဝသော်လည်း ဤဥပဒေသည် အကြီးစားသယံဇာတထုတ်ယူမှုလုပ်ငန်းများ၊ မြေယာ 

အမြောက်အများသိမ်းယူခံရမည့် ရပ်ရွာလူထု၏ အခွင့်အရေးများအား အကာအကွယ်ပေးခြင်းနှင့် ဖြစ်တန်ရာသော 

အကျိုးဆက်များကို ထည့်သွင်းထားခြင်းမရှိပါ။  

                                                 

3  တိုင်းရင်းသားလူနည်းစုအခွင့်အရေးဆိုင်ရာ ကုလသမဂ္ဂကြေငြာစာတမ်း၊ ၂၀၁၇ နှင့် နိုင်ငံတကာငွေကြေးကော်ပိုရေးရှင်း၏ 

ဆောင်ရွက်မှုစံသတ်မှတ်ချက်များ 

http://www.ifc.org/wps/wcm/connect/topics_ext_content/ifc_external_corporate_site/sustainability-at-ifc/policies-

standards/performance-standards/ps5  - ထိုလင့်ခ်မှတဆင့် မြန်မာဘာသာပြန်မူကို ရယူနိုင်သည်။ 

တန်ဖိုးသတ်မှတ်ခြင်း (တန်ဖိုးဖြတ်ခြင်း)သည် ဆုံးရှုံးသည့် ဥစ္စာပစ္စည်းအလုံးစုံအတွက် လျော်ကြေးပေးရာတွင် 

အရေးကြီးသည့် အပိုင်းကဏ္ဍဖြစ်သည်။ ပုံမှန်အားဖြင့် တန်ဖိုးသတ်မှတ်ခြင်းကို ကျွမ်းကျင်သူရာဖြတ်များမှ 

လုပ်ဆောင်လေ့ရှိပြီး စာရင်းဝင်ရောင်းချမြေယာများ၏ လက်ရှိတန်ဖိုးအပေါ် အခြေခံသည်။ ၂၀၁၇ ခုနှစ် ကမ္ဘာ့ဘဏ်မှ 

ဖော်ပြသကဲ့သို့ တန်ဖိုးဖြတ်ခြင်းလုပ်ငန်းစဉ်သည် မြန်မာနိုင်ငံတွင် အဆင်တသင့်ရှိမနေချေ။ ကမ္ဘာ့ဘဏ် 

အစီရင်ခံစာမူကြမ်း၏ အကြံပြုချက်အများစုသည် လက်ခံနိုင်ဖွယ်ရှိပြီး အမှန်တကယ်အကောင်အထည်ဖော်ပါက 

အဓမ္မမြေသိမ်းမှုများတွင် လျော်ကြေး/နစ်နာကြေးပေးအပ်ရန် သင့်တင့်သောတန်ဖိုးကို သတ်မှတ်ရာတွင် 

အထောက်အကူပြုနိုင်မည် ဖြစ်သည်။4  

ပွင့်လင်းမြင်သာသည့် လုပ်ငန်းစဉ်များမချမှတ်ထားသည့်အခါ အဂတိလိုက်စားမှုအတွက်အခွင့်အလမ်းသည် 

မြင့်မားလာနိုင်သည်။ စစ်ဆေးခြင်းနှင့် လျော်ကြေးပေးအပ်ခြင်းနှစ်ဆင့်လုံးတွင် ဖြစ်နိုင်သည်။ အိန္ဒိယနိုင်ငံတွက် 

ဈေးနှုန်းသတ်မှတ်မှုလမ်းညွှန်ချက်များကို အင်တာနက်ပေါ်တွင် တင်ထားခြင်းဖြင့် မြေတန်ဖိုးဖြတ်ခြင်းကို 

ပွင့်လင်းမြင်သာစေရန် အထောက်အကူပြုသည်။ အများပြည်သူသည် ဈေးကွက်ပေါက်ဈေးကို ဒေသအလိုက်၊ 

လမ်းအလိုက်၊ နေထိုင်ရာအဆောက်အအုံအလိုက် အစိုးရရာဖြတ်မှ စာရင်းတင်သည့်အတိုင်း သိရှိနိုင်သည်။ 

ယာယီတစ်ပွဲထိုးဖြေရှင်းမှုထက်စာလျှင် အစိုးရမှ အတည်ပြုပြဌာန်းသည့် နည်းနာနှင့်လုပ်ထုံးလုပ်နည်းအပါအ၀င် 

တန်ဖိုးဖြတ်မူဝါဒတစ်ရပ်ရှိထားရန် အကြံပြုပါသည်။  

မြေနှင့် မရွှေ့ပြောင်းနိုင်သောပစ္စည်းများ သိမ်းယူခြင်းသည် ဆုံးရှုံးမှုနှင့် အကျိုးဆက်မျိုးစုံရှိသဖြင့် 

ငွေသားဖြင့်လည်းကောင်း ပစ္စည်းဖြင့်လည်းကောင်း နှစ်မျိုးလုံးဖြင့်လည်းကောင်း ပေးလျော်မှုမျိုး ပါဝင်သင့်ပါသည်။ 

ငွေလျော်ကြေးပေးမှု သို့မဟုတ် မြေအစားထိုးပေးအပ်မှုသည် မြေအမျိုးအစား၊ အသုံးပြုမှုပုံစံ၊ အပင်၊ သစ်၊ 

စီးပွားဖြစ်အပင်၊ သီးနှံ၊ အခြားရုပ်ဝတ္ထုပစ္စည်း၊ နေထိုင်ရာ၊ စီးပွားလုပ်ကိုင်မှု၊ ရေတွင်း၊ စီးပွားဆုံးရှုံးမှု၊ ရွှေ့ပြောင်းစဉ် 

ဝင်ငွေထိခိုက်မှု၊ သယ်ယူပို့ဆောင်မှုစရိတ်၊ လုပ်ငန်းပြန်လည်ထူထောင်မှု၊ ဂူသင်္ချိုင်း၊ ဘာသာရေးအဆောက်အအုံ၊ 

ဘုံပိုင်ဆိုင်မှုများ၊ ရေအရင်းအမြစ်များ စသည်တို့ကို ထည့်သွင်းစဉ်းစားသင့်သည်။ ပစ္စည်းများ 

တန်ဖိုးလျော့တွက်ခြင်းသည် အဓမ္မသိမ်းယူမှုအောက်ရှိ တန်ဖိုးတွက်ချက်ခြင်းတွင် မပြုလုပ်သင့်ပါ။ တန်ဖိုးဖြတ်ခြင်း 

လမ်းညွှန်ချက်များနှင့် စံများသည် ဥပဒေနှင့်အညီဖြစ်သင့်ပြီး အများပြည်သူသိရှိစေရန် ထုတ်ပြန်သင့်သည်။  

 

အကြံပြုချက်များ 

 တိုင်းရင်းသားလူနည်းစုများနှင့် သယံဇာတရင်းမြစ်ကြွယ်ဝသောဒေသရှိသူများအား ထိခိုက်နစ်နာမှုများကို 

ရှောင်ရှားနိုင်စေရန် ရပ်ရွာလူထုနှင့် ၎င်းတို့၏ စုပေါင်းမြေယာပိုင်ဆိုင်ခွင့်အပေါ် ဤဥပဒေ၏ အကျိုးသက် 

ရောက်မှုကို ဆန်းစစ်သင့်ပါသည်။  

                                                 

4 ကမ္ဘာ့ဘဏ်မှ ၂၀၁၇ ခုနှစ်တွင် ထုတ်ဝေသော မြန်မာနိုင်ငံတွင် ရေရှည်တည်တံ့သောမြေယာအုပ်ချုပ်မှုနှင့် စီမံခန့်ခွဲမှုစနစ်ဆီသို့ - 

မြေယာကဏ္ဍလိုအပ်ချက်ဆန်းစစ်ခြင်းဆိုင်ရာမူဝါဒစာတမ်း - မူဝါဒစာတမ်း အမှတ် (၅) - ပိုင်ဆိုင်မှုတန်ဖိုးသတ်မှတ်ခြင်းနှင့် အခွန်ကောက်ခံခြင်း 

Towards a Sustainable Land Administration and Management System in Myanmar: Land Sector Needs Assessment Thematic 

Policy Notes – Policy Note 5 Property Valuation and Taxation. 



12 

 သယံဇာတထုတ်ယူသည့်စီမံကိန်းကြီးများတွင် ပုဂ္ဂလိကရင်းနှီးမြှုပ်နှံမှုအတွက် မြေသိမ်းသည့်ကိစ္စမျိုးတွင် 

ဒေသခံလူထုနှင့် အကျိုးအမြတ်မျှဝေနိုင်သည့်နည်းလမ်းများကို စဉ်းစားသင့်သည်။  

 အစားထိုးဖြည့်ဆည်းမှုစရိတ် 5  အပြည့်အ၀ပေးခြင်းသည် သတ်မှတ်စံပင် ဖြစ်သည်။ ထိုစရိတ်သည် 

သတ်မှတ်အချိန်ကာလအတွင်း အရေအတွက်နှင့် အရည်အသွေးတူညီသော ဥစ္စာပစ္စည်းများအား 

ပြန်လည်အစားထိုးဖြည့်တင်းခွင့်ပေးပြီး မြေသိမ်းခြင်းနှင့် ပြန်လည်နေရာချထားရေးဆိုင်ရာ စီမံခန့်ခွမှဲု 

ကုန်ကျစရိတ်များအားလုံးကို ကာမိစေသည်။ ၎င်းသည် နိုင်ငံစုံပါဝင်ဖွဲ့စည်းထားသော ဖွံ့ဖြိုးရေး ဘဏ်များမှ 

အသုံးပြုသည့် မူတစ်ခုဖြစ်သည်။ ဥပမာ သီရိလင်္ကာနိုင်ငံတွင် ၁၉၅၀ မြေသိမ်းအက်ဥပဒေ တွင် 

အဆိုပါစရိတ်ကို ဖော်ပြမထားသောကြောင့် ပြန်လည်နေရာချထားရေးဆိုင်ရာ ထပ်ဆောင်းကုန်ကျ 

စရိတ်များကို သီးသန့်ပြန်တမ်း ထုတ်ပြန်ခဲ့ရဖူးသည်။ ထို့အပြင် ထိုနိုင်ငံတွင် ပထမဆုံးတည်ဆောက်သည့် 

အမြန်လမ်းစီမံကိန်းတွင် မြေသိမ်းရေးနှင့်ပြန်လည်နေရာချထားရေးဆိုင်ရာကော်မတီတစ်ရပ် သီးသန့်ဖွဲ့ စည်းပြီး 

အစိုးရရာဖြတ်မှ သတ်မှတ်သည့်နှုန်းထားထက်ပိုသည့် လျော်ကြေးများကို စေ့စပ်ညှိုနှိုင်းရန် အထူးလုပ်ပိုင်ခွင့် 

အာဏာပေးအပ်ခဲ့သည်။  

 စုံစမ်းစစ်ဆေးရေးအတွက် မြေယာအတွင်း ချဉ်းနင်းဝင်ရောက်ခွင့်တွင် ပျက်စီးဆုံးရှုံးမှုစရိတ်များ ပါဝင်သင့် 

သည်။  

 လျော်ကြေးပေးအပ်မှုလုပ်ထုံးလုပ်နည်းများတွင် ပွင့်လင်းမြင်သာမှုမရှိခြင်းသည် စီမံကိန်းအကောင်အထည် 

ဖော်ရာတွင် အဓိကအတားအဆီးဖြစ်နေပြီး နိုင်ငံတော်မှ မြေယာသိမ်းဆည်းသည့်အခါ ပြည်သူအများအား 

ထိခိုက်မှုပမာဏကြီးမားစေနိုင်သည်။   

 

နိုင်ငံပိုင်သိမ်းခြင်းနှင့် စီမံကိန်းဖော်ဆောင်ခြင်း 

Webster အဘိဓာန်မှ နိုင်ငံပိုင်သိမ်းခြင်း (Eminent Domain) ဆိုသည်မှာ အာဏာသက်ရောက်ရာနယ်မြေ အတွင်း 

မြေယာအားလုံးအပေါ် အချုပ်အခြာအာဏာပိုင်စိုးမှုကို ကျင့်သုံး၍ အများပြည်သူအကျိုးငှာ ပုဂ္ဂလိက 

ပိုင်ဆိုင်မှုများအား အစိုးရတစ်ရပ်မှ ရယူခွင့် ဟု ဖွင့်ဆိုသည်။ နိုင်ငံအများစုသည် နိုင်ငံတော်အစိုးရနေဖြင့် အများ 

ပြည်သူအကျိုးအတွက် အချို့ကိစ္စများတွင် ပုဂ္ဂလိကရင်းနှီးမြှုပ်နှံမှု သို့မဟုတ် အစိုးရပုဂ္ဂလိကပူးပေါင်းမှုပုံစံဖြင့် 
                                                 

5   အိုးအိမ်၊ မြေယာနှင့် အခြားပိုင်ဆိုင်မှုများသိမ်းဆည်းခြင်းအတွက် လျော်ကြေးပေးအပ်မှုနှုန်းထားသည် အလုံးစုံပြန်လည်အစား 

ထိုးခြင်းစရိတ်များအပေါ် အခြေခံ၍ တွက်ချက်ရမည်။ အစားထိုးစရိတ်တွက်ချက်ခြင်းသည် အောက်ပါတို့ကို အခြေခံရမည်။ (၁) သင့်တင့်သော 

ဈေးကွက်ပေါက်ဈေး (၂) အပြောင်းအရွှေ့ကုန်ကျစရိတ်များ (၃) အတိုးနှုန်း (၄) ကြားကာလနှင့် ပြန်လည်တည်ဆောက်ခြင်းကုန်ကျစရိတ်များ 

(၅) (ရှိခဲ့လျှင်) အခြားသင့်လျော်သောကုန်ကျမှုများ။ ဈေးကွက်အခြေအနေမရရှိနိုင်လျှင် သို့မဟုတ် ဈေးကွက်စတင်ပေါ်ပေါက်စ 

အခြေအနေဆိုလျှင် ချေးယူသူ/သိမ်းယူသူသည် ရွှေ့ပြောင်းနေထိုင်ရမည့်လူထုနှင့် ဒေသခံလူထုတို့နှင့် တိုင်ပင်ညှိုနှိုင်းကာ မကြာသေးမီက 

မြေယာလွှဲပြောင်းမှုအခြေအနေများ၊ မြေအမျိုးအစား၊ မြေစာချုပ်စာတမ်းအခြေအနေ၊ အသုံးချမှု၊ စိုက်ပျိုးမှုပုံစံနှင့် ထွက်ရှိမှုအနေအထား၊ 

စီမံကိန်းနယ်မြေနှင့် ဒေသတွင်း မြေရရှိနိုင်မှုအခြေအနေ နှင့် အခြားဆက်စပ်သတင်းအချက်အလက်များကို အလုံအလောက်ရရှိရန် 

ဆောင်ရွက်ရမည်။ ထို့အပြင် အိုးအိမ်၊ အိမ်အမျိုးအစား၊ ဆောက်လုပ်သည့်ပစ္စည်းအမျိုးအစားတို့၏ ကနဦးအခြေအနေကို 

စစ်တမ်းကောက်ယူရမည်။ ကျွမ်းကျင်ပြီး အတွေ့အကြုံရှိသူ ပညာရှင်များသည် သိမ်းဆည်းဥစ္စာပစ္စည်းများအား တန်ဖိုးသတ်မှတ်ခြင်း 

ပြုလုပ်ရမည်။ထိုသို့တန်ဖိုးသတ်မှတ်ရာတွင် အဆောက်အအုံများနှင့် ပစ္စည်းများအားတန်ဖိုးလျော့တွက်ချက်ခြင်းကို အသုံးမပြုရပါ။ 

(လုံခြုံစိတ်ချရမှုမူဝါဒ, အာရှဖွံ့ဖြိုးရေးဘဏ်၊ ၂၀၀၉). 

ပုဂ္ဂလိကပိုင်ဆိုင်မှုများရယူခြင်းကို ခွင့်ပြုသည့် ဥပဒေများ ရှိသည်။ သို့သော်လည်း မူအားဖြင့် နိုင်ငံအများစုသည် 

မြေယာအား ပြည်သူပိုင်ပြုသည့်အခါ အများပြည်သူအကျိုးဆိုသည်ကို တိကျရှင်းလင်းစွာဖွင့်ဆိုသတ်မှတ်ထားပါ 

သည်။ လက်ရှိဖွင့်ဆိုချက်သည် လျော့ရဲကျယ်ပြန့်လွန်းပြီး အနှစ်သာရအားဖြင့် အများပြည်သူအကျိုးအတွက် မဟုတ်ပဲ 

ဟုတ်သကဲ့သို့ လွဲမှားကောက်ယူနိုင်မည့် ပုဂ္ဂလိကစီမံကိန်းများအတွက် ထင်သလိုပြုမူခွင့်ကို ပေးနေကြောင်း 

တွေ့ရသည်။ နောက်ဆက်တွဲ (၁) တွင် ဖော်ပြထားသည့် အိန္ဒိယနိုင်ငံ၏ မြေသိမ်းဥပဒေကြမ်း အခန်း (၂) ပုဒ်မ ၁ နှင့် 

၂ တွင် အများပြည်သူအကျိုးဟု မှတ်ယူနိုင်မည့် စီမံကိန်းများစာရင်းအသေးစိတ်ပါဝင်ပြီး ပြည်သူပိုင်ပြုခြင်းအတွက် 

စီမံကိန်းအမျိုးအစားစာရင်းပြုစုရာတွင် အသုံးဝင်သည့် အကိုးအကားတစ်ခုဖြစ်နိုင်သည်။  

ဆုံးရှုံးသွားသည့် ပိုင်ဆိုင်မှုများစာရင်းကောက်ယူခြင်းနှင့် မြေသိမ်းခြင်းကို ရှောင်ရှားနိုင်ရန် သို့မဟုတ် အနည်းဆုံး 

ဖြစ်စေရန် အဓိကလိုအပ်ချက်အဖြစ် သက်ဆိုင်ရာမှတ်တမ်းမှတ်ရာများ၏ တိကျမှန်ကန်မှုအပေါ် စီမံကိန်းဒီဇိုင်း ပုံစံက 

လွှမ်းမိုးသက်ရောက်နေသည်။  သို့သော်လည်း ဤဥပဒေမူကြမ်းသည် စီမံကိန်းစက်ဝန်းနှင့်ဆက်နွှယ်နေ သော 

ပညာရပ်ဆိုင်ရာဒီဇိုင်းပုံစံနှင့် အတည်ပြုမှုလုပ်ငန်းစဉ်များအား ချိတ်ဆက်ထားခြင်းမရှိပေ။ ထို့ကြောင့် 

လုပ်ငန်းအစီအစဉ်ရှေ့နောက်လျာထားခြင်းနှင့် ဖြစ်နိုင်ခြေတိုင်းတာသည့်အဆင့်နှင့် နောက်ဆုံးဒီဇိုင်းချပုံစံသတ် 

မှတ်သည့်အဆင့်တွင် အများပြည်သူအား သတင်းအချက်အလက်ထုတ်ပြန်ခြင်းတို့တွင် မှီငြမ်းကိုးကားသင့်သည်။ 

စီမံကိန်းတစ်ခုအား ကန့်ကွက်ရန် ပြည်သူများအတွက် ပြဌာန်းထားမှု မရှိပါ။ အတည်ပြုမှုအတွက် 

သင့်လျော်ရာသတင်းအချက်အလက်များအား တင်ပြပြီး လူထုဆွေးနွေးမှုများနှင့် တုံ့ပြန်မှုများ၏ ရလဒ်များ 

သတင်းအချက်အလက်များကို ထည့်သွင်းစဉ်းစားသင့်သည်။ စီမံကိန်းငွေကြေးဆိုင်ရာထုတ်ပြန်မှုများသည် 

မြေသိမ်းခြင်းနှင့် ပြန်လည်နေရာချထားခြင်းဆိုင်ရာစရိတ်များ (သိမ်းသည့်ကုမ္ပဏီ သို့မဟုတ် ၀န်ကြီးဌာနမှ 

ထုတ်ပေးသော ငွေကြေးရင်းမြစ်အပါအ၀င်) ကို ဖော်ပြသင့်သည်။ မြို့ပြတည်ဆောက်မှုများနှင့် မြေယာသိမ်းဆည်း 

မှုများသည် လုပ်ငန်းအားလုံးပြီးစီးမှသာ စတင်အကောင်အထည်ဖော်သင့်သည်။ မြေသိမ်းခြင်းနှင့် ပြန်လည်နေရာချ 

ထားခြင်းများကို အလောသုံးဆယ်ပြီးစီးရန်ဆောင်ရွက်ကြသောအခါ လူအများခက်ခဲပင်ပန်းကြရသဖြင့် မြိ့ုပြတည် 

ဆောက်ရေးလုပ်ငန်းများ အလုံးအရင်းဖြင့် ၀င်ရောက်လာသည့်အခါ မြေသိမ်းခြင်းနှင့် ပြန်လည်နေရာချထားခြင်း 

ဆိုင်ရာ စောလျင်စွာရရှိသောသတင်းသည် ကြီးမားသောအကာအကွယ်ကို ပေးနိုင်သည်။  ဥပမာ နိုင်ငံတကာ 

ငွေကြေးကော်ပိုရေးရှင်း (IFC) ၏ စီမံကိန်းများအပေါ် သဘာဝပတ်ဝန်းကျင်အကျိုးသက်ရောက်မှုဆန်းစစ်ခြင်းနှင့် 

သတင်းအချက်အလက်မျှဝေခြင်းဆိုင်ရာမူဝါဒများနှင့်ကိုက်ညီမှုရှိစေရန် ဆန္ဒအလျောက်မဟုတ်သည့် နေရာပြောင်း 

ရွှေ့ရမှုများဖြစ်စေသော စီမံချက်ကို ကမကထပြုဆောင်ရွက်သူများသည် ပြန်လည်နေရာချထားရေးအစီအစဉ် (RAP) 

ကို ရေးဆွဲပြီး အများပြည်သူသိရှိစေရန် ထုတ်ပြန်ကြ/သည်။ RAP အား အကျိုးဆိုင်ပုဂ္ဂိုလ်များ၊ ထိခိုက်ခံစား 

ရသူများအားလုံးပါဝင်သည့် ဆွေးနွေးမှုလုပ်ငန်းစဉ်များမှတဆင့် ပြင်ဆင်ရေးဆွဲရမည်ဖြစ်သည်။ ဖြစ်နိုင်ခြေရှိသော 

ပြန်လည်နေရာချထားရေးလုပ်ငန်းစဉ်ကို ဤအစီရင်ခံစာ၏ နောက်ဆက်တွဲ(၂) တွင် ဖော်ပြထားသည်။  

အကြံပြုချက်များ 

 အများပြည်သူအကျိုးဟူသည့် အဓိပ္ပါယ်ဖွင့်ဆိုချက်ကို ပြန်လည်စဉ်းစားသင့်သည်။ အကောင်းဆုံးမှာ 

မြေသိမ်းရန်လိုအပ်သော အများပြည်သူအတွက် ရည်ရွယ်သည့်စီမံကိန်းများကို စာရင်းပြုစုထားသင့်ပြီး ဒေါ်လာ 

သန်း ၂၀ သို့မဟုတ် သင့်တော်သည့်ပမာဏအထက် တန်ကြေးရှိသော စီမံကိန်းများတွင် လွှတ်တော်၏ 

အတည်ပြုချက်ရယူရန်လိုအပ်ခြင်းမျိုး ပါဝင်သင့်သည်။  

 ရွေးချယ်စရာနည်းအမျိုးမျိုးကို ဖော်ထုတ်ဆန်းစစ်ခြင်းနှင့် နည်းပညာဒီဇိုင်းပုံစံများ တည်ဆောက်ခြင်းဖြင့် 

တတ်နိုင်သရွေ့ မြေသိမ်းရခြင်းနှင့် ပြန်လည်နေရာချထားရခြင်းတို့ကို ရှောင်ရှားနိုင်ရန် သို့မဟုတ် နည်းပါးစေရန် 

လိုအပ်ကြောင်း ထည့်သွင်းဖော်ပြသင့်သည်။  

 ဤဥပဒေသည် စီမံကိန်း၏နည်းပညာဆိုင်ရာဒီဇိုင်းနှင့် လူမှုအကျိုးဆက်များ၊ ဆုံးရှုံးနစ်နာမှုစာရင်းများ၊ 

တန်ဖိုးသတ်မှတ်ခြင်း၊ ပေးလျော်ခြင်းတို့အကြား ချိတ်ဆက်ဆက်နွယ်မှုကို အသိအမှတ်ပြုဖော်ပြသင့်သည်။  

 

သတင်းအချက်အလက်မျှဝေခြင်း၊ တိုင်ပင်ဆွေးနွေးခြင်းနှင့် ထုတ်ပြန်ကြေငြာခြင်း 

အထက်ပါအချက်များနှင့်တကွ သတင်းအချက်အလက်မျှဝေခြင်းနှင့် ထုတ်ပြန်ခြင်းအား ဥပဒေတွင် 

ထည့်သွင်းသင့်သည်။ တိကျမှန်ကန်ပြီး အချိန်နှင့်တပြေးညီဖြစ်သည့် သတင်းအချက်အလက်သည် အဓိပ္ပါယ်ပြည့်ဝ 

သောတိုင်ပင်ဆွေးနွေးမှုများတွင် အခရာကျလှသည်။ ထို့အပြင် ရပ်ရွာလူထုအား ပြန်လည်နေရာချ 

ထားရေးအစီအစဉ်အပေါ် နားလည်သဘောပေါက်ကာ မှတ်ချက်ပေးလာနိုင်စေရန် ကူညီပေးနိုင်သည့် 

အရပ်ဖက်လူမှုအသင်းအဖွဲ့များ၏ ပါဝင်မှုအခန်းကဏ္ဍကို ဖော်ပြထားခြင်းမရှိပါ။ သတင်းမျှဝေခြင်းနှင့် 

ထုတ်ပြန်ကြေငြာခြင်းသည် ဖြစ်စဉ်တစ်ရပ်ဖြစ်ပြီး ပြန်လည်သုံးသပ်နေရန် လိုအပ်သည်။ 

အကြံပြုချက်များ 

 နိုင်ငံတော်အနေဖြင့် ပြည်သူ့ဘဏ္ဍာဖြင့် ပုဂ္ဂလိကပိုင်မြေကို သိမ်းယူရန်လိုအပ်သည့်အခါ စီမံကိန်းဒီဇိုင်း ပုံစံနှင့် 

ကုန်ကျစရိတ်ကို အများပြည်သူသိရှိစေရန် ထုတ်ပြန်ကြေငြာမှုသည် မရှိမဖြစ်အရေးကြီးပါသည်။  

 ဆုံးရှုံးနစ်နာမှုများစာရင်းကောက်ယူခြင်း၊ ဆွေးနွေးမှုများတွင် ပါဝင်စေခြင်း၊ ထုတ်ပြန်ကြေငြာမှုများတွင် 

စာရွက်စာတမ်းများကို စိစစ်အကဲဖြတ်ခြင်း၊ စာတတ်မြောက်မှုမရှိသည့် ထိခိုက်နစ်နာသူများအား ဥပဒေပါ 

အသေးစိတ်အချက်အလက်များနှင့် ပြန်လည်နေရာချထားရေးအစီအစဉ်များအား ရှင်းပြပေးခြင်း တို့အပါအ၀င် 

ဖြစ်စဉ်တစ်လျှောက်လုံးတွင် အရပ်ဖက်လူမှုအဖွဲ့များ၏ ပါဝင်မှုကို အသိအမှတ်ပြု အကာအကွယ်ပေးရန် 

သီးသန့်ဖော်ပြသင့်သည်။  

 စီမံကိန်းလုပ်ငန်းအဆင့်ဆင့်၊ မြေသိမ်းခြင်းနှင့် ပြန်လည်နေရာချထားရေးလုပ်ငန်းစဉ်တိုင်းတွင် 

ထုတ်ပြန်ကြေငြာရန် လိုအပ်ချက်များ ထည့်သွင်းရန် လိုပါသည်။ စီမံကိန်းပြင်ဆင်မှုနှင့် 

အကောင်အထည်ဖော်မှုကာလအတွင်း အချိန်ကာလအသီးသီး၌ သင့်လျော်ရာမြေပုံအညွှန်းများ၊ 

ဆက်သွယ်ရန်ပုဂ္ဂိုလ် စသည့် သတင်းအချက်အလက်များကို ထုတ်ပြန်ရန် လိုအပ်သည်။  

 ထုတ်ပြန်ကြေငြာရန် အချိန်ကာလသတ်မှတ်ချက်ကို ဥပဒေတွင် ထည့်သွင်းရေးသားသင့်သည်။  

 ဥပဒေအား ကျယ်ပြန့်စွာ ထုတ်ပြန်ပြီး အများနားလည်နိုင်စေရန် အများပြည်သူအတွက် ဥပဒေပညာ 

ပေးခြင်းအပိုင်း ပါဝင်သင့်သည်။ ထို့အတွက် ဥပဒေရေးရာကိစ္စများအတွက် သတင်းပြန်ကြားရန် တာဝန်ရှိသော 

ဌာန သို့မဟုတ် အဖွဲ့အစည်းကိုလည်း သတ်မှတ်ထားသင့်သည်။  

ပြန်လည်နေရာချထားရေးနှင့် ပြန်လည်ထူထောင်ရေး 

ဤဥပဒေတွင် ပြန်လည်နေရာချထားရေးနှင့် ပြန်လည်ထူထောင်ရေးအကြောင်း အနည်းအကျဉ်းသာ 

ဖော်ပြထားသည်။ ဥပမာ ပြည့်စုံလွှမ်းခြုံသည့် လူမှုဘ၀အကျိုးသက်ရောက်မှုဆန်းစစ်ခြင်းမရှိပဲ

သက်မွေးဝမ်းကျောင်းဘ၀များကို မည်သို့ပံ့ပိုးပေးမည်၊ ပြန်လည်ထူထောင်ရေးဆိုင်ရာ စံသတ်မှတ်ချက်များမှာ 

မည်သည်တို့ဖြစ်မည် စသဖြင့် မပါရှိပေ။ မြေယာအကျိုးဆိုငသ်ူဆိုသည့် အဓိပ္ပါယ်သတ်မှတ်ချက်တွင်လည်း 

တရားမ၀င်ကျုးကျော်နေထိုင်သူများကို ထည့်သွင်းစဉ်းစားခြင်း မရှိချေ။ အထူးသဖြင့် မြို့ပြဒေသများတွင် 

ကျူးကျော်နေထိုင်သူအများအပေါ် အကျိုးသက်ရောက်မှုမှာ ဆိုးဝါးပြင်းထန်လှသဖြင့် ၎င်းတို့အပေါ် ပံ့ပိုးပေးမှုမှာ 

အရေးပါလှသည်။ ဥပဒေတွင် ၎င်းတို့ကို မည်သို့အကာအကွယ်ပေးမည်ကို ဖော်ပြသင့်သည်။ အလားတူပင် 

လူမှုအဆက်ပြတ်ြခင်းအကျိုးဆက်များ၊ မြေယာဖြတ်သန်းခွင့်တို့ကို စဉ်းစားမထားပေ။ severance impacts 

(resulting from linear projects), easement rights (the right to pass through land)  

မြေသိမ်းခြင်းနှင့် ပြန်လည်နေရာချထားခြင်းကို ဆန်းစစ်ရာတွင် လူမှုဘ၀အကျိုးသက်ရောက်မှုဆန်းစစ်ခြင်းကို 

ကိုးကာခြင်းသည် အလွန်အရေးကြီးသည်။ ဤဥပဒေတွင် ထိခိုက်နစ်နာသူများအပေါ် အကျိုးသက်ရောက်မှု 

အတိုင်းအတာနှင့် ပမာဏကို ဆန်းစစ်ရာတွင် လူမှုဘ၀အကျိုးသက်ရောက်မှုဆန်းစစ်ခြင်းကို အတိအလင်းညွှန်းဆို 

ထားခြင်းမရှိပေ။ သက်မွေးလုပ်ငန်း၊ လူမှုစီးပွားအခြေအနေတို့အပေါ် မူတည်၍ ထိခိုက်နစ်နာသူများအပေါ် 

မြေသိမ်းခြင်းနှင့် ပြန်လည်နေရာချထားခြင်း၏ အကျိုးသက်ရောက်မှုမှာ မတူညီကြပေ။ ဥပမာ လယ်သမား၊ 

လယ်အလုပ်သမား၊ ငှားရမ်းနေထိုင်သူ၊ ဈေးဆိုင်ပိုင်ရှင်များ၊ ထိခိုက်နစ်နာလွယ်သူ အိမ်ထောင်စုများအပေါ် 

မြေသိမ်းခြင်းနှင့် ပြန်လည်နေရာချထားခြင်းများက ထိခိုက်စေလိမ့်မည်ဖြစ်သော်လည်း အကျိုးသက်ရောက်ပုံမှာ 

အုပ်စုအမျိုးအစားအလိုက် ကွဲပြားနိုင်သည်။ လူမှုဘ၀အကျိုးသက်ရောက်မှုဆန်းစစ်ခြင်းသည် မတူညီသည့် 

လူအုပ်စုအသီးသီးအား ဖော်ထုတ်နိုင်ရန် အမျိုးအစားအလိုက် အကျိုးသက်ရောက်မှုကို ဆန်းစစ်ရန်နှင့် လိုအပ်သည့် 

နစ်နာမှုပေးလျော်ခြင်းနှင့် ပံ့ပိုးမှုအစအီစဉ်များအား ဖော်ထုတ်နိုင်ရန်တို့အတွက် မရှိမဖြစ် အရေးကြီးသော 

နည်းကိရိယာတစ်ခု ဖြစ်သည်။ လက်ရှိသဘာဝပတ်ဝန်းကျင်အကျိုးသက်ရောက်မှုဆိုင်ရာ လုပ်ထုံးလုပ်နည်းများတွင် 

လူမှုဘ၀အကျိုးသက်ရောက်မှုဆန်းစစ်ခြင်းကို တစိတ်တပိုင်းအနေဖြင့် ထည့်သွင်းထား သည်ကို မှတ်သားမိပါသည်။ 

သို့သော် သဘာဝပတ်ဝန်းကျင်အကျိုးသက်ရောက်မှုဆန်းစစ်ခြင်းခေါင်းစဉ်အောက်မှ လူမှုအကျိုးသက်ရောက်မှု 

ဆန်းစစ်ခြင်းကို မြေသိမ်းခြင်းနှင့် ပြန်လည်နေရာချထားခြင်းအတွက် လူမှုအကျိုးသက် ရောက်မှုဆန်းစစ်ခြင်းနှင့် 

မရောထွေးမိရန် လိုပါသည်။ ထိုနှစ်ခုအား ပေါင်းစပ်ရောယှက်လိုက်ခြင်းသည် နှစ်ခုလုံး၏ အရည်အသွေးကို 

လျော့ကျစေနိုင်ပြီး မတူညီသည့် နယ်ပယ်နှစ်ခုရှိ အကျိုးသက်ရောက်မှုများကို သိရှိနိုင်ရန် မဖြစ်နိုင်တော့ပေ။  

နိုင်ငံတကာငွေကြေးကော်ပိုရေးရှင်း IFC ၏ ပြန်လည်နေရာချထားရေးအစီအစဉ်ရေးဆွဲခြင်းလက်စွဲစာအုပ်တွင် 

ပါဝင်ရမည့်အချက်များ၊ စီမံကိန်းအကျိုးသက်ရောက်မှုနှင့် ထိခိုက်ခံစားရသူများကို ဖော်ထုတ်သတ်မှတ်သည့် 

နည်းလမ်းများကို ရှင်းလင်းသည့်လမ်းညွှန်ချက်များ ပါဝင်ပြီး ဤဥပဒေတွင် ပြန်လည်နေရာချထားရေးနှင့် 

ပြန်လည်ထူထောင်ရေးဆောင်ရွက်ရာတွင် သင့်လျော်သည့်နည်းလမ်းများကို စဉ်းစားနိုင်ရန် အကူအညီပေးနိုင်သည့် 

အကိုးအကားကောင်းတစ်ခုဖြစ်သည်။  

ပြန်လည်နေရာချထားရေးအတွက် ကြိုတင်စီမံရာတွင် ပထမဦးဆုံးအလုပ်မှာ စီမံကိန်း၏ ဆိုးကျိုးများနှင့် 

ထိခိုက်နစ်နာမည့်သူများကို ဖော်ထုတ်သတ်မှတ်ရန် ဖြစ်သည်။ အထက်တွင် ဖော်ပြခဲ့သည့်အတိုင်း ၎င်းတွင် 

သင့်လျော်သည့်လေ့ကျင့်သင်ကြားမှုနှင့် အတွေ့အကြုံရှိသည့် အရည်အချင်းပြည့်ဝသော ကျွမ်းကျင်သူများ ပါဝင်ရန် 

လိုအပ်သည်။ ပြန်လည်နေရာချထားရေး အစီအစဉ်ရေးဆွဲခြင်းတွင် သာမန်ရိုးစင်းသည့် မြေတိုင်းစစ်ဆေးမှုများ၊ 

ထိခိုက်ဆုံးရှုံးသည့်ဥစ္စာ ပစ္စည်းများစာရင်းပြုစုမှုများသက်သက် မကပေ။ ပြန်လည်နေရာချထားရေးအစီအစဉ်၏ 

အဆုံးသတ်ရည်မှန်းချက်မှာ စီမံကိန်းကြောင့် ပြောင်းရွှေ့နေထိုငရ်သူများ၏ ဘ၀လူနေမှု အဆင့်အတန်း 

တိုးတက်ကောင်းမွန်လာစေရန် ဖြစ်သည့်အတွက် သာမန်ရုပ်ဝတ္ထုပစ္စည်းများ စာရင်းကောက်ခြင်းထက် 

ကျော်လွန်သော လူမှုဘ၀၊ သဘာဝပတ်ဝန်းကျင်နှင့် စီးပွားရေး အခြေအနေများကို ဆန်းစစ်နိုင်ရန် လိုအပ်သည်။  

ပြန်လည်နေရာချထားရေးအစီအစဉ်တွင် စီမံကိန်းကြောင့် ထိခိုက်နစ်နာသူများနှင့် မြေသိမ်း ခြင်းနှင့်ဆက်စပ်၍ 

သက်မွေးလုပ်ငန်းအပေါ် ဆိုးကျိုးသက်ရောက်မှုများအားလုံးကို ဖော်ထုတ်ရ မည်ဖြစ်သည်။ 

ကြုံတွေ့နေကျအကျိုးဆက်များမှာ ရပ်ရွာလူထုနှင့် လူမှုအသိုင်းအ၀န်းထောက် ကူမှုအဆက်အစပ်များ အခြေပျက်ခြင်း၊ 

နေထိုင်ရာများ၊ လယ်ယာအဆောက်အအုံများ၊ အခြားအဆောက်အဦများ (ဥပမာ ရေတွင်း၊ အ၀ီစိတွင်းများ၊ 

ရေသွင်းစိုက်ပျိုးမှုများ၊ ခြံဝင်းများ၊ စိုက်ပျိုးမြေများ၊ သစ်ပငမ်ျားနှင့် စိုက်ပျိုးဆဲသီးနှံများ) ဆုံးရှုံးရခြင်း၊ 

ကျေးရွာဘုံပိုင်ရင်းမြစ်များ ဥပမာ ရေအရင်းအမြစ်များ၊ စားကျက်မြေများ၊ သစ်တောသစ်ပင်များ၊ 

ဆေးဖက်ဝင်အပင်များ၊ စားသုံးရန်မွေးမြူသည့် တိရစ္ဆာန်များ၊ ငါးဖမ်းလုပ်ငန်းများ လက်လွတ်ဆုံးရှုံးရခြင်း သို့မဟုတ် 

ခက်ခဲရှားပါးသွားခြင်း၊ စီးပွားထိခိုက်ခြင်း၊ အများပြည်သူပိုင်အခြေခံအဆောက်အဦများအား လက်လှမ်းမမီတော့ခြင်း 

နှင့် အဆိုပါဆုံးရှုံးမှုများမှတဆင့် ၀င်ငွေထိခိုက်ခြင်းတို့ ဖြစ်သည်။  

ဒေသခံလူထုသည်လည်း အသစ်ပြောင်းရွှေ့မှုများကြောင့် ထိခိုက်နစ်နာနိုင်သည်ဖြစ်ရာ စီမံကိန်းကြောင့် 

ထိခိုက်ခံစားရသူအမျိုးအစားတစ်ခုအဖြစ် သတ်မှတ်သင့်သည် ဖြစ်သည်။6              

 

အကြံပြုချက်များ 

 အကောင်အထည်ဖော်ရန် အချိန်ကာလသတ်မှတ်ချက်နှင့် တိကျသည့် ဘတ်ဂျတ်တို့ပါဝင်သော၊ 

ထိခိုက်နစ်နာသည့်လူထု၊ အရပ်ဖက်လူမှုအဖွဲ့များနှင့်အတူတကွရေးဆွဲပြီး ထုတ်ပြန်ကြေငြာထားသည့် 

ပြန်လည်နေရာချထားရေးအစီအစဉ်ဖြင့် ပြန်လည်နေရာချထားရေးနှင့် ပြန်လည်ထူထောင်ရေးအား 

လမ်းညွှန်မှုပေးသင့်သည်။ အဆိုပြုလုပ်ငန်းအစီအစဉ်များသည် လူမှုရေးအရ ယဉ်ကျေးမှုဓလေ့တို့အရ 

ဆီလျော်မှုရှိစေရန် အစီအစဉ်ရေးဆွဲရာတွင် ဒေသခံလူထုကွန်ယက်များ၊ ခေါင်းဆောင်များပါဝင်သင့်သည်။ 

ပြန်လည်နေရာချထားရေးအစီအစဉ်သည် အကောင်အထည်ဖော်သူများအတွက် ကိရိယာတန်ဆာပလာ 

တစ်ခုဖြစ်ပြီး တပြေးညီတည်းဖြစ်သည့် အခြေခံစံသတ်မှတ်ချက်များကို ချမှတ်ပေးသည်။  

 ဥပမာ ဆုံးရှုံးမှုအမျိုးအစား၊ အတိုင်းအတာ၊ အတိုင်းအဆပမာဏနှင့် ဆိုးကျိုးအလိုက် ထိခိုက်သူအမျိုးအစားခွဲ

စာရင်းသွင်းထားသည့် ဇယားမျိုး  

                                                 

6  နိုင်ငံတကာငွေကြေးကော်ပိုရေးရှင်းမှ ၂၀၀၂ ခုနှစ်တွင် ထုတ်ဝေသော ပြန်လည်နေရာချထားရေးအစီအစဉ်ရေးဆွဲခြင်းလက်စွဲစာအုပ်၊ 

စာမျက်နှာ ၁၂ 

 ဤဥပဒေသည် သက်မွေးဘ၀ပျက်သုဉ်းစေမည့် ထိခိုက်နစ်နာလွယ်သူများအတွက် ဆင်းရဲတွင်းပိုနက်စေမည့် 

မြေသိမ်းမှုများအား ရှောင်ကြဉ်ရန် တောင်းဆိုသင့်သည်။ မြေသိမ်းမှုကြောင့် မြေယာမဲ့ခြင်းနှင့် 

ရပ်ရွာဘုံပိုင်ရင်းမြစ်များ ပျက်စီးဆုံးရှုံးမှုများကို တတ်နိုင်သမျှ ရှောင်ကြဉ်သင့်သည်။  

 ဤဥပဒေသည် မြေသိမ်းခြင်းနှင့် ပြန်လည်နေရာချထားခြင်းအတွက် လူမှုဘ၀အကျိုးသက်ရောက်မှု 

ဆန်းစစ်ခြင်းကို ညွှန်းဆိုသင့်ပြီး သဘာဝပတ်ဝန်းကျင်အကျိုးသက်ရောက်မှုဆန်းစစ်ခြင်းလုပ်ထုံးလုပ်နည်း 

အောက်မှ လူမှုဘ၀အကျိုးသက်ရောက်မှုဆန်းစစ်ခြင်းနှင့် မတူကြောင်း အတိအကျဖော်ပြထားသင့်သည်။  

 စီမံကိန်းအကြီးစားများအတွက် ပြန်လည်နေရာချထားရေးအစီအစဉ်များကို သီးခြားလွတ်လပ်သော 

ပညာရပ်ဆိုင်ရာကော်မတီများမှ သုံးသပ်စိစစ်ပြင်ဆင်သင့်သည်။  

 

အဖွဲ့အစည်းဆိုင်ရာနှင့် အကောင်အထည်ဖော်မှုဆိုင်ရာ အစီအစဉ်များ  

ငွေကြေးမလုံလောက်မှုနှင့် ရင်းမြစ်၊ စွမ်းရည်နည်းပါးလှသည့် အောက်ခြေဌာနဆိုင်ရာအဖွဲ့အစည်းများအား ပံ့ပိုးနိုင်ရန် 

နှင့် နှောင့်နှေးကြန့်ကြာမှုများကို ရှောင်ရှားနိုင်ရန် အဖွဲ့အစည်းဆိုင်ရာနှင့် အကောင်အထည်ဖော်မှုဆိုင်ရာ 

အစီအစဉ်များကို ကောင်းစွာချမှတ်ထားသင့်သည်။ အထူးသဖြင့် ဤဥပဒေကို အကောင်အထည်ဖော်ရာတွင် 

မှတ်တမ်းမှတ်ရာထိန်းသိမ်းခြင်း၊ စစ်တမ်းကောက်ခြင်း နည်းနားများ၊ လုပ်ထုံးလုပ်နည်းများနှင့် နည်းနိဿယများသည် 

လုံလောက်ပြီ ခေတ်နှင့်အညီဖြစ်သည့် စနစ်များရှိပြီး ဖြစ်ရမည်။ သို့သော်လည်း မြန်မာနိုင်ငံတွင် အဆိုပါစနစ်များ 

အဆင်သင့်ရှိမနေပါ။ အထက်တွင် ဖော်ပြခဲ့သကဲ့သို့ ဤဥပဒေတွင် လူထုဘုံပိုင်မြေယာများ၊ သစ်တောများ၊ 

ရေအရင်းအမြစ်ဆိုင်ရာ အခွင့်အရေးများကို မည်သို့အသိအမှတ်ပြုဖြေရှင်းမည်ဟု ဖော်ပြမထားပေ။  

လျော်ကြေးပေးခြင်းမှလွဲလျှင် ဤဥပဒေတွင် မြေသိမ်းခြင်း၊ ဌာနတွင်းအတည်ပြုချက်ရယူခြင်း၊ စီမံကိန်းလုပ်ငန်း 

အဆင့်ဆင့်တို့ရှိ လုပ်ဆောင်ရန်အသီးသီးအတွက် အချိန်ကာလသတ်မှတ်ချက်သော်လည်းကောင်း၊ အဆင့်လိုက် 

ပြီးစီးမှုမိုင်တိုင်များကိုလည်းကောင်း ပြဌာန်းထားခြင်းမရှိပေ။ ပါကစ္စတန်နိုင်ငံတွင် လုပ်ထုံးလုပ်နည်းများအား 

အချိန်ကာလကန့်သတ်ချက်မရှိခြင်းကြောင့် လျော်ကြေးသတ်မှတ်ရန် ဆန်းစစ်ခြင်းနှင့် အမှန်တကယ်လျော်ကြေးပေး 

အပ်ခြင်းအကြား နှစ်များစွာနှောင့်နှေးကြန့်ကြာမှုများရှိခဲ့ရာ ဆုံးရှုံးမှုများအား ပြန်လည်ဖြည့်ဆည်းရာတွင် ပြည်သူများ 

အလွန်အခက်ကြုံခဲ့ရသည်။ ဥပဒေအား အကောင်အထည်ဖော်သည့် လက်တွေ့ပိုင်းတွင် ပို၍ဂရုတစိုက်စဉ်းစားရန် 

လိုအပ်ပါသည်။ သီရိလင်္ကာနိုင်ငံတွင် ထိခိုက်နစ်နာသူများအား လျော်ကြေးပေးအပ်ခြင်းမပါသေးပဲ မြေသိမ်းမှုတစ်ခု 

တည်းပြီးမြောက်ရန်ပင် ဌာနဆိုင်ရာအဖွဲ့အစည်းများစွာပါဝင်ရပြီး ပျမ်းမျှအချိန်ငါးနှစ်ခန့်ကြာပြီး လုပ်ထုံးလုပ်နည်း 

အဆင့်ပေါင်း ၅၅ ဆင့်ခန့် ပါဝင်သည်။  

မြေသိမ်းမှုကိုအကောင်အထည်ဖော်သည့် ဌာနဆိုင်ရာအဖွဲ့အစည်းသည် မြေသိမ်းခြင်းနှင့် ပြန်လည်နေရာချ ထားရေး 

ကုန်ကျစရိတ်ကို ဖော်ပြရမည်ဖြစ်ပြီး ရန်ပုံငွေပမာဏသည် မြေသိမ်းခြင်းနှင့် ပြန်လည်နေရာချထား 

ရေးဆိုင်ရာစီမံအုပ်ချုပ်မှုစရိတ်များသာမက လျော်ကြေးပေးအပ်ခြင်းနှင့် ပြန်လည်နေရာချထားရေးအတွက်ပါ 

လုံလောက်ရပါမည်။  

အကြံပြုချက်များ 

 နှောင့်နှေးကြန့်ကြာမှုများမဖြစ်စေရန် မြေသိမ်းမှုအကောင်အထည်ဖော်ရေးအဖွဲ့ကဲ့သို့သော တာဝန်ရှိအဖွဲ့  

အစည်းများတွင် သင့်လျော်ရာဌာနက်ိုယ်စားပြုအရာထမ်းများ၊ ကျွမ်းကျင်မှုများနှင့် သတ်မှတ်ထားသည့် 

အဖွဲ့ဝင်များပါဝင်ဖွဲ့စည်းမှုတို့ ရှိသင့်ပါသည်။  

 အကောင်းဆုံးမှာ လျော်ကြေးငွေများနှင့် အခြားငွေကြေးပေးအပ်ရန်ရှိသည်များကို တာဝန်ရှိအဖွဲ့အစည်း 

သို့မဟုတ် သတ်မှတ်ထားသည့်ဘဏ်တွင် အပ်နှံထားခြင်းဖြင့် မလိုအပ်သော ဗျူရိုကရေစီလုပ်ထုံး 

လုပ်နည်းများကို လျှော့ချနိုင်ပြီး အဂတိလိုက်စားမှုဖြစ်နိုင်ခြေကိုလည်း နည်းပါးစေမည် ဖြစ်သည်။ 

တာဝန်ရှိအဖွဲ့အစည်း သို့မဟုတ် ဘဏ်၌ ငွေအချိန်မီသွင်းထားရမည် ဆိုသော အချက်ကို ဥပဒေတွင် 

ပြဌာန်းသင့်သည်။ ငွေမသွင်းနိုင်ပါက မြေသိမ်းခြင်းကို ဆက်လက်ဆောင်ရွက်ရန် ခွင့်မပြုသင့်ပေ။  

 စည်းမျဉ်းစည်းကမ်းများကို ရေးဆွဲသည့်အခါ များပြားလှသည့် ဗျူရိုကရေစီအုပ်ချုပ်ရေးအဆင့်ဆင့်နှင့် 

ရှည်လျားသည့် လုပ်ထုံးလုပ်နည်းများကို ရှောင်ရှားသင့်ပါသည်။  

 

ပုဂ္ဂလိကရင်းနှီးမြှုပ်နှံမှု 

အကျိုးတူပူးပေါင်းလုပ်ကိုင်သည့်စီမံကိန်းများအား ဥပဒေတွင် ပြဆိုမထားပေ။ အကယ်၍ နိုင်ငံပိုင်သိမ်းခြင်းသည် 

အဆိုပါရင်းနှီးမြှုပ်နှံမှုများအတွက်ပါ အကျုံးဝင်ပါက ပါဝင်ဘက်အဖွဲ့အစည်းများ၏ အခန်းကဏ္ဍနှင့် တာဝန်များကို 

ရှင်းလင်းစွာ ဖော်ပြသင့်သည်။ ထို့အတူ ပုဒ်မ ၇ (ဂ) တွင် ပုဂ္ဂလကိနှင့် နိုင်ငံတော်အစိုးရအကြား 

အကျိူးတူပူးပေါင်းဆောင်ရွက်မှုစီမံကိန်းဆိုလျှင် နိုင်ငံပိုင်သိမ်းခြင်းကို ပုဂ္ဂလိကမှ လျှောက်ထားခွင့်မရှိကြောင်း 

တွေ့ရသည်။ အဆိုပါကိစ္စမျိုးတွင် မည်သည့်အများပြည်သူအကျိုးကို မျှော်မှန်းထားသည်မှာ မရှင်းလင်းလှပါ။  

အများပြည်သူအလို့ငှာ အစိုးရ၏ ရင်းနှီးမြှုပ်နှံမှုကို ပုဂ္ဂလိကရင်းနှီးမြှုပ်နှံမှု၊ အစိုးရပုဂ္ဂလိကဖက်စပ်စီမံကိန်းများနှင့် 

ခွဲခြားဖော်ပြသင့်ပါသည်။ ဤဥပဒေတွင် ပုဂ္ဂလိကရင်းနှီးမြှုပ်နှံမှု၊ အကျိုးတူပူးပေါင်းဆောင်ရွက်မှုတို့နှင့်ပတ်သက် လျှင် 

ေ၀၀ါးနေပြီး အဆိုပါကိစ္စများတွင် အကျိုးအမြတ်ခွဲဝေခြင်း အကြောင်း ဖော်ပြထားခြင်းမျိုး မတွေ့ရပါ။ 

ထိုမရှင်းလင်းမှုမှာ မြေသိမ်းခံရမည့် အများပြည်သူအတွက် ဆိုးကျိုးများ နိုင်ပါသည်။  

အကြံပြုချက်များ 

 အကျိုးတူပူးပေါင်းဆောင်ရွက်မှုများနှင့် ပုဂ္ဂလိကရင်းနှီးမြှုပ်နှံသူများအနေဖြင့် မြေသိမ်းရန် 

လျှောက်ထားခြင်းပြုမပြုကို သေချာဆန်းစစ်သုံးသပ်သင့်ပါသည်။  

 အစိုးရပုဂ္ဂလိကဖက်စပ်စီမံကိန်းများတွင် သတင်းအချက်အလက်အပြည့်အစုံထုတ်ပြန်သော စီမံကိန်းများ၏ 

လျှောက်ထားမှုကိုသာ လက်ခံစဉ်းစားသင့်ပါသည်။  

 ပုဂ္ဂလိကရင်းနှီးမြှုပ်နှံမှုစီမံကိန်းများတွင် အကျိုးအမြတ်ခွေဲဝမှုနည်းလမ်းများကို ထည့်သွင်းစဉ်းစားသင့်ပါသည်။ 

နောက်ဆက်တွဲ(၁) တွင် ဖော်ပြထားသည့် အကျိုးတူပူပေါင်းစီမံကိန်းမျိုးတွင် နိုင်ငံပိုင်သိမ်းခြင်းကို အသုံးပြုရန် 

အလွန်များပြားလှသည့် ကန့်သတ်ချက်အခြေအနေများပါဝင်သည့် အိန္ဒိယမြေသိမ်းဥပဒေကြမ်း အခန်း (၂) 

ပုဒ်မ ၁ နှင့် ၂ ကို သုံးသပ်ကြည့်သင့်သည်။  

 အကြီးစားစီမံကိန်းများ အထူးသဖြင့် သယံဇာတထုတ်ယူသည့်လုပ်ငန်းများကို 

အရပ်ဖက်လူမှုအဖွဲ့များပါဝင်သည့် သီးခြားလွတ်လပ်သော နည်းပညာဆိုင်ရာကော်မတီများမှ ဆန်းစစ်သင့်ပြီး 

လွှတ်တော်မှ အတည်ပြုချက်ရယူသင့်သည်။  

 

နစ်နာမှုတိုင်ကြားချက်များကို ကိုင်တွယ်ဖြေရှင်းခြင်း 

ဤဥပဒေတွင် နစ်နာမှုတိုင်ကြားချက်များအား ကိုင်တွယ်ဖြေရှင်းခြင်းအခန်း ပါဝင်သင့်သည်။ အာရှဖွံ့ဖြိုးရေးဘဏ် ၏ 

ဘေးကင်းလုံခြုံမှုဆိုင်ရာမူဝါဒ (၂၀၀၉) တွင် ထိခိုက်ခံစားရသူများ၏ သောကပူပန်မှုများကို ဖြေရှင်းပေးနိုင်ရန် 

တိုင်ကြားမှုနှင့် တိုင်ကြားမှုများအားဖြေရှင်းရေးယန္တရား ဟု သုံးနှုန်းထားသည်။ အတွေ့အကြုံများအရ 

အဖွဲ့အစည်းတွင်းအစီအစဉ်များ ကောင်းစွာသတ်မှတ်ပံ့ပိုးထားခြင်းမရှိလျှင် တိုင်ကြားချက်များအား ဆိုးဝါးစွာ 

ကိုင်တွယ်ဖြေရှင်းမိနိုင်ကြောင်း ညွှန်ပြနေသည်။ တိုင်းဒေသကြီး/ပြည်နယ်အဆင့်တွင် သီးခြားလွတ်လပ်သော 

စိစစ်သုံးသပ်ရေးအဖွဲ့ သို့မဟုတ် အယူခံဘုတ်အဖွဲ့မျိုး ဖန်တီးသင့်ပါသည်။  

တိုင်ကြားမှုများဖြေရှင်းရာတွင် တရားရုံးများသည် အရေးကြီးသည့်အခန်းကဏ္ဍမှ ပါဝင်နေသော်လည်း အောက်ခြေ 

အဆင့်နှင့် တိုင်းဒေသကြီး/ပြည်နယ်အဆင့်များတွင် တိုင်ကြားမှုများအား ဖြေရှင်းနိုင်မည့် နည်းအမျိုးမျိုးအား 

စဉ်းစားသင့်ပါသည်။ အရပ်ဖက်လူမှုအဖွဲ့များသည် ဤနေရာတွင် အရေးပါသည့်အခန်းကဏ္ဍတွင် တည်ရှိနေပြီး 

ထိုအခန်းကဏ္ဍအား ဥပဒေတွင် ထည့်သွင်းအသိအမှတ်ပြုသင့်ပါသည်။ နောက်ဆုံးအနေဖြင့် ယခုမူကြမ်း ပုဒ်မ ၃၂ 

အရ နိုင်ငံတော်သမ္မတအား လုပ်ပိုင်ခွင့်ပေးထားခြင်းသည် မြေသိမ်းမှုမပြုရန် တရားရုံး၏ စီရင်ချက်ကို 

ကျော်လွန်နေကြောင်း တွေ့ရှိရသည်။ တရားရုံးများသည် လွတ်လပ်စွာစီရင်ဆုံးဖြတ်ခွင့်ရှိသည်ဆိုလျှင် ထိုအချက်အား 

ပြန်လည်စဉ်းစားသင့်ပါသည်။  

အကြံပြုချက်များ 

 ပူးပေါင်းပါဝင်ခွင့်နှင့် ပွင့်လင်းမြင်သာမှုရှိသော ရှင်းလင်းတိကျသည့် တိုင်ကြားမှုဖြေရှင်းရေးယန္တရားကို 

တည်ဆောက်သင့်ပါသည်။  

 အဆင့်မြင့်အရာရှိများ၊ ဥပဒေရေးရာကျွမ်းကျင်သူများဖြင့် သီးခြားလွတ်လပ်သော တိုင်ကြားမှုဖြေရှင်းရေး 

အဖွဲ့များ ဖွဲ့စည်းရန် စဉ်းစားသင့်ပါသည်။  

 မြေသိမ်းမှုမပြုရန် တရားရုံး၏ စီရင်ချက်အပေါ် ကျော်လွန်နိုင်သော သမ္မတ၏ လုပ်ပိုင်ခွင့်ကို 

သုံးသပ်သင့်ပါသည်။  

 

စောင့်ကြည့်သုံးသပ်ခြင်းနှင့် အကဲဖြတ်ဆန်းစစ်ခြင်း 

အချိန်ကာလအလိုက် စောင့်ကြည့်သုံးသပ်ခြင်းနှင့် အကဲဖြတ်ဆန်းစစ်ခြင်းသည် ဖြစ်ထွန်းတိုးတက်မှုများကို 

ခြေရာခံသိရှိနိုင်ရန်နှင့် ပြုပြင်မှုများ လိုအပ်သလိုပြုလုပ်နိုင်ရန်အတွက် အရေးကြီးသည်။ နောက်ဆုံးရလဒ်ကို 

ဆန်းစစ်ခြင်းသည် ရည်ရွယ်ချက်များအထမြောက်ခဲ့ခြင်းရှိမရှိကို ဆန်းစစ်နိုင်ပြီး ဖြစ်ပေါ်လာသည့် ပြောင်းလဲမှုများ ကို 

အကဲဖြတ်နိုင်စေသည်။ စီမံကိန်းတွင် မြေသိမ်းခြင်းနှင့် ပြန်လည်နေရာချထားခြင်းအတွက် အထူးပြုဆိုရလျှင် 

ဒေတာအချက်အလက်များကို ကောက်ယူသုံးသပ်ခြင်းနှင့် ခွဲခြမ်းစိတ်ဖြာဆန်းစစ်ခြင်းသည် ဥပဒေနှင့် မူဝါဒများကို 



20 

အချိန်နှင့်အမျှ ပြုပြင်ပြောင်းလဲသွားနိုင်ရန် သင်ခန်းစားများကို ပေးနိုင်သည်။ သို့သော် မြေသိမ်းလုပ်ငန်းစဉ်အောက် 

တွင် သီးခြားလွတ်လပ်သော စောင့်ကြည့်ခြင်းနှင့် ဆန်းစစ်ခြင်း၊ သတင်းထုတ်ပြန်ခြင်းနှင့် အစီရင်ခံခြင်းအစီအစဉ် 

များကို ဖော်ပြထားခြင်းမရှိကြောင်း တွေ့ရသည်။  

အကြံပြုချက်များ 

 သီးခြားလွတ်လပ်သော စောင့်ကြည့်သုံးသပ်ခြင်းနှင့် အကဲဖြတ်ဆန်းစစ်ခြင်းအစီရင်ခံစာများ (၆) လတစ်ကြိမ် 

တင်ပြရန် လိုအပ်ကြောင်း ဖော်ပြသင့်သည်။ အထူးသဖြင့် အရွယ်အစားကြီးမား၍ အန္တရာယ်ကြီးသော 

စီမံကိန်းများအတွက် လွှတ်တော်မှ သုံးသပ်နိုင်ရန် နှစ်စဉ်အစီရင်ခံစာတင်စေခြင်း ကိုလည်း စဉ်းစားသင့်သည်။  

 စောင့်ကြည့်သုံးသပ်မှုအစီရင်ခံစာအားလုံးကို အများပြည်သူသိရှိစေရန် ထုတ်ပြန်သင့်သည်။  

 

အရေးပေါ်မြေသိမ်းခြင်း 

ပုဒ် ၄၉ မှ ၅၂ အထိသည် အရေးပေါ်မြေသိမ်းခြင်းနှင့် အဓိကပတ်သက်သည်။ ၎င်းသည် ကိုလိုနီခေတ်အမွေဖြစ်ပြီး 

တောင်အာရှရှိ အခြားနိုင်ငံများတွင် အလွဲသုံးခံရလေ့ရှိသည့် ဥပဒေဖြစ်သည်။ အမှန်မူ အာဆီယံနိုင်ငံရှိ နိုင်ငံအများ 

အပြားတွင် အရေးပေါ်မြေသိမ်းခြင်းအတွက် ပြဌာန်းထားမှုများ မရှိပါ။ ထို့ကြောင့် လေ့လာသုံးသပ်သူတစ်ဦးအနေဖြင့် 

မေးလိုသည်မှာ ထိုကဲ့သို့ ခေတ်မမီတော့သည့် ပြဌာန်းချက်မျိုးအား မြန်မာ့မြေသိမ်းဥပဒေသစ်တွင် 

ထည့်သွင်းလိုမလိုပင် ဖြစ်သည်။ သီရိလင်္ကာနိုင်ငံသည် အဆိုပါအရေးပေါ်မြေသိမ်းခြင်းပြဌာန်းချက်အား အလွဲသုံး၍ 

လျော်ကြေးမရခဲ့သည့် ပြည်သူများစွာရှိခဲ့ပြီး ကန့်ကွက်ခွင့် ကဲ့သို့သော ဥပဒေပါ အကာအကွယ်များကို 

လျစ်လျူရှုခဲ့သည်။ ထိုနိုင်ငံတွင် ကြုံတွေ့နေကျမှာ အရေးပေါ်မြေသိမ်းဥပဒေအားသုံးရသည့်အကြောင်းမှာ 

နှောင့်နှေးမှုများနှင့် ကန့်ကွက်မည့်ထိခိုက်နစ်နာသူများနှင့်ကြုံရမည့် ပဋိပက္ခများ၊ ကန့်ကွက်ခွင့်ပေးရမည်များကို 

ရှောင်ရှားရန်ဖြစ်ပြီး ဤနည်းအားဖြင့် ဥပဒေအားလိုသလိုသုံးကာ မြေသိမ်းခံပြည်သူလူထု၏ သက်မွေးဝမ်းကျောင်း 

မှုများအား အကြီးအကျယ်ထိခိုက်နစ်နာစေခဲ့သည်။ ထိုသို့ ဥပဒေအား မလျော်ကန်ေသာအသုံးပြုမှုကြောင့် တရားရုံးမှ 

ဆိုင်းငံ့ထားရန် ဆုံးဖြတ်ခဲ့ပြီး စီမံကိန်းနှောင့်နှေးမှုများနှင့် မြေပိုင်သူများအား ကုန်ကျစရိတ်များ မြင့်တက်စေခဲ့သည်။ 

အရေးပေါ်မြေသိမ်းခြင်းဥပဒေကို သုံးခြင်းသည် ပုံမှန်မြေသိမ်းမှုအား လျင်မြန်စေရန်နှင့် ဥပဒေအား 

အပြည့်အ၀အကောင်အထည်ဖော်ခြင်းကို ရှောင်ရှားနိုင်ရန် မဖြစ်စေဖို့ ဂရုစိုက်သင့်ပါသည်။  

ပြည်ေထာင်စုအစိုးရနှင့် ပြည်ထောင်စုလွှတ်တော်တွင် အရေးပေါ်မြေသိမ်းခွင့်အာဏာအပ်နှင်းထားခြင်းသည် (ပုဒ် ၄၉ 

(င)) သည် အလွဲအသုံးပြုရန် ဖြစ်စေနိုင်သည်။ ဆုံးဖြတ်ချက်ချရာတွင် ပို၍ပွင့်လင်းမြင်သာမှုရှိစေသင့်သည်။ 

ထိုပြဌာန်းချက်အား အသုံးပြုခြင်းနှင့် အာဏာအလွဲသုံးခြင်းကို ကန့်သတ်နိုင်ရန် ကြိုးပမ်းမှုများ ပြုလုပ်သင့်သည်။ 

အရေးပေါ်မြေသိမ်းရန် သီးသန့်လိုအပ်သည့် အခြေအနေများ၊ အကြောင်းတရားများမှာ လက်ရှိတွင် 

ရှင်းလင်းမှုမရှိသဖြင့် ပြုပြင်မွမ်းမံသင့်ပါသည်။ အခန်း (၅၂) ပုဒ်မ ၉ (ခ) တွင် အရေးပေါ်အခြေအနေတွင်ပင်လျှင် 

လျော်ကြေးပေးအပ်ရန် ပြဌာန်းချက်တစ်ခုပါရှိသော်လည်း တိကျစွာရှင်းလင်းဖော်ပြထားခြင်းမရှိပါ။  

အကြံပြုချက်များ 

 ဤဥပဒေမှ အရေးပေါ်မြေသိမ်းခြင်းဆိုင်ရာ ပြဌာန်းချက်များအား ပယ်ဖျက်သင့်ပါသည်။  

 အရေးပေါ်မြေသိမ်းခြင်းပြဌာန်းချက်သည် လိုအပ်သည်ဟု ဆုံးဖြတ်ခဲ့လျှင် အကောင်အထည်ဖော်ရမည့်ပုံစံ၊ 

စနစ်များနှင့် မှတ်တမ်းမှတ်ရာများ တည်ရှိမှုနှင့် လိုအပ်ချက်များအား ဖြည့်ဆည်းရန် လိုအပ်ချိန်တို့ကို 

ထည့်သွင်းစဉ်းစားပြီးမှ ဥပဒေအား ရေးဆွဲသင့်သည်။  

 အရေးပေါ်မြေသိမ်းမှုတွင်ပင် လျော်ကြေးပေးရမည်ဆိုလျှင် ပေးလျော်ရမည့် ပစ္စည်းဥစ္စာများကို 

တိကျစွာဖော်ပြသင့်သည်။ ဥပမာ မြေလျော်ကြေးပေးအပ်ချိန်မတိုင်မီအထိ သက်မွေးလုပ်ငန်းထိခိုက်မှု၊ 

နေအိမ်နှင့် အခြားမရွှေ့ပြောင်းနိုင်သောပစ္စည်းများ နှင့် ပြောင်းရွှေ့နေရာချထားမှုလိုအပ်ပါက 

ပြောင်းရွှေ့ရန်နေရာများပေးအပ်ခြင်း အပါအ၀င်။  

 

ယာယီမြေသိမ်းခြင်း 

ပုဂ္ဂလိကကဏ္ဍမှ ရင်းနှီးမြှုပ်နှံပြီး ဆောင်ရွက်သည့် ယာယီမြေသိမ်းမှုများတွင် အဆိုပါမြေသိမ်းမှုများကို 

သင့်လျော်သည့်ဒေသအုပ်ချုပ်ရေးအဖွဲ့အစည်းမှ ကြီးကြပ်၍ ဒေသပေါက်ဈေးဖြင့် ငှားရမ်းခပေးချေစေရန်နှင့် 

သက်ဆိုင်ရာဌာနတွင် တရားဝင်မှတ်တမ်းမှတ်ရာ ရေးဆွဲထားရှိစေရန် သေချာစေရမည်။  

မူအားဖြင့် လုပ်ပိုင်ခွင့်ရရှိသည့်လုပ်ငန်းပိုင် အခြေစိုက်စခန်းများ စသည့် နေရာများသည် မြေပိုင်ရှင်များနှင့် 

ညှိုနှိုင်းရမည်ဖြစ်သော်လည်း လုပ်ပိုင်ခွင့်မညီမျှမှုများ၊ ဈေးကွက်ပေါက်ဈေးဆိုင်ရာသတင်းအချက်အလက် 

ပွင့်လင်းမြင်သာမှုမရှိမှုများကို ရှောင်ရှားနိုင်ရန် ဥပဒေ၏ နောက်ဆက်တွဲ နည်းဥပဒေ၊ လုပ်ထုံးလုပ်နည်းများသည်  

ညှိုနှိုင်းမှုဖြစ်စဉ်အတွင်း မြေဆုံးရှုံးရသူများအနေဖြင့် ကျွမ်းကျင်သူ၏ အကူအညီရရှိနိုင်ရန် လမ်းညွှန်ချက်များ၊ 

ယန္တရားများ ပါဝင်သင့်သည်။  

အခန်း (၁၀) ပုဒ်မ ၆၁ တွင် မြေအသုံးပြုရမည့် သတ်မှတ်အချိန်ကာလ ပါရှိသင့်သည်။ မြေသိမ်းပြီး လုံးဝအသုံးမပြု 

မှုများ သို့မဟုတ် ဆယ်စုနှစ်ချီအသုံးမပြုခြင်းများသည် တွေ့ရလေ့ရှိပြီး သက်ဆိုင်ရာအကျိုးဆိုင်များအားလုံး အတွက် 

စီးပွားရေးဆုံးရှုံးမှုကိုသာ ဖြစ်စေနိုင်သည်။  

 

အကြံပြုချက်များ  

 ယာယီမြေသိမ်းခြင်းအတွက် ငှားရမ်းခသည် ကာလပေါက်ဈေးအတိုင်း ဖြစ်နေစေရန် ငှားရမ်းမှုသဘောတူ 

စာချုပ်များအား နှစ်စဉ်ပြန်လည်သုံးသပ်သင့်သည်။ အငှားမြေများသည် ငှားရမ်းစဉ် မူလအခြေအနေသို့ 

ပြန်လည်ပြုပြင်ပြီး သို့မဟုတ် ပြန်လည်မပြုပြင်နိုင်ပါက လျော်ကြေးနှင့်တကွ မူလမြေပိုင်ရှင်ထံသို့ 

ပြန်အပ်ရမည်။ ငှားရမ်းမှုဆိုင်ရာသတ်မှတ်ချက်များတွင် မြေပြန်အပ်ခြင်းအတွက် လိုအပ်သည့် 

အခြေအနေများကို ရှင်းလင်းစွာ ဖော်ပြသင့်သည်။  

 ယာယီသိမ်းဆည့်မြေများအတွက် ကာလပေါက်ဈေးအတိုင်း ငှားရမ်းရန်နှင့် သက်ဆိုင်ရာဌာနဆိုင်ရာတွငင် 

မှတ်တမ်းတင်ထားရှိရန် လိုအပ်ကြောင်းကို ထည့်သွင်းရေးသားသင့်သည်။  

 ယာယီ ဆိုသည်ကိုလည်း ကာလသက်တမ်းကျော်လွန်၍ ရယူထားခြင်းမပြုနိုင်ကြောင်း 

ဖွင့်ဆိုရှင်းလင်းသင့်သည်။  

 

 

ပြစ်ဒဏ်များ 

အခန်း (၁၁) ၏ အဓိကရည်ညွှန်းမှုသည် မြေသိမ်းမှုအား ကန့်ကွက်ပိုင်ခွင့်၊ တိုင်ပင်ဆွေးနွေးခြင်းနှင့် ပါဝင်ခြင်းဆိုင်ရာ 

အနှစ်သာရများနှင့် ဆန့်ကျင်နေသည်။  

အကြံပြုချက်များ 

 အရေးပေါ်မြေသ်ိမ်းခြင်းဆိုင်ရာပြဌာန်းချက်ကို အလွဲသုံးခြင်းပြုသည့် ဌာနဆိုင်ရာအဖွဲ့အစည်းများအတွက် 

ပြစ်ဒဏ်များ ပါဝင်သင့်သည်။  

 ပုဒ်မ ၆၂ နှင့် ၆၃ တွင် ဒဏ်ကြေးပမာဏကို မသတ်မှတ်သင့်ပေ။ နှစ်ကာလကြာလာသည်နှင့်အမျှ ဒဏ်ကြေး၏ 

အမှန်တန်ဖိုးမှာ လျော့ကျလာမည်သာ ဖြစ်သည်။ ထိုအစား ---- ထက် မနည်းသော ဟု သုံးနှုန်းခြင်းသည် 

ပိုအသုံးဝင်ဖွယ်ရှိပြီး အချိန်ကာလအလိုက် ပြောင်းလဲနိုင်မည်ဖြစ်သည် ထိုသို့မဟုတ်ပါက 

အဆိုပါဒဏ်ကြေးများအား နည်းဥပဒေများ၊ စည်းမျဉ်းစည်းကမ်းများတွင် ဖော်ပြသင့်သည်။  

ဥပဒေရေးရာလေ့လာဆန်းစစ်မှု မက်ထရစ် 

 မြေသိမ်းဥပဒေ (၂၀၁၇) အကြမ်း ဥပဒေရေးရာလေ့လာဆန်းစစ်မှုနှင့် အကြံပြုချက်များ

 အခန်း (၁)  
အမည်၊ စတင်အာဏာတည်ခြင်းနှင့် အဓိပ္ပာယ်ဖွင့်ဆိုချက်များ 

၁။ (က) ဤဥပဒေကို မြေသိမ်းဥပဒေ ဟု ခေါ်တွင်စေရမည်။ (၂၀၁၇) ဤ (အက်) ဥပဒေတွင် သိမ်းယူခြင်း (acquisition)၊ တရားဝင်သိမ်းဆည်းခြင်း/ 
ပြည်သူ့ဘဏ္ဍာအဖြစ်သိမ်းဆည်းခြင်း (confiscation)၊  သိမ်းပိုက်ခြင်း (seize) 
ဆိုသည့်ဝေါဟာရစကားလုံးများအား ၄င်းတို့၏ကွဲပြားခြားနားချက်ကို ရှင်းရှင်း 
လင်းလင်းဖော်ပြထားခြင်းမရှိပဲ အသုံးပြုထားပါသည်။ ဖြစ်နိုင်သည်မှာ 
၎င်းစကားလုံးများသည် တူညီသောအခြေအနေများတွင် သက်ရောက်မည် ဖြစ်ပါသည်။ 
အကြံပြုလိုသည်မှာ ၄င်းစကားလုံးများကို အဓိပ္ပာယ်သတ်မှတ်ထား သင့်ပါသည်။ 
အကယ်၍ တူညီသောဖြစ်စဉ်ကိုရည်ညွှန်းချင်လျှင် တလျှောက်လုံး 
ရှေ့နောက်ညီညွှတ်သောအသုံးအနှုန်း (စကားလုံးတလုံးတည်း) ကိုသာလျှင် 
အသုံးပြုသင့်ပါသည်။ 

 ဤဥပဒေတွင် ခံစားခွင့်မရှိသူများ၏အခြေအနေမှာရှင်းလင်းခြင်းမရှိပါ။ ၄င်းတွင် မြေပေါ်တွင်နေထိုင်သူများသည် ခံစားခွင့်မရှိ သို့မဟုတ် ဥပဒေအရအသိအမှတ် 
ပြုထားသောအခွင့်အရေးမရှိ သို့မဟုတ် ခံစားခွင့်တော့ရှိသည် သို့သော် တရားဝင်အထောက်အထားမရှိဆိုသည်များပါဝင်ပါသည်။ ထိုကဲ့သို့သောသူများသည် အကူအညီ 
သို့မဟုတ် ပြန်လည်နေရာချထားခြင်း၊ ပြန်လည်ထူထောင်ခြင်းလုပ်ဆောင်ချက်များကို ရရှိခံစားပိုင်ခွင့်ရှိသလားဆိုသည်မှာ မရှင်းလင်းပါ။ 

၂။ ဤဥပဒေတွင် ပါရှိသော အောက်ပါစကားရပ်များသည် ဖော်ပြပါအတိုင်း
အဓိပ္ပယ်သက်ရောက်စေရမည်။ 

ဤအဓိပ္ပာယ်ဖွင့်ဆိုချက်များသည် အလွန်အရေးကြီး၍ သေချာထပ်မံစဉ်းစားရန်နှင့် 
ပြင်ဆင်ရန်လိုအပ်ပါသည်။ ခြုံငုံပြောရလျှင် လက်ရှိအဓိပ္ပာယ်ဖွင့်ဆိုချက်များသည် 
အတိုင်းအတာတခုအထိရှုပ်ထွေးနေ၍ ဝေါဟာရ နှစ်ခုဖြစ်သော မြေတွင်အကျိုး 
စီးပွားသက်ဆိုင်သူ နှင့် ထိခိုက်နစ်နာသူမိသားစု ဆိုသည့် စကားရပ်နှစ်ခုအကြား တွင် 
ထပ်နေပါသည်။ ၄င်းဥပဒေတွင် နိုင်ငံတကာ စံချိန်စံနှုန်းများကိုထည့်သွင်း 
စဉ်းစားသင့်ကာ အကောင်အထည်ဖော်ရာတွင် ရှုပ်ထွေးမှု မရှိစေရန် EIA လုပ်ထုံး 

(ခ) မြေတွင်အကျိုးစီးပွားသက်ဆိုင်သူ ဆိုရာတွင် အောက်ပါသူများပါဝင်သည-် 

(၁)ဤဥပဒေအရ မြေသိမ်းဆည်းခြင်း ပြုရာတွင် မြေရှင်များနှင့်  လျော်ကြေး 

ငွေတောင်းဆိုခွင့်ရှိသူများ၊  

(၂)သိမ်းဆည်းမြေတွင် သီးစားအဖြစ်ဖြင့်ဖြစ်စေ၊ အကျိုးတူအဖြစ်ဖြင့်ဖြစ်စေ၊ 

ငှားရမ်း၍ ဖြစ်စေ လုပ်ကိုင်နေသူများ 

လုပ်နည်းကဲ့သို့သောတခြားသက်ဆိုင်သည့် ဥပဒေများဖြင့် သဟဇာတဖြစ်နေသင့် 
ကြောင်းအကြံပြုပါသည်။  

(ဂ) ထိခိုက်နစ်နာသူမိသားစု ဆိုရာတွင် အောက်ပါသူများ ပါဝင်သည-် 

(၁) ယင်းတို့၏ မြေ သို့မဟုတ် အခြားမရွှေ့မပြောင်းနိုင်သောပစ္စည်းကို
သိမ်းယူခြင်းခံရသည့် မိသားစု၊ 
(၂) မြေတစ်ရပ်ရပ်ကို ပိုင်ဆိုင်မှု မရှိသော်လည်း၊ မိသားစုဝင်တစ်ဦး သို့မဟုတ် 
အများ သည် လယ်ယာ လုပ်သားအဖြစ်ဖြင့်ဖြစ်စေ၊ လက်ခစား အဖြစ်ဖြင့်ဖြစ်စေ၊ 
ထိခိုက် နစ်နာသည့် အရပ်ဒေသအတွင်း မြေကို သိမ်းဆည်းခြင်းမပြုမီကာလတွင် 
အစဉ် အဆက် လုပ်ကိုင်ခဲ့ပြီးလျှင်၊ မြေကိုသိမ်းဆည်းမှုကြောင့် ယင်းတို့၏ 
စားဝတ်နေရေး ထိခိုက်မှု ဖြစ်ပွားရသည့် မိသားစု၊
(ဃ) မြေရှင် ဆိုရာတွင် အောက်ပါသူများပါဝင်သည-် 

(၂) တည်ဆဲဥပဒေတစ်ရပ်ရပ်အရ ယင်းမြေနှင့်စပ်လျဉ်း၍ အပိုင်ဂရန်၊ အငှားဂရန် 
ချထားခြင်း ခံရသူ၊  

ပုဒ်မ (၂) (ဃ) (၂) တွင် မြေရှင်ဆိုသူအား တည်ဆဲဥပဒေတစ်ရပ်ရပ်အရ 
ယင်းမြေနှင့်စပ်လျဉ်း၍ အပိုင်ဂရန်၊ အငှားဂရန် ချထားခြင်း ခံရသူ ဟု အဓိပ္ပာယ် 
သတ်မှတ်ထားပါသည်။ ဖြစ်နိုင်သည်မှာ “အငှား” သို့မဟုတ် “အငှားဂရန်” 
ကိုင်ထားသူသည် “အိမ်ငှား” ဖြစ်၍ “ပိုင်ရှင်” မဟုတ်ပါ။ “အငှားဂရန်” ကိုင်ထားသူ အား 
“မြေရှင်” အဖြစ် အသိအမှတ်ပြုမှုသည် မြန်မာနိုင်ငံတွင် ဥပဒေနှင့် 
ညီညွှတ်မှုရှိသလားဆိုသည်မှာ မရှင်းလင်းပါ။

(ဃ) မြေရှင် ဆိုရာတွင် အောက်ပါသူများပါဝင်သည-် 

(၄) တရားဝင်မှတ်တမ်းအထောက်အထားမရှိသော်လည်း ဒေသဆိုင်ရာ 

ထုံးတမ်းစဉ်လာများနှင့် အညီ ပိုင်ဆိုင်သည်ဟု အသိအမှတ်ပြုခံရသူ၊ 

ဤအပိုဒ်သည် ဓလေ့ထုံးတမ်းစဉ်လာများနှင့်အညီ ပိုင်ဆိုင်ခွင့်ကို အသိအမှတ် 
ပြုရန်ကြိုးပမ်းထားပုံပေါက်သော်လည်း ဤနေရာတွင် ပိုင်ရှင်ဆိုသည်မှာ မည်သည့် 
အဓိပ္ပာယ်လဲဆိုသည်နှင့် အမြဲတမ်းစိုက်ပျိုးမြေနှင့်အိမ်ယာများကိုသာ ထည့်သွင်း 
စဉ်းစားထားသလား သို့မဟုတ် ၄င်းသည် တဦးတယောက်ချင်းကို ပိုင်ရှင်အဖြစ် 
အသိအမှတ်ပြုမထားပဲ အများပိုင်ဆိုင်ခွင့်အစီအမံများမှတဆင့် ပိုမိုကျယ်ပြန့်သည့် 
မြေယာအသုံးပြုမှုကို ပူးပေါင်းလုပ်ဆောင်သည်များလည်း အကြုံးဝင်သလား 
ဆိုသည်မှာမရှင်းလင်းပါ။  

(င) လျော်ကြေး ဆိုသည်မှာ မြေတစ်ရပ်ရပ်ကို အသိမ်းဆည်းခံရခြင်း အတွက် 
အကျိုးစီးပွား သက် ဆိုင်သူတို့အား ပြန်လည်ပေးလျော်သည့် အစားထိုး ဖလှယ်ပေး

“လျော်ကြေး” နှင့် “ထိခိုက်နစ်နာမှု၊ ရွေ့ပြောင်းနေရာချထားစရိတ်” အကြားကွဲပြား  

မြေ သို့မဟုတ် ငွေကြေး သို့မဟုတ် အခွင့်အရေး သို့မဟုတ်
အခြားပစ္စည်းတစ်ရပ်ရပ်ကို ဆိုသည်။ 

ခြားနားစေရန် ရှင်းရှင်းလင်းလင်းဖော်ပြသင့်သည်။ လျော်ကြေးဆိုသည်မှာ 
“အကျိုးစီးပွားသက်ဆိုင်သူ” စကားဆက်ထဲတွင် အဓိပ္ပာယ်သတ်မှတ်ထား၍ 
ထိခိုက်နစ်နာမှုဆိုသည်မှာ “ထိခိုက်နစ်နာသူမိသားစု” စကားဆက်ထဲတွင် 
အဓိပ္ပာယ်သတ်မှတ်ထားပါသည်။ 
 

(စ) နစ်နာကြေး ဆိုသည်မှာ မြေတစ်ရပ်ရပ်ကို သိမ်းဆည်းခြင်းကြောင့် 
ထိခိုက်နစ်နာသူမိသားစုတို့အား ထိခိုက်နစ်နာမှုအတွက် ပြန်လည် ဖြည့်ဆည်း 
ထောက်ပံ့သည့်  ငွေကြေး သို့မဟုတ် အခွင့်အရေး သို့မဟုတ် 
အခြားပစ္စည်းတစ်ရပ်ရပ်ကို ဆိုသည်။ 
(ဇ) ပြန်လည်နေရာချထားခြင်း ဆိုသည်မှာ သိမ်းဆည်းမြေပေါ်မှ  
ရွှေ့ပြောင်းခံရသူများအတွက် အနည်းဆုံးရှိသင့်သည့် လူနေမှုအဆင့်အတန်းထက် 
မနိမ့်ကျသော လူနေအိမ်အဆောက်အဦးနှင့် အခြေခံအဆောက်အအုံများ 
စီစဉ်ဆောင်ရွက်ပေးခြင်းကို ဆိုသည်။  

ဤအပိုဒ်တွင် “ပြန်လည်နေရာချထားခြင်း” ကိုအဓိပ္ပာယ်သတ်မှတ်ထား၍ အဆင့် 
အတန်းကို အဓိပ္ပာယ်သတ်မှတ်ရန် အားထုတ်ထားပါသည်။ “ပြန်လည်နေရာ ချထားခြင်း” 
ကို ဤနေရာတွင်အဓိပ္ပာယ်သတ်မှတ်ယုံမက ဥပဒေစာကိုယ်ထဲတွင် လည်း 
အကောင်အထည်ဖော်ရန် အဆင့်အတန်းကို သီးခြားထည့်သွင်းထားရန် 
အကြံပြုလိုပါသည်။ 
“ဖယ်ရှားခြင်း” ဆိုသည်မှာ စီမံကိန်းနှင့်ဆက်စပ်နေသည့်မြေယာများသိမ်းပိုက်ခြင်း 
သို့မဟုတ် မြေယာအသုံးပြုမှုကိုကန့်သတ်ခြင်းကြောင့် ဖြစ်ပေါ်လာသော ရုပ်ပိုင်း 
ဆိုင်ရာဖယ်ရှားမှု (ရွေ့ပြောင်းခြင်း သို့မဟုတ် နေစရာဆုံးရှုံးခြင်း) နှင့် စီးပွားရေး 
ဆိုင်ရာဖယ်ရှားမှု (၀င်ငွေရရှိနေသည့်အရင်းအမြစ် သို့မဟုတ် အသက်မွေးဝမ်း 
ကြောင်းမှုဆိုင်ရာနည်းလမ်းများကိုထိခိုက်စေမည့် ပိုင်ဆိုင်မှုပစ္စည်း သို့မဟုတ် 
ပိုင်ဆိုင်မှုပစ္စည်းရရှိခွင့်ကိုဆုံးရှုံးခြင်း) ဟု အဓိပ္ပာယ်သတ်မှတ်နိုင်ပါသည်။” 

 (ဈ) လူမှုစီးပွားရေးဘ၀ ပြန်လည်ထူထောင်ခြင်း ဆိုရာတွင် 
မြေသိမ်းဆည်းခံရမှုကြောင့် အကျိုး စီးပွားထိခိုက်နစ်နာသူများအတွက် 
အနည်းဆုံးရှိသင့်သည့် လူနေမှုအဆင့်အတန်းနှင့် လူမှု စီးပွားရေး စံနှုန်းများ 
ထက်မနိမ့်သော အလုပ်အကိုင်အခွင့်အလမ်းများ၊ 
အသက်မွေးဝမ်းကျောင်းလုပ်ငန်းများ၊ ယာယီဘ၀ ရပ်တည်မှုစရိတ်စကများ၊ 
လူမှုရေးပံ့ပိုးမှုလုပ်ငန်းစဉ်များ စီစဉ်ဆောင်ရွက်ပေးခြင်း တို့ ပါဝင်သည်။ 

အထက်တွင်ဖော်ပြသကဲ့သို့ ဤအပိုဒ်ငယ် “လူမှုစီးပွားရေးဘ၀” ပြန်လည် 
ထူထောင်ခြင်းဆိုသည့်ဝေါဟာရကို အဓိပ္ပာယ်ဖွင့်ဆိုထား၍ အဆင့်အတန်းဆိုသည့် 
စကားရပ်ကိုလည်း ထည့်သွင်းထားပါသည်။ အကြံပြုလိုသည်မှာ ၄င်းဝေါဟာရများ ကို 
အဓိပ္ပာယ်သတ်မှတ်ခြင်းပုဒ်မတွင် အဓိပ္ပာယ်သတ်မှတ်၍ အကောင်အထည် ဖော်ခြင်း 
အဆင့်အတန်းကိုလည်းသီးခြားဖွင့်ဆိုထားရန်ဖြစ်ပါသည်။ 

(ဌ) ပြန်လည်နေရာချထားရေးနှင့် လူမှုစီးပွားရေးဘ၀ ပြန်လည်ထူထောင်ရေး 
ဗဟိုကော်မတီ ဆိုသည်မှာ သိမ်းယူသည့် မြေပေါ်မှ ရွှေ့ပြောင်းဖယ်ရှားခံရသူများ၊ 
မြေသိမ်းဆည်းခံရမှုကြောင့် ထိခိုက်နစ်နာ သူများအား ရွှေ့ပြောင်းနေရာချထားရေး၊ 
လူမှု စီးပွားရေးဘ၀ ပြန်လည်ထူထောင်ရေးလုပ်ငန်းစဉ် များ ကြီးကြပ်ကွပ်ကဲရန် 
နိုင်ငံတော် သမ္မတက အမိန့်ကြော်ငြာစာ ထုတ်ပြန်၍ ဖွဲ့စည်းတာဝန်ပေး အပ်သော 
အဖွဲ့ကို ဆိုသည်။  
(ဍ)  ပြည်နယ် သို့မဟုတ် တိုင်းဒေသကြီး ပြန်လည်နေရာချထားရေးနှင့် 
လူမှုစီးပွားရေးဘ၀ ပြန်လည် ထူထောင်ရေးလုပ်ငန်းကော်မတီ ဆိုသည်မှာ 
သိမ်းယူသည့် မြေပေါ်မှ ရွှေ့ပြောင်း ဖယ်ရှားခံရသူများ၊ မြေသိမ်းဆည်းခံရမှုကြောင့် 
ထိခိုက်နစ်နာသူများအား ရွှေ့ပြောင်းနေရာ ချထားရေး၊ လူမှုစီးပွားရေး ဘ၀ 
ပြန်လည်ထူထောင်ရေးလုပ်ငန်းစဉ်များအား တာဝန်ခံ ဆောင်ရွက်ရန် 
ပြန်လည်နေရာချ ထားရေးနှင့် လူမှုစီးပွားရေးဘ၀ ပြန်လည်ထူထောင်ရေး ဗဟိုအဖွဲ့ 
က အမိန့်ကြော်ငြာစာ ထုတ်ပြန်၍ ဖွဲ့စည်းတာဝန်ပေးအပ်သောအဖွဲ့ကို ဆိုသည်။

ဥပဒေကြမ်းသည် ပြန်လည်နေရာချထားရေးနှင့် လူမှုစီးပွားရေးဘ၀ပြန်လည် 
ထူထောင်ရေးဗဟိုကော်မတီနှင့် တိုင်းဒေသကြီး သို့မဟုတ် ပြည်နယ်ပြန်လည် 
နေရာချထားရေးနှင့်လူမှုစီးပွားရေးဘ၀ပြန်လည်ထူထောင်ရေး လုပ်ငန်းကော်မတီ ကို 
ညွှန်းဆိုထားပါသည်။ သို့သော် ၄င်းကော်မတီများဖွဲ့စည်းပုံ၊ ၄င်းတို့၏တာဝန်နှင့် 
အခန်းကဏ္ဍများ၊ ၄င်းတို့၏ကြားဝင်ဆောင်ရွက်မှု၊ ၄င်းတို့၏အစီရင်ခံစာ လိုအပ်ချက် 
အစရှိသည်တို့ကို ဤဥပဒေထဲရှိ အဓိပ္ပာယ်ဖွင့်ဆိုချက်ပုဒ်မတွင် သာမကပဲ 
တခြားမည်သည့်နေရာတွင်မျှ ဖော်ပြမထားပေ။ 
 

 (ပ)  အများပြည်သူအလို့ငှာ ဆိုသည်မှာ နိုင်ငံတော်၏ လုံခြုံရေး၊ အမျိုးသား 
စီးပွားရေး ဖွံ့ဖြိုးတိုးတက်ရေးနှင့်  အများပြည်သူတို့၏ လူမှုရေး၊ ပညာရေး၊ 
ကျန်းမာရေး၊ စီးပွားရေး ဖွံ့ဖြိုးတိုးတက်ရေးဆိုင်ရာ ရည်ရွယ်ချက်များကိုဆိုသည်။ 

အများပြည်သူအလို့ငှာဆိုသည့် လက်ရှိအဓိပ္ပာယ်ဖွင့်ဆိုချက်မှာလည်း လျောရဲ 
ကျယ်ပြန့်လွန်းကာ စီမံကိန်းများပြုလုပ်သည့်ပုဂ္ဂလိကရင်းနှီးမြှပ်နှံသူများအနေဖြင့် 
အမှန်တကယ်အများပြည်သူအလို့ငှာလုပ်ဆောင်ခြင်းမဟုတ်ပဲ “အများပြည်သူ 
အကျိုးစီးပွား” ဟု အဓိပ္ပာယ်ပြန်ဆိုနိုင်သည့် “ဖြစ်နိုင်ချေအမျိုးမျိုး” ပါဝင်ပါသည်။ 
ထို့ကြောင့် အများပြည်သူ့အလို့ငှာဆိုသည့်အဓိပ္ပာယ်ဖွင့်ဆိုချက်ကို တင်းတင်း 
ကြပ်ကြပ်ဖွင့်ဆိုကာ မြေသိမ်းရန်အတွက် အရည်အချင်းပြည့်မှီသည့် အများပြည်သူ 
နှင့်ဆိုင်သောစီမံကိန်းများကို စာရင်းလုပ်ထားကာ ကြီးမားသည့် စီမံကိန်းများ ဆိုကြပါစို့ 
သန်း (၂၀) နှင့်အထက် သို့မဟုတ် တခြားသင့်လျော်သော ပမာဏနှင့် အထက်ကို 
လွှတ်တော်၏အတည်ပြုချက်ရယူရမည်ဟု သတ်မှတ်ထား သင့်ပါ သည်။ နောက်ဆက်တွဲ 
(၁) ကိုကြည့်ပါ။ 

 အခန်း (၂) 
ရည်ရွယ်ချက်များ 

 (၃) ဤ ဥပဒေ၏ ရည်ရွယ်ချက်များမှာ အောက်ပါအတိုင်းဖြစ်သည-် 

(က)ဥပဒေနှင့်အညီ မြေသိမ်းမှုဖြစ်ပေါ်စေခြင်းဖြင့်၊ မတရားမြေသိမ်းဆည်းမှု များကို 
တားဆီးရန်နှင့်  မြေသိမ်းခံရသူများ၏ အကျိုးစီးပွားကို 
ဥပဒေ၏ကာကွယ်စောင့်ရှောက်မှု ရရှိစေရန်။  
(ခ)မြေသိမ်းခြင်းပြုရာတွင် အကျိုးစီးပွားထိခိုက်နစ်နာသူမိသားစုများ၊ ဒေသခံ
ပြည်သူများ ပါဝင်သော ကြိုတင်အသိပေးခြင်း၊ လွတ်လပ်စွာ ညှိနှိုင်းခြင်း၊ 
ဆုံးဖြတ်ချက်ချမှတ်ခြင်းလုပ်ငန်းစဉ်များဖြင့် ပွင့်လင်းမြင်သာစွာ ဆောင်ရွက်ရန်၊ 
(ဂ)အကျိုးစီးပွားထိခိုက်နစ်နာမှုခံရသူမိသားစုများအတွက် တရားမျှတ 
လျော်ကန်သည့် လျော်ကြေး နှင့် နစ်နာကြေးများ ခံစားရရှိစေရန်၊  
(ဃ)မြေသိမ်းရာတွင် အိမ်ရာမြေ စွန့်လွှတ်ဖယ်ရှားခံရခြင်းကြောင့် ဖြစ်ပေါ်လာသည့် 
ဆုံးရှုံးနစ်နာမှုများ အတွက်ပြန်လည်နေရာချထားပေးခြင်း ခံစားရရှိစေရန်၊  
(င)မြေသိမ်းခံရခြင်းကြောင့် အကျိုးစီးပွားထိခိုက်သူနှင့်နစ်နာသူမိသားစုများ၏ 
လူမှုစီးပွားရေးဘဝ ပြန်လည်ထူထောင်ပေးခြင်း ခံစားရရှိစေရန်၊  
(စ)မြေကိုသိမ်းယူအသုံးပြုမှုကြောင့် ဖြစ်ပေါ်လာသည့် သဘာဝပတ်ဝန်းကျင် နှင့် 
အများပြည်သူ၏ လူမှုစီးပွား ထိခိုက်နစ်နာမှုများအား တားဆီးကာကွယ်ရန်။ 

ဤဥပဒေရည်ရွယ်ချက်များတွင်: 
• ပြန်လည်နေရာချထားမှုကို ရှောင်ရှားခြင်း၊ 
• ရှောင်ရှားရန်မဖြစ်နိုင်သည့်အခါ မူကွဲစီမံကိန်းဒီဇိုင်းများကိုရှာဖွေခြင်းဖြင့် 
ဖယ်ရှားခြင်းကိုအနည်းဆုံးသို့လျောချခြင်း၊ 
• မျှော်မှန်းခြင်းနှင့် ရှောင်ရှားခြင်း သို့မဟုတ် ရှောင်ရှားရန်မဖြစ်နိုင်သည့်အခါ 
မြေသိမ်းပိုက်ခြင်း သို့မဟုတ် မြေယာအသုံးပြုမှုကိုကန့်သတ်ခြင်းမှဖြစ်ပေါ်လာ သော 
ဆိုးဝါးသည့်လူမှုရေး၊ စီးပွားရေးသက်ရောက်မှုများကို (၁) ရွေ့ပြောင်း 
နေရာချထားရာတွင် ပိုင်ဆိုင်မှုပစ္စည်းများဆုံးရှုံးခြင်းအတွက် လျော်ကြေးများပေး 
ခြင်းအားဖြင့်လည်းကောင်း၊ (၂) ပြန်လည်နေရာချထားခြင်းလုပ်ဆောင်မှုများကို 
သင့်လျော်သော သတင်းအချက်အလက်များထုတ်ဖော်ပြောဆိုခြင်း၊ အကြံပြု 
ဆွေးနွေးခြင်းနှင့် ထိခိုက်သူများအားကြိုတင်အသိပေးပါဝင်စေခြင်းများဖြင့် 
အကောင်အထည်ဖော်ဆောင်ရွက်စေခြင်းအားဖြင့်လည်းကောင်း အနည်းဆုံးသို့ 
လျောချခြင်း၊ 
• ရွေ့ပြောင်းခံများ၏ အသက်မွေးဝမ်းကြောင်းနှင့် လူနေမှုအဆင့်အတန်း မြှင့်တင်ခြင်း 
သို့မဟုတ် နဂိုအတိုင်းပြန်လည်ဖြစ်တည်စေခြင်း၊ 
• ပြန်လည်နေရာချထားပေးသည့်နေရာများတွင် ပိုင်ဆိုင်မှုခိုင်မာစေခြင်းနှင့်အတူ 
လုံလောက်သောအိမ်ယာများကိုထောက်ပံ့ပေးခြင်းမှတဆင့် ရွှေ့ပြောင်းခံများ အကြား 
လူနေမှုအခြေအနေများတိုးတက်စေခြင်း၊ 
များပါဝင်ပါသည်။ 

 အခန်း (၄)  

မြေသိမ်းရန်အဆိုပြုခြင်းနှင့် စိစစ်ခြင်း 

၈။ အများပြည်သူအလို့ငှာ မြေသိမ်းပေးရန် အဆိုပြုသည့် တင်ပြချက်တွင်  
အောက်ပါလိုအပ်သည့် အထောက်အထားများ ပူးတွဲပါရှိစေရမည်-  
(စ) အလိုရှိသည့်မြေအတွက် အကျိုးစီးပွားသက်ဆိုင်သူများ၊ ထိခိုက်နစ်နာ 
သူမိသားစုများနှင့်  စပ်လျဉ်း၍ လူမှုစီးပွားရေးဘဝထိခိုက်မှု ဖြစ်နိုင်ခြေ 
သုံးသပ်တင်ပြချက်၊ 

ဤအဆင့်တွင် (ပုဒ်မ ၂ တွင်အဓိပ္ပာယ်သတ်မှတ်ထားသော) ခံစားခွင့်ဇယား 
အကြမ်းကိုတင်သွင်းရန်လိုအပ်ချက်တခုရှိသင့်၍ ၄င်း၏ရည်ရွယ်ချက်သည် 
ဆုံးရှုံးမှုအမျိုးအစား (မြေ၊ အိမ်၊ အသက်မွေးဝမ်းကြောင်းမှု၊ စီးပွားရေးအစရှိ သဖြင့်) 
များနှင့် သက်ရောက်သောဥပဒေအရ ခံစားခွင့်ရမည့်လူပုဂ္ဂိုလ် သို့မဟုတ် 
ယူနစ်များကိုညွှန်ပြသင့်ပါသည်။ 
ပုဒ်မ ၈ (စ) သည် အကျိုးစီးပွားသက်ဆိုင်သူ၊ ထိခိုက်နစ်နာသောမိသားစုနှင့် 
ဆက်စပ်နေသည့် လူမှုစီးပွားရေးဘ၀အပေါ်အကျိုးသက်ရောက်မှုများဖြစ်နိုင်ချေ 
လေ့လာမှုတရပ်ကိုတင်သွင်းရန်လိုအပ်သကဲ့သို့ ပုဒ်မ ၈ (ဆ) သည် မြေယာတွင် 
အကျိုးစီးပွားသက်ဆိုင်သူများနှင့်စပ်လျဉ်း၍ ပြန်လည်နေရာချထားရေးနှင့် 
ပြန်လည်ထူထောင်ရေးလုပ်ဆောင်ချက်များကိုသာညွှန်းဆိုထား၍ 
ထိခိုက်နစ်နာသောမိသားစုများနှင့်စပ်လျဉ်းသည့် ထိခိုက်နစ်နာမှုများမပါဝင်ပါ။ 
ဤဥပဒေထဲရှိသင့်လျော်သောနေရာများတွင် ၄င်းရှု့ဒေါင့်နှစ်ခုစလုံးကို 
ရှင်းလင်းစွာသတ်မှတ်ထားသင့်ပါသည်။

အများပြည်သူအလို့ငှာ မြေသိမ်းပေးရန် အဆိုပြုသည့် တင်ပြချက်တွင်  
အောက်ပါလိုအပ်သည့် အထောက်အထားများ ပူးတွဲပါရှိစေရမည်-  
(ဆ) အလိုရှိသည့်မြေတွင် အကျိုးစီးပွားသက်ဆိုင်သူများနှင့် စပ်လျဉ်း၍ 
ပြန်လည်နေရာချထားရေးနှင့် လူမှုစီးပွားရေးဘဝ ပြန်လည်ထူထောင်ရေး  
ဆောင်ရွက်ပေးမည့်အစီအစဉ်၊ 

 အများပြည်သူအလို့ငှာ မြေသိမ်းပေးရန် အဆိုပြုသည့် တင်ပြချက်တွင်  
အောက်ပါလိုအပ်သည့် အထောက်အထားများ ပူးတွဲပါရှိစေရမည်-   
(ည) အုပ်ချုပ်မှုဆိုင်ရာ သဘောတူညီချက်။ 

 “အုပ်ချုပ်မှုဆိုင်ရာသဘောတူညီချက်” ဆိုသည်မှာ မည်သည့်အဓိပ္ပာယ်မှန်း 
မရှင်းလင်းပါ။ ထပ်မံရှင်းလင်းချက်များလိုအပ်ပါသည်။ 

 အခန်း (၅)  
မြေကိုအလိုရှိကြောင်းအသိပေးကြော်ငြာခြင်းနှင့် ပဏာမစစ်ဆေးခြင်း 

14. (ဂ) ပုဒ်မ ၁၂ အရ အဆိုပြုတင်ပြခဲ့သည့်  မြေသိမ်းယူမှု 
အကောင်အထည်ဖော်ဆောင်ရွက်ရေး ဖွဲ့အားသက်ဆိုင်ရာဌာနအဖွဲ့အစည်းများ၊  
ကျွမ်းကျင်သူပညာရှင်များနှင့် အခြား ပါဝင်သင့်သူများဖြင့် ဖွဲ့စည်းတာဝန်  
ပေးအပ်ရမည်။  
(ဃ)  မြေသိမ်းယူမှုအကောင်အထည်ဖော်ဆောင်ရွက်ရေးအဖွဲ့အား တာဝန်  
ပေးအပ်ရာတွင် လုပ်ငန်းစဉ်အားလုံး၌ ပွင့်လင်းမြင်သာစွာနှင့်  ထိခိုက်နစ်နာသူ
မိသားစုများ ပါဝင်သော ဆုံးဖြတ်ချက်ချမှတ်မှုလုပ်ငန်းစဉ်များဖြင့်  ဆောင်ရွက် 
စေရမည်။ 

ပုဒ်မ ၁၄ (ဂ) သည် မြေသိမ်းယူမှုအကောင်အထည်ဖော်ဆောင်ရွက်ရေးဘုတ် အဖွဲ့ 
ဖွဲ့စည်းခြင်းကို ညွှန်းဆို၍ ပုဒ်မ (၁၅) သည် မြေသိမ်းယူမှုအကောင်
အထည်ဖော်ဆောင်ရွက်ရေးအဖွဲ့ကိုညွှန်းဆိုပါသည်။ ၄င်းသည် မြေယာ၊ ပစ္စည်း 
များအားတန်ဖိုးဖြတ်ခြင်း၊ လူမှုရေးဗေဒ၊ ဥပဒေအစရှိသည့်ကိစ္စရပ်များအား 
ကျွမ်းကျင်မှုများအပါအ၀င် ခံစားခွင့်တခုချင်းစီတိုင်းအတွက်ထင်ဟပ်စေမည့် 
စည်းကမ်းများကို တိတိကျကျသတ်မှတ်ရန်လိုအပ်ပါသည်။ 
လိုအပ်သောအချိန် လိုအပ်သောအခါတွင်ထိုကဲ့သို့သောအဖွဲ့အစည်းများ 
ခန့်အပ်မည့်အစား မြေသိမ်းခြင်း၊ တူညီသော ချဉ်းကပ်မှုနှင့်စပ်လျဉ်း၍ 
အင်စတီကျူရှင်းစွမ်းရည်ဖွံ့ဖြိုးတိုးတက်စေရန်သွားသည့်အခါတွင် အနည်းဆုံး 
အမြဲတမ်းဖွဲ့စည်းတည်ဆောက်ပုံတ၀က်လောက်ရှိသင့်ပါသည်။ 
ဤဥပဒေကြမ်း၏ နေရာတော်တော်များများတွင် ပွင့်လင်းမြင်သာစွာ 
လုပ်ဆောင်ရန်လိုအပ်မှုကို အဓိကအလေးပေးထားပါသည်။ (ဥပမာ ပုဒ်မ ၁၄ (ဃ) 
သည် ဆုံးဖြတ်ချက်ချခြင်းဖြစ်စဉ်တွင် ထိခိုက်နစ်နာသောမိသားစုများ၏ 
ပါဝင်မှုနှင့်အတူ ဖြစ်စဉ်အားလုံးကိုပွင့်လင်းမြင်သာစွာလုပ်ဆောင်ရန် မြေသိမ်း 
ယူမှုအကောင်အထည်ဖော်ဆောင်ရွက်ရေးဘုတ်အဖွဲ့လိုအပ်ပါသည်။ ၄င်းတို့ သည် 
ဥပဒေတွင်အသိအမှတ်ပြုထားသကဲ့သို့ သိသာထင်ရှားသည့် လိုအပ်ချက်
များဖြစ်ပါသည်။ သို့သော် ထိုကဲ့သို့သောပွင့်လင်းမြင်သာမှု (နှင့် တာဝန်ခံမှု) 
ကိုရရှိစေသည့် အမှန်တကယ်လုပ်ဆောင်ချက်များကို ပြုလုပ်ခြင်းသည် 
ပွင့်လင်းမြင်သာမှုကိုသေချာစေရန် ပံ့ပိုးကူညီပေး၍ ၄င်းကိုပင်ရရှိစေရန် 
လိုအပ်သည့်ရံပုံငွေခွဲဝေဖြန့်ဖြူးပေးခြင်းကိုလည်းတတ်နိုင်စေပါသည်။ ၄င်းတွင် 
အချိန်နှင့်တပြေးညီသတင်းအချက်အလက်များ၊ လျော်ကြေးနှင့် ဆက်စပ်သည့် 
ဆုံးဖြတ်ချက်များထောက်ပံ့ခြင်း၊ ပိုင်ဆိုင်မှုပစ္စည်းများကို သတ်မှတ်ထားသည့် 
အမှန်တကယ်ပမာဏများနှင့် တန်ဖိုးဖြတ်ခြင်းဖြစ်စဉ်များကို အများပြည်သူ
သိရှိအောင်ပြုလုပ်ခြင်းများ ပါဝင်ပါသည်။

15. ၁၅။ မြေသိမ်းယူမှု အကောင်အထည်ဖေါ်ဆောင်ရွက်ရေးအဖွဲ့သည် လုပ်ငန်းများ
စတင်ဆောင်ရွက်မှုမပြုမီ ရုံးလုပ်ငန်းကိစ္စအဝဝနှင့်   မြေပြင်ကွင်း ဆင်း 
လုပ်ငန်းအရပ်ရပ်အတွက် လိုအပ်မည့်ခန့််မှန်းကုန်ကျစရိတ်နှင့်  ပေး လျော်ရန် 
ဖြစ်ပေါ်လာမည့် ထိခိုက်နစ်နာကြေးများကို ကြိုတင်တွက်ချက်၍၊ မြေသိမ်းပေးရန် 
အဆိုပြုသူထံမှ ကြိုတင်တောင်းခံထားရမည်။ အဆိုပါ အသုံးစရိတ်ငွေများ 
က်ဝယ်ရောက်ရှိထိန်းသိမ်းပြီးမှသာ မိမိတို့၏ လုပ်ငန်းကို စတင်ဆောင်ရွက်ရမည်။ 
 

ပုဒ်မ (၁၅) သည် “ထိခိုက်နစ်နာမှုခြင်းများအတွက် ပေးချေမှုစရိတ်များ” ကိုသာ 
လျှင်ရည်ညွှန်းပါသည်။ မြေသိမ်းယူမှုအကောင်အထည်ဖော်ဆောင်ရွက်ရေး အဖွဲ့သည် 
လျော်ကြေးနှင့် ထိခိုက်နစ်နာမှုနှစ်ခုလုံးအတွက်ပေးရန် လုပ်ငန်း မစတင်မီ 
ကြိုတင်တွက်ချက်မှုများအပေါ်အခြေခံ၍ အရင်းအမြစ်များအား 
ပေးချေမှုများအတွက်ရရှိနိုင်အောင်ပြုလုပ်ရန်လိုအပ်ပါသည်။ ထို့ပြင် အစိုးရ အနေဖြင့် 
မြေသိမ်းယူမှုအကောင်အထည်ဖော်ဆောင်ရွက်ရေးအဖွဲ့အား 
ကွင်းဆင်းလေ့လာမှုများမှတဆင့် သတ်မှတ်မည့်ကြိုတင်တွက်ချက်ခြင်းများ 
အကောင်အထည်ဖော်ဆောင်ရွက်နိုင်ရန်အလို့ငှာ ငွေရေးကြေးရေးထောက်ပံ့မှု 
များလုပ်ဆောင်ရပါမည်။ ထိုကဲ့သို့သောငွေရေးကြေးရေးထောက်ပံ့မှုများသည် 
မြေသိမ်းယူမှုအကျိုးကျေးဇူးခံစားသူထံမှပြန်လည်ရရှိနိုင်ပါသည်။

16. ၁၆။ (က) မြေကို အလိုရှိကြောင်း ကြော်ငြာစာကို နိုင်ငံတော်ပြန်တမ်းနှင့် 
နေ့စဉ်ထုတ် သတင်းစာများ၊ ဒေသထုတ်သတင်းလွှာများ (ရှိပါက) တွင် ထည့် 
သွင်းဖေါ်ပြ ကြောငြာရမည့်အပြင်၊ ပြည်နယ် သို့မဟုတ် တိုင်းဒေသကြီး အစိုးရ အဖွဲ့ 
သို့မဟုတ် နေပြည်တော်ကောင်စီရုံး ကြော်ငြာသင်ပုန်းတွင် ကပ်၍လည်း 
ကြော်ငြာရမည်။ ထို့ပြင် မြေတည်ရှိရာဒေသမှ အောက်ပါနေရာများရှိ အများ 
ပြည်သူဆိုင်ရာ ကြော်ငြာသင်ပုန်းတွင်လည်း ကြောငြာချက် မိတ္တူများကို ကပ် လျှက် 
အများပြည်သူ သိရှိစေရန် ထုတ်ပြန်အသိပေးရမည်။ အဆိုပါအမိန့်ကြော်ငြာစာကို 
လိုအပ်ပါက ဒေသသုံးဘာသာစကားဖြင့် ပူးတွဲဖေါ်ပြကြော်ငြာရမည-်  
(၁) မြေတည်ရာဒေသ၏ ခရိုင်အုပ်ချုပ်ရေးမှူးနှင့် မြို့နယ်အုပ်ချုပ်ရေးမှူးရုံး၊ 
ရပ်ကွက် သို့မဟုတ် ကျေးရွာအုပ်စု အုပ်ချုပ်ရေးမှူးရုံး၊  
(၂) မြေတည်ရာဒေသ၏ မြို့နယ်တရားရုံး၊ မြို့နယ်စည်ပင်သာယာရေးအဖွဲ့ရုံးနှင့် 
စည်ပင်သာယာရေးအဖွဲ့ပိုင်ဈေးများ၊ မြို့နယ်ပြန်ကြားရေးနှင့် ပြည်သူ့ဆက်ဆံရေးရုံး၊  
(၃) သိမ်းရန်ရည်ရွယ်သည့်မြေအနီးတွင် အများပြည်သူ 
သိမြင်လွယ်သည့်နေရာများ၌ ဤကိစ္စအလို့ငှာ ပြုလုပ်သည့် ကြော်ငြာသင်ပုန်း။ 

ပြည်သူလူထုထံမှသဘောထားမှတ်ချက်များတောင်းခံခြင်းသည် ပြန်လည် 
နေရာချထားခြင်းလုပ်ဆောင်ချက်အစီအစဉ် (RAP) အကြမ်းကဲ့သို့သော 
ထိခိုက်နစ်နာသည့်လူပုဂ္ဂိုလ်များ သတင်းအချက်အလက်များရရှိစေမည့်ဖြစ်စဉ် 
မတိုင်ခင် အယင်လာသင့်ပါသည်။ ပြန်လည်နေရာချထားခြင်းလုပ်ဆောင်ချက်
အစီအစဉ် (RAP) အကြမ်းထဲရှိသတင်းအချက်အလက်များထဲတွင် 
အရည်အချင်းသတ်မှတ်ချက်များ၊ မြေနှင့်အိမ်ယာအစားထိုးအစီအစဉ်များ၊ 
လျော်ကြေးများ၊ အသက်မွေးဝမ်းကြောင်းမှုကိုနဂိုအခြေအနေပြန်ရောက်အောင် 
ပြုလုပ်ပေးခြင်းများ၊ ထိခိုက်လွယ်သောလူမျိုးအစီအစဉ်များအပါအ၀င် ပြန်လည် 
ထူထောင်ရေး၊ ပြန်လည်နေရာချထားရေးလုပ်ဆောင်ချက်များနှင့်ဆက်စပ်သည့် 
သတင်းအချက်အလက်များပါဝင်သင့်ပါသည်။ ထိုကဲ့သို့သောသတင်းအချက် 
အလက်များဖြန့်ဝေပြီးမျှသာလျှင် ပြည်သူလူထုထံမှအကြံဥာဏ်တောင်းခံခြင်း သည် 
အဓိပ္ပာယ်ပြည့်ဝမည်ဖြစ်ပါသည်။ 
လိုက်လျောညီထွေမှုဖြစ်စေရန်၊ 
စီမံကိန်းကြောင့်ထိခိုက်သည့်လူမျိုးများ၏သီးခြားအခြေအနေများကို အဆင်ပြေ စေရန် 
ပြန်လည်နေရာချထားခြင်းလုပ်ဆောင်ချက် အစီအစဉ် (RAP) နှင့်အတူ “ညှိနှိုင်း 
ဆွေးနွေးရန်” အတွက် အဓိပ္ပာယ်ပြည့်ဝသောပူးပေါင်းပါဝင်မှု၊ ထောက်ပံ့မှုများ (ဥပမာ 

လျော်ကြေးပေးခြင်း၊ တခြားအကူအညီ၊ အိမ်ယာ   အစရှိသဖြင့်) နှင့်ပတ်သက်၍ 
ဥပဒေထဲတွင် ပိုမိုအလေးပေးရန်အကြံပေးလိုပါ သည်။ 
ထိခိုက်လွယ်သည့်လူများပူးပေါင်းပါဝင်လာရန် အထူးလုပ်ဆောင်ချက် များအပါအ၀င် 
အစီအစဉ်ရေးဆွဲခြင်း၊ အကောင်အထည်ဖော်ခြင်းဖြစ်စဉ်များ၏ အဆင့်တိုင်းတွင် 
အကြံပြုချက်များရယူရန်အတွက် လိုအပ်ချက်များကို လက်ရှိတွင်ဖော်ပြထားခြင်းမရှိပါ။ 

 (ခ) ရုပ်မြင်သံကြားနှင့်အသံလွှင့်မီဒီယာများတွင် ထည့်သွင်းဖေါ်ပြရေးကို သိးခြား 
ဆောင်ရွက်ရမည်။ 

အင်တာနက်တွင်လည်းရှာဖွေ၍ရသည့်ပုံစံဖြင့် ထုတ်ပြန်ထားရန်ကိုလည်းအကြံ 
ပေးလိုပါသည်။ သတင်းစာ၊ ဂျာနယ်၊ အစိုးရပြန်တမ်းများသည် အွန်လိုင်းတွင် 
ရရှိနိုင်သော်လည်း ရှာဖွေရန် ဖြစ်နိုင်ချေမရှိ၊ လုံလောက်မှုမရှိပေ။

၁၇။
  

မြေသိမ်းယူမှု အကောင်အထည်ဖေါ်ဆောင်ရွက်ရေးအဖွဲ့သည် မြေကို အလိုရှိကြောင်း  
အမိန့်ကြော်ငြာစာကို အများပြည်သူသို့ ထုတ်ပြန်ပြီးသည်နှင့်  တစ်ပြိုင်နက်၊ 
အောက်ပါအချက်များအတွက် မြေပြင်ကွင်းဆင်း စစ်ဆေးရေး အဖွဲ့ခွဲများကို 
မိမိတို့အဖွဲ့ဝင်များနှင့်အတူ သင့်လျော်သည့် အခြားဌာနဆိုင်ရာ ပုဂ္ဂိုလ်များနှင့် 
အခြားပြင်ပကျွမ်းကျင်သူများဖြင့် ပြည်နယ် သို့မဟုတ် တိုင်းဒေသ ကြီးအစိုးရအဖွဲ့ 
သို့မဟုတ် နေပြည်တော်ကောင်စီ၏ ကြိုတင်အတည်ပြုချက် ရယူ၍ လိုအပ်သလို 
ဖွဲ့စည်းတာဝန် ပေးအပ်နိုင်သည်- 
(က) သိမ်းဆည်းရန် ရည်ရွယ်သည့်မြေကို ကွင်းဆင်းစစ်ဆေးခြင်းနှင့် 
မြေသိမ်းဆည်းမည့် အဆိုပြုမှုအပေါ် အများပြည်သူ၏ သဘောထားရယူခြင်း၊ (ခ)
 သိမ်းဆည်းရန်ရည်ရွယ်သည့်မြေနေရာရှိ ထိခိုက်နစ်နာသူမိသားစုများ၏ 
လူမှုစီးပွားရေးဘဝ ထိခိုက်နစ်နာမှုများ၊ ပတ်ဝန်းကျင်ထိခိုက်မှုအလားအလာများအပေါ် 
အဆိုပြုသူ၏ တင်ပြချက်များကို မြေပေါ်အမှန်နှင့် တိုက်ဆိုင်စစ်ဆေးခြင်း။ 
(ဂ) အဆိုပြုသူ၏ ပြန်လည်နေရာချထားရေးနှင့် လူမှုစီးပွားရေးဘဝပြန်လည်
ထူထောင်ရေးအတွက် လျာထားချက်များကို ကျွမ်းကျင်ပညာရှင်များ၏ သဘောထား 
အမြင်နှင့် ထိခိုက်နစ်နာသူမိသားစုများ၏ လိုလားချက်များအပေါ် အခြေခံ၍ 
ညှိနှိုင်းဆောင်ရွက်ခြင်း၊ သဘောတူညီမှု ရယူခြင်း။  
  
 

ပုဒ်မ (၁၇) အရ မြေသိမ်းယူမှုအကောင်အထည်ဖေါ်ဆောင်ရွက်ရေးအဖွဲ့သည် 
မြေကိုအလိုရှိကြောင်း အမိန့်ကြော်ငြာစာကို အများပြည်သူသို့ ထုတ်ပြန်ပြီးသည် 
နှင့်တစ်ပြိုင်နက် သိမ်းဆည်းရန်ရည်ရွယ်သည့်မြေကို ကွင်းဆင်းစစ်ဆေးခြင်း 
အပါအ၀င်တခြားကိစ္စရပ်များအတွက်၊ သိမ်းဆည်းရန်ရည်ရွယ်သည့်မြေနေရာ တွင် 
ပတ်ဝန်းကျင်ထိခိုက်မှုအလားအလာများအပေါ် အဆိုပြုသူ၏ တင်ပြချက် များကို 
မြေပေါ်အမှန်နှင့် တိုက်ဆိုင်စစ်ဆေးခြင်း၊ ထိခိုက်နစ်နာသောမိသားစုများ ၏ 
လူမှုစီးပွားရေးထိခိုက်နစ်နာမှုများနှင့်ဆက်စပ်သည့် စီမံကိန်းထောက်ခံချက် 
တင်သွင်းခြင်းကို တန်ပြန်စစ်ဆေးခြင်းနှင့် အဆိုပြုမှုအပေါ်အများပြည်သူတို့၏ 
သဘောထားရယူခြင်းအတွက် မြေပြင်ကွင်းဆင်းစစ်ဆေးရေးအဖွဲ့ခွဲများကို 
ဖွဲ့စည်းနိုင်ပါသည်။ 
ထို့ကြောင့် အစောပိုင်းအဆင့်များတွင် ဥပဒေကြမ်းထဲရှိ ပုဒ်မ (၁၀) အရ 
တိုင်းဒေသကြီး သို့မဟုတ် ပြည်နယ်အစိုးရ သို့မဟုတ် နေပြည်တော်ကောင်စီမှ 
ထိုကဲ့သို့သောသတင်းအချက်အလက်များအားစိစစ်ခြင်းများရှိလျှင်တောင်မှ 
မြေပေါ်အမှန်များကို တန်ပြန်စစ်ဆေးခြင်းသည် ပုဒ်မ (၁၇) အရသာလျှင် 
ဖြစ်ပေါ်နိုင်ပါသည်။ သို့သော်လည်း ပုဒ်မ (၁၇) အရ အများပြည်သူတို့၏ 
သဘောထားရယူခြင်းနှင့် မြေပေါ်စစ်ဆေးခြင်းပြုလုပ်သောအခါတွင် ဥပဒေ ကြမ်း၏ 
ပုဒ်မ (၁၃)အရ ပြည်ထောင်စုအစိုးရသည် မြေယာသိမ်းဆည်းရန်
အဆိုပြုလွှာအကြောင်း ပြည်နယ် သို့မဟုတ် တိုင်းဒေသကြီးအစိုးရ သို့မဟုတ် 

 နေပြည်တော်ကောင်စီမှတင်သွင်းသည့် အကဲဖြတ်ဆန်းစစ်အစီရင်ခံစာကို 
သဘောတူကာ၊ သမ္မတ သို့မဟုတ် သမ္မတမှတာဝန်ပေးထားသည့် 
ပြည်ထောင်စုဝန်ကြီးတဦးဦးမှ လက်မှတ်ထိုးထားသည့် အမိန့်ကြော်ငြာစာကို 
အများပြည်သူသို့ ထုတ်ပြန်ပြီး၍ အဆိုပြုမှုသည် ရှည်ကြာသည့်အတည်ပြုမှု 
ဖြစ်စဉ်ကိုဖြတ်သန်းပြီးဖြစ်နေလိမ့်မည်ဆိုသည်ကို သိထားရပါမည်။ ပုဒ်မ (၁၃) အရ 
မြေယာသိမ်းဆည်းခြင်းအတွက် အဆိုပြုလွှာကို ငြင်းပယ်ခြင်း သို့မဟုတ် 
ဆက်လုပ်ရန်ခွင့်ပြုခြင်းနှင့်ပတ်သက်သည့်နိုင်ငံတော်သမ္မတ၏ဆုံးဖြတ်ချက် သည် 
အပြီးအပြတ်ဖြစ်သည်။ ထို့ကြောင့် ပုဒ်မ (၁၇) တွင်ဖော်ပြထားသော 
အများပြည်သူသဘောထားရယူခြင်း၏သက်ရောက်မှုသည်ရှင်းလင်းခြင်းမရှိပါ။ 
 
၎င်းကိစ္စနှင့်စပ်လျဉ်း၍ ပုဒ်မ (၃၁) အရ တရားရုံးမှ မြေယာကိုမသိမ်းဆည်းရန် 
ဆုံးဖြတ်ချက်အပေါ်တွင် ပုဒ်မ (၃၂) အရ ပြည်ထောင်စုအစိုးရကအာဏာသုံး၍ 
ပယ်ဖျက်နိုင်သည့်သဘောသက်ရောက်နေပါသည်။ 

၁၉။ မြေပြင်ကွင်းဆင်းဆောင်ရွက်မည့်လုပ်ငန်းများ တစ်ရပ်ချင်းကို အောက်ပါအစီအစဉ်
အတိုင်းဆောင်ရွက်ရမည်။   
(ခ)  ကွင်းဆင်းတိုင်းတာခြင်း၊ ထိခိုက်နစ်နာသူနှင့်  ထိခိုက်နစ်နာမည့် အခြေ 
အနေစာရင်း ကောက်ယူခြင်း၊ 

ပုဒ်မ ၁၉ (ခ) သည် ပုဒ်မ ၂ (ခ) နှင့် (ဂ) အရ “ထိခိုက်နစ်နာသော အိမ်ထောင်စုများ” 
အစား “ထိခိုက်နစ်နာသောလူပုဂ္ဂိုလ်များ” ကို အကိုးအကား ပြုလုပ်ထားပါသည်။ 
ထိုနည်းတူစွာပင် ပုဒ်မ ၂၁ (ဂ) သည် “ထိခိုက်နစ်နာသူက” 
လျော်ကြေးပေးလျော်မှုကိုကျေနပ်ခြင်းမရှိပါက တရားရုံး၏ 
အဆုံးအဖြတ်ကိုခံယူရမည်ဖြစ်ပါသည်။ ၂၁။ သိမ်းဆည်းရန် ရည်ရွယ်သည့်မြေကို ကွင်းဆင်းစစ်ဆေးခြင်းနှင့် မြေသိမ်းဆည်း မည့်

ရည်ရွယ်ချက်နှင့် အခြေအနေအပေါ် အများပြည်သူ၏ သဘောထား ရယူခြင်း 
ဆောင်ရွက် မည့်သက်ဆိုင်ရာ အဖွဲ့ခွဲသည် အောက်ပါတာဝန်များကို 
ဆောင်ရွက်ရမည်-  
(ဂ) ကွင်းဆင်းတိုင်းတာမှုကြောင့် မြေတွင်ဆိုင်ရာဆိုင်ခွင့်ရှိသူ၏ အကျိုး စီးပွား 
ထိခိုက်နစ်နာမှုများအား မှတ်တမ်းတင်ခြင်း၊ လျော်ကြေးတွက်ချက်ခြင်း၊ ပြည်နယ်
သို့မဟုတ် တိုင်းဒေသကြီးအစိုးရ၏ အတည်ပြုချက်ဖြင့် ပေးလျော် ခြင်း၊ ပေးလျော်မှုကို 
ထိခိုက်နစ်နာ သူက ကျေနပ်ခြင်း မရှိပါက တရားရုံး၏ အဆုံးအဖြတ်ကို ခံယူခြင်း၊



33 

၂၂ 
။ 

အဆိုပြုသူ၏ ပြန်လည်နေရာချထားရေးလျာထားချက်များနှင့် ထိခိုက်နစ်နာသူ
မိသားစုများ၏အခြေအနေမှန်ကို လိုက်လျောညီထွေမှုရှိ/မရှိ စိစစ်ခြင်း ဆောင် 
ရွက်မည့် သက်ဆိုင်ရာအဖွဲ့ခွဲသည်  အောက်ပါ တို့ကို ဆောင်ရွက်ရမည်-  
(က) ဆောင်ရွက်ရမည့်တာဝန်များ -  

(၁) ပြောင်းရွှေ့နေရာချထားမည့် နေရာသည် အခြေချနေထိုင်ရန် သင့်တော်မှုရှိမရှိ၊
(၂) ဘာသာရေးအဆောက်အဦများနှင့် အများပြည်သူဆိုင်ရာ ကျောင်း၊  ဆေးခန်း၊  
ဈေး၊ ရုံး စသည့် အဆောက်အဦများ ပြန်လည်တည်ဆောက်နိုင်မည့် အခြေအနေ၊  
(၃) အခြေခံလူမှုအဆောက်အအုံများဖြစ်သော လမ်း၊ မီး၊ သောက်သုံးရေ၊ ရေနှင့် 
မိလ္လာလုပ်ငန်း၊ သုဿာန်၊ အစရှိသည်တို့အတွက် စီစဉ်ဆောင်ရွက်နိုင်မှု အခြေအနေ၊  
(၄)  ပြန်လည်တည်ဆောက်ပေးမည့် အဆောက်အဦများသည် အနည်းဆုံး 
ရှိသင့်သည့် လူနေမှုအဆင့်အတန်းထက် မနိမ့်ကျသော အနေအထားရှိ/မရှိ။  
(၅) ပြောင်းရွှေ့နေရာချထားပေးမည့်အစီအစဉ်အား အကောင်အထည် 
ဖော်နိုင်မည့် အခြေအနေ၊  
( ခ) ဆောင်ရွက်ရမည့်နည်းလမ်းများ - 
(၁) ပုဒ်မခွဲ(က) ပါအချက်များကို မြေပြင်ကွင်းဆင်းစစ်ဆေးရန်ဖြစ်သည်။  
(၂) စစ်ဆေးရာတွင် မြေအလိုရှိသည့်အဖွဲ့အစည်း/ဌာနမှ ကိုယ်စားလှယ်၊ 
အသိမ်းခံမြေနှင့် ဆက်စပ်ပတ်သက်သည့်အကျိုးစီးပွားထိခိုက်နစ်သူများနှင့် ယင်းတို့၏ 
ကိုယ်စားလှယ်များ၊ ဌာနဆိုင်ရာ ကျွမ်းကျင်သူများ၊ အခြားလုိုအပ် သည့် ပုဂ္ဂိုလ် 
အဖွဲ့အစည်းများနှင့်အတူ ဆောင်ရွက်ရန်ဖြစ်သည်။ 
(ဂ)ထိုသို့စစ်ဆေးရာတွင် ကွင်းဆင်းစိစစ်ရေးအဖွဲ့သည် လိုအပ်သည့် 
အထောက်အထားများ တောင်းယူကြည့်ရှုခွင့်နှင့် မိတ္တူရယူခွင့်၊ တိုက်ဆိုင် စစ်ဆေးခွင့်၊ 
သက်ဆိုင်သည်ဟု မှတ်ယူရသူများအား ခေါ်ယူမေးမြန်းခွင့် အစ ရှိသည့် 
လုပ်ပိုင်ခွင့်များ ကျင့်သုံးနိုင်သည်။ 
 
 

တခြားတနေရာသို့ပြောင်းရွှေ့ရမည့်သူများနှင့်ပတ်သက်၍ ၄င်းတို့အား 
ရွှေ့ပြောင်းမည့်နေရာရှိ နဂိုရှိနှင့်ပြီးသား သို့မဟုတ် လက်ခံမည့်ရပ်ရွာလူ့ 
အဖွဲ့အစည်းနှင့် အသားကျပေါင်းစည်းနေထိုင်နိုင်ရန် လုပ်ဆောင်ချက်များ 
လိုအပ်ပါသည်။ ၄င်းကဲ့သို့သော စီမံကိန်းမှအကျိုးကျေးဇူးများကို 
လက်ခံသည့်လူ့အဖွဲ့အစည်းမှလည်း ရရှိနိုင်ပါသည်။ 
 
လူများပြောင်းရွှေ့ခံရသည့်အခါ သို့မဟုတ် လျော်ကြေးဟူသော အဓိပ္ပာယ် 
ဖွင့်ဆိုချက်မှညွှန်းဆိုသကဲ့သို့ မြေယာများအလဲအလှယ်ပြုလုပ်ခံရသည့်အခါ 
၎င်းတို့သည်နေရာအသစ်တွင် စိတ်ချရသည့်ခံစားခွင့် သို့မဟုတ် လက်ဝယ် 
ပိုင်ဆိုင်ခွင့်ရှိမလားဆိုသည်မှာမရှင်းလင်းပါ။ ထို့ကြောင့် ပြန်လည်နေရာချထား 
ခံရသူများသည် ၄င်းတို့၏နေရာသစ်တွင် စိတ်ချရသည့်ခံစားခွင့် သို့မဟုတ် 
လက်ဝယ်ပိုင်ဆိုင်ခွင့်ကိုရှိစေရန် ဥပဒေထဲတွင်ရှင်းရှင်းလင်းလင်း ဖော်ပြထား 
သင့်ကြောင်း လေးလေးနက်နက်အကြံပေးလိုပါသည်။ လျော်ကြေးအတွက် 
ဥပဒေသများကို ရှင်းလင်းစွာဖော်ပြသင့်ပါသည်။ လျော်ကြေးအစားမြေကို 
ပြန်ပေးသောအခါတွင် ပိုင်ရှင်များသည် အလဲအလှယ်အဖြစ်ပေးသောမြေနှင့် 
ပတ်သက်၍ စိတ်ချရသောခံစားခွင့်ကိုရရှိသင့်ပါသည်။ 
 
၂၂ (က) (၁) သည်ပြန်လည်နေရာချထားမှုနေရာများ၏ရေရှည်တည်တံ့မှုကို 
သတ်မှတ်ရန်အဖွဲ့အစည်းကိုလမ်းညွှန်ထားပါသည်။ ပြန်လည်နေရာချထားခြင်း 
ခံရသူများအနေဖြင့် ဘယ်နေရာမှာနေဟုနေရာချထားခြင်းထက် ၄င်းတို့၏ 
အခြေအနေနှင့်အသင့်လျော်ဆုံးနေရာကိုစဉ်းစားရွေးချယ်နိုင်ရန်အလို့ငှာ 
ပြန်လည်နေရာချထားခြင်းအတွက် အမျိုးမျိုးသောရွေးချယ်မှုများထားရှိရန် 
အကြံပေးလိုပါသည်။ 

၂၈။
  

မြေသိမ်းယူမှု အကောင်အထည်ဖေါ်ဆောင်ရွက်ရေးအဖွဲ့၏ သုံးသပ်ချက်၊
သဘောထား တင်ပြချက် တို့အရ ပြည်နယ် သို့မဟုတ် တိုင်းဒေသကြီး အစိုးရ အဖွဲ့ 
သို့မဟုတ် နေပြည်တော်ကောင်စီသည် မိမိ၏ဆုံးဖြတ်ချက် သဘောထားကို 
ပြည်ထောင်စုအစိုးရအဖွဲ့ သို့ ဆက်လက်တင်ပြခြင်း မပြုမီ၊ သက်ဆိုင်သည့် 
ထိခိုက်နစ်နာသူမိသားစုများ သိရှိစေရန် ထုတ်ပြန်ကြေညာ ရမည်။ ပြည်နယ် 
သို့မဟုတ် တိုင်းဒေသကြီး အစိုးရအဖွဲ့ သို့မဟုတ် နေပြည်တော်ကောင်စီ၏ 
ဆုံးဖြတ်ချက်ကို ကျေနပ်မှုမရှိပါက ထိုသို့ထုတ်ပြန် သည့် ရက်မှ ရက်ပေါင်း ၃၀ 
အတွင်း၊ တရားရုံးသို့တင်ပြ၍ ဥပဒေအရကုစားမှုကို ခံယူပိုင်ခွင့် ရှိကြောင်းကိုလည်း 
တစ်ပါတည်းဖေါ်ပြရမည်။ 

၎င်းသည်အဘယ့်ကြောင့် မြေနှင့်ပတ်သက်၍အကျိုးစီးပွားသက်ဆိုင်သူအပေါ် 
မသက်ရောက်သလဲဆိုသည်မှာ မရှင်းလင်းပါ။ 
တရားရုံးသို့သွားရောက်နိုင်ရန် အချိန်ကန့်သတ်ထားမှု၏အရေးကြီးပုံကို စဉ်းစား 
ရသောကြောင့် စတင်သည့်အချိန်ကိုရှင်းရှင်းလင်းလင်းဖြစ်ရန်အလို့ငှာ ထိုကဲ့ 
သို့သောဆုံးဖြတ်ချက်များကိုထုတ်ပြန်ရန် လုပ်ဆောင်ရမည့်အရာများသည် 
ချင့်ချင့်ချိန်ချိန်လုပ်ရမည်ဖြစ်ပါသည်။ ထို့ကြောင့် ဥပဒေသည် ထိုကဲ့သို့သော 
ဆုံးဖြတ်ချက်များအား ထိခိုက်သူများသိရှိလုပ်ဆောင်နိုင်စေရန် တရားဝင် 
ထုတ်ပြန်ပေးသင့်ပါသည်။ ၄င်းကဲ့သိုထောက်ပံ့လုပ်ဆောင်မှုများသည်
အရေးကြီးသောကြောင့် ထိခိုက်သူများတရားရုံးတွင်လိုအပ်သည့်အကူအညီများ 
ရရှိနိုင်ရန် လုံလောက်သည့်အချိန်ကိုပေးသင့်ကာ အချိန်ကိုလည်း ရက်ပေါင်း (၆၀) မှ 
(၉၀) အထိတိုးပေးရန်စဉ်းစားပေးသင့်ပါသည်။ 

၃၂။  ပုဒ်မ ၃၁ ပါ ဆုံးဖြတ်ချက်များကို ပြင်ဆင်အမိန့်ချမှတ်ပေးရန်အတွက် မြေသိမ်းယူရန်
အဆိုပြုသူမှ နိုင်ငံတော်သမ္မတထံ အသနားခံလွှာတင်ပြနိုင်ခွင့် ရှိစေရမည်။ 
ယင်းအသနားခံလွှာတင်ပြခြင်းအပေါ် နိုင်ငံတော်သမ္မတသည် သင့်လျော်သည်ဟု 
ထင်မြင်ယူဆသည့်အမိန့်ကို ချမှတ်နိုင်သည်။ 
 

ပုဒ်မ (၃၁) အရ တရားရုံးမှ မြေယာကိုမသိမ်းဆည်းရန် ဆုံးဖြတ်ချက်အပေါ်တွင် ပုဒ်မ 
(၃၂) အရ ပြည်ထောင်စုအစိုးရကအာဏာသုံး၍ ပယ်ဖျက်နိုင်သည့် 
သဘောသက်ရောက်နေပါသည်။ ၄င်းသည်တမင်ရည်ရွယ်၍ထည့်ထားသလား 
ဆိုသည်မှာလည်းမရှင်းလင်းပါ။ 

 အခန်း (၆) 
မြေကိုသိမ်းယူမည့်ဖြစ်ကြောင်းကြေညာခြင်းနှင့် မြေလက်ရောက်သိမ်းယူခြင်း 

၃၇။
  

မြေပြင်ကွင်းဆင်းစစ်ဆေးမှတ်တမ်းတင်ခြင်းလုပ်ငန်းစဉ်တွင် အောက်ပါတို့ကို  

ဆောင်ရွက်ရမည်-  

(ခ) မြေပြင်ကွင်းဆင်းတိုင်းတာမှတ်သားရာတွင် မြေတွင်အကျိုးစီးပွား 
သက်ဆိုင်သူ သို့မဟုတ် ယင်း၏ တရားဝင်ကိုယ်စားလှယ်နှင့်အတူ အောက်ပါ 
အချက်များကို စစ်ဆေးမှတ်တမ်း တင်ရမည-်    

အပြည့်အ၀အစားထိုးကုန်ကျစရိတ်များအရ လျော်ကြေးပေးရန်တန်ဖိုးတွက်ချက် 
မှုများအတွက် ဤဥပဒေတွင် လမ်းညွှန်ချက်များကို ချထားသင့်ပါသည်။ အစားထိုး 
ကုန်ကျစရိတ်များကိုအပြည့်အ၀ပေးရန် အခြေခံအကျဆုံးသည် ဆုံးရှုံးသွားသည့် 
ပိုင်ဆိုင်မှုများနှင့် ၀င်ငွေများအတွက်ဖြစ်ပါသည်။ မြေယာနှင့်ပတ်သက်၍ 
တူညီသောထုတ်လုပ်မှုစွမ်းရည်ရရှိနိုင်သည့်မြေယာအနီးတွင် အစားထိုးမြေများ 
ပြန်ဝယ်ခြင်းမျိုးဖြစ်နိုင်ပါသည်။ ၄င်းတွင် မှတ်ပုံတင်ခြင်း၊ တံဆိပ်ခေါင်းခွန် 
များအတွက်ပေးချေခြင်းများကဲ့သို့သော အပြောင်းအလဲအတွက်စရိတ်များလည်း 
ပါဝင်နိုင်ပါသည်။ တည်ဆောက်ပုံနှင့်ပတ်သက်၍ တန်ဖိုးလျော့ချမှုမရှိပဲ 
အဆောက်အဦး၏တန်ဖိုးကို ဈေးကွက်ပေါက်ဈေးအတိုင်းပြန်ပေးခြင်း။ သီးနှံ 
အစားထိုးကုန်ကျစရိတ်အတွက် ၄င်းသည်စီးပွားရေးအရ ထုတ်လုပ်မှုအပေါ် အခြေခံခြင်း။ 
အာရှဖွံ့ဖြိုးရေးဘဏ်ကာကွယ်ရေးမူဝါဒကြေညာချက်သည် အပြည့်အ၀အစားထိုးတန်ဖိုးကို 
ပြဋ္ဌာန်းပေးထားပါသည်။ 

(၂) မြေ၏တည်နေရာ၊ အကျယ်အဝန်း၊ မြေအမျိုးအစား၊ အတန်းအစား နှင့် 
ပုဒ်မ ၁၄ အရ မြေကို အလိုရှိကြောင်း ကြော်ငြာသည့်နေ့ရှိ မြေ၏ 
ဈေးကွက်ပေါက်ဈေး၊ 

မြေယာ၊ တခြားထုတ်လုပ်မှုနှင့် ပုံသေ (မရွှေ့ပြောင်းနိုင်သော) ပိုင်ဆိုင်မှုပစ္စည်းများ အား 
လုံလောက်သော၊ သင့်လျော်သောအမျိုးအစားခွဲခြားမှုသဘောတရားကို 
စဉ်းစားရန်အရေးကြီးပါသည်။ ဥပမာ။ ။ မြေယာကို ယခင် ဥပဒေနှင့်ကွင်းဆင်း 
လေ့လာမှုအဟောင်းများအပေါ်အခြေခံ၍ မမှန်မကန်အမျိုးအစားခွဲလျှင် လက်ရှိ 
အချိန်မြေယာအပေါ်တန်ဖိုးသတ်မှတ်ခြင်းသည် (ဥပမာ။   ။ စပါးခင်း၊ ကုန်းမြင့်၊ စားကျက် 
အစရှိသဖြင့်) မှန်ကန်မည်မဟုတ်ပါ။ အကယ်၍ ပိုင်ဆိုင်မှုပစ္စည်းများကို စီးပွားရေးအရ 
ပိုင်ဆိုင်မှုပစ္စည်းအဖြစ်အမျိုးအစားမခွဲလျှင်၊ ၄င်းတို့အတွက် 
လျော်ကြေးအပြည့်အ၀ရချင်မှရလိမ့်မည် (ဥပမာ။    ။သစ်ပင်)။ 

(၃) မြေပေါ်ရှိ အဆောက်အဦး၏ သက်တမ်း၊ ဆောက်လုပ်ထားရှိမှု 
အနေအထားနှင့်ပုံစံ၊ ကာလတန်ဖိုး၊ 

ပုဒ်မ (၃၇) သည် ‘မြေပေါ်ရှိအဆောက်အဦး၏သက်တမ်း’ ကို စစ်ဆေးခြင်းနှင့် 
မှတ်တမ်းတင်ခြင်းဖြစ်ပါသည်။ ရှင်းရှင်းလင်းလင်းဖော်ပြထားခြင်းမရှိသော်လည်း ၄င်းကို 
အဆောက်အဦးနှင့်ပတ်သက်၍ တန်ဖိုးလျော့ချရန်အတွက်လိုအပ်ချက်တခု 
အနေဖြင့်ဘာသာပြန်ဆိုနိုင်ပါသည်။ ထို့ကြောင့် ပိုင်ဆိုင်မှုပစ္စည်း၊ အဆောက်အဦး 
ကိုတန်ဖိုးတွက်ရာတွင် တန်ဖိုးလျော့ချမှုကိုမပါဝင်ရန် အကြံပေးလိုပါသည်။ 
အဘယ်ကြောင့်ဆိုသော် ၄င်းသည် “အစားထိုးစရိတ်အပြည့်အ၀” ဆိုသည့် 
သဘောနှင့်မကိုက်ညီသောကြောင့်ဖြစ်ပါသည်။ ထို့ကြောင့် တန်ဖိုးတွက်ခြင်း ကဲ့သို့ပင် 
တန်ဖိုးတွက်ခြင်းဥပဒေသ သို့မဟုတ် တွက်နည်းနှင့်ပတ်သက်၍ 
ရှင်းလင်းသောလမ်းညွှန်မှုများကို လက်ခံထားသောနည်းလမ်းများအရထည့်သွင်း 
ပေးသင့်ပါသည်။ 

 အခန်း (၇) 
ပြန်လည်နေရာချထားခြင်းနှင့် လူမှုစီးပွားရေးဘ၀ ပြန်လည်ထူထောင်ခြင်း 

 ဤအခန်းသည် အသက်မွေးဝမ်းကြောင်းများကိုနဂိုမူလအတိုင်းပြန်လည်ရရှိစေခြင်း၊ လူနေမှုအဆင့်ကိုမြှင့်တင်ပေးခြင်းများကိုအဓိကထားသည့် အခန်းကဏ္ဍ ဖြစ်ပါသည်။ 
ထို့ကြောင့် ဤအခန်းတွင် ပြန်လည်နေရာချထားရေးဖြစ်စဉ်နှင့်ပတ်သက်၍ အနိမ့်ဆုံးစံသတ်မှတ်ချက်နှင့် တခြားကာကွယ်စောင့်ရှောက်ခြင်းများ ချမှတ်ခြင်းကို 
ထပ်မံ၍ပိုမိုတိတိကျကျစဉ်းစားနိုင်ရန် အထွေထွေအကြံပြုချက်များကိုပေးထားပါသည်။

၄၅။
  

ပြန်လည်နေရာချထားမှုနှင့် လူမှုစီးပွားရေးဘဝ ပြန်လည်ထူထောင်မှု
လုပ်ငန်းစဉ်များကို မြေလက်ရောက်လွှဲအပ်ချိန်တိုင်အောင် မြေသိမ်းပေးရန်
အဆိုပြုသူက အသင့်ဆောင်ရွက်ပေးနိုင်ခြင်းမရှိပါက၊ မြေသိမ်းဆည်းခံရ သူများနှင့် 
ညှိနှိုင်းဆုံးဖြတ်သည့် ယာယီနေထိုင်ရပ်တည်မှုအတွက် ယင်းမှ ကျခံသည့် 
စရိတ်ဖြင့် ဆောင်ရွက်ပေးစေရမည်။ 

ဤပုဒ်မ (၄၅) သည် ပြန်လည်နေရာချထားရေးနှင့်ပြန်လည်ထူထောင်ရေးများ အတွက် 
အစီအမံများမလုပ်ရသေးလျှင်တောင်မှ မြေယာကို လက်လွဲပေးနိုင် 
ကြောင်းပြောထားပါသည်။ ၄င်းသည် ဤဥပဒေထဲရှိတခြားပြဋ္ဌာန်းချက်များနှင့် 
မကိုက်ညီပါ။ ရွေ့ပြောင်းခြင်းသည် အပြောင်းအလဲအစီအမံများ နေရာတကျရှိ၍ 
လျော်ကြေးလည်းပေးပြီးပါမှဖြစ်စေရန် ဥပဒေမှသေချာအောင် ပြုလုပ်ပေးသင့်ပါ သည်။ 

၄၈။ 
  

ပြည်ထောင်စုအဆင့်နှင့် ပြည်နယ်နှင့်  တိုင်းဒေသကြီးအဆင့် လုပ်ငန်း ကော်မတီ
တို့သည် ပြန်လည်နေရာချထားမှုကြောင့် အမျိုးသမီးများ၊ ကလေး များ၊ 
တိုင်းရင်းသား လူနည်းစုများနှင့်  ဓလေ့ထုံးစံအရ ပိုင်ဆိုင်ခွင့်ရှိသူများ အပါအ၀င် 
ထိခိုက်နစ်နာလွယ်သူများအားထိခိုက်နိုင်သည့်အခြေအနေကို အထူးဂရုပြု 
ကြပ်မတ်ရမည်။ 

ထိခိုက်နစ်နာလွယ်သောသူများအနေဖြင့် ပြန်လည်နေရာချထားရေးနှင့် ပြန်လည် 
ထူထောင်ရေးဖြစ်စဉ်တွင် အကာအကွယ်ကောင်းကောင်းရရှိစေရန် အလို့ငှာ 
၎င်းတို့နှင့်ပတ်သက်သည့် ဤပြဋ္ဌာန်းချက်များကို ဥပဒေထဲတွင် ပို၍ရှင်းရှင်း လင်းလင်း 
ဖော်ပြသင့်ပါသည်။ ထိုကဲ့သို့သောထိခိုက်နစ်နာလွယ်သောသူများ ထဲတွင် 
ဆင်းရဲမှုမျဉ်းအောက်ရောက်နေသူများ၊ မြေယာမဲ့များ၊ သက်ကြီးရွယ်အို များ၊ 
မသန်စွမ်းများ၊ မြေယာများကို ဥပဒေအရပိုင်ဆိုင်ခွင့်မရှိသူများပါဝင်ပါသည်။

 အခန်း (၈) 
အဆောတလျင်မြေသိမ်းခြင်း 

49. ၄၉ ။ အောက်ဖေါ်ပြပါအခြေအနေများနှင့် စပ်ဆိုင်သည့် မြေသိမ်းရန် လိုအပ် သည့်
ကိစ္စရပ်များတွင် ပြည်ထောင်စုအစိုးရ၏၊ မြေကိုသိမ်းယူရန် အမိန့် ကြော်ငြာစာ 
ထုတ်ပြန်ပြီးနောက် တစ်ဆယ့်ငါးရက် ကုန်လွန်ပါက၊ မြေသိမ်း လျော်ကြေးငွေနှင့် 
နစ်နာကြေးများ ဆောင်ရွက်မှုမရှိသေးစေကာမူ အများ ပြည်သူအတွက် မြေသိမ်းယူမှု 
အကောင်အထည်ဖေါ်ဆောင်ရွက်ရေးအဖွဲ့သည် မြေကိုအဆောတလျင် လက်ရောက် 
သိမ်းယူခြင်း ပြုနိုင်သည်-  
(က) နိုင်ငံတော်ကာကွယ်ရေးနှင့်လုံခြုံရေးရာ ကိစ္စရပ်များတွင်
အရေးပေါ်အခြေအနေအရ နေရာချထား ဆောင်ရွက်ရန် လိုအပ်ခြင်း၊  
(ခ) ကူးသန်းသွားလာရေးနှင့် သယ်ယူပို့ဆောင်ရေး လမ်း ကြောင်းများ  ရုတ်တရက်
ပြောင်းလဲမှုအခြေအနေနှင့် ကြိုတင်မမျှော်မှန်းနိုင်သည့်  အခြေအနေကြောင့် 
မြေတစ်ရပ်ရပ် ကိုလိုအပ်ခြင်း၊   
(ဂ) အများပြည်သူ ကူးသန်းရောင်းဝယ်ရေးနှင့် ဆက်သွယ်ရေးဆိုင်ရာ 
အရေးပေါ်ကိစ္စရပ်ကြောင့် မြေတစ်ရပ်ရပ်ကို လိုအပ်ခြင်း၊  
(ဃ) တောင်ပြိုမှု၊ ရေလွှမ်းမိုးမှု၊ လေမုန်တိုင်းတိုက်ခတ်မှု အစရှိသည့် 
သဘာဝဘေး အန္တရာယ်များကျရောက်နိုင်မည့်အခြေအနေတွင် အများပြည်သူ 
ပြောင်းရွှေ့နေရာချ ထားပေးရန်လိုအပ်ခြင်း၊  
(င) ပြည်ထောင်စုလွှတ်တော်နှင့် ပြည်ထောင်စုအစိုးရအဖွဲ့၏ ဆုံးဖြတ်ချက်အရ 
အရေးပေါ်နေရာချ ထားရေးဆောင်ရွက်ရန်လိုအပ်ခြင်း။

ဤအခန်းသည် အဆောတလျင်မြေသိမ်းရန်အတွက် ဥပဒေများကိုဖော်ပြထား ပါသည်။ 
၎င်းသည် ထိုကဲ့သို့သော ကျင့်သုံးသည့်တခြားနိုင်ငံများ အထူးသဖြင့် 
မကြာခဏပြန်လည်ကျင့်သုံးလေ့ရှိသောနိုင်ငံများတွင် လက်တွေ့လုပ်ဆောင်ရာ၌ 
ပြဿနာပေးလေ့ရှိသောကိစ္စရပ်တခုဖြစ်ပါသည်။၎င်းသည် ၁၈၉၄ မြေသိမ်းခြင်း 
အက်ဥပဒေမှ ထပ်မံယူဆောင်လာခြင်းဖြစ်ပုံပေါ်ပါသည်။ သို့သော် အကယ်၍ 
၎င်းပြဋ္ဌာန်းချက်ကိုဆက်လက်ထိန်းသိမ်းရန်လိုအပ်သည်ဟု မြင်ပါက၊ ထိခိုက် 
ခံစားရသူများအပေါ် ဆိုးကျိုးသက်ရောက်မှုများကိုလျှော့ချရန် လုပ်ဆောင်ချက် 
များကိုစဉ်းစားသင့်ပါသည်။ ၄င်းတွင် ထိခိုက်ခံစားရသူများနှင့် ဆွေးနွေးညှိနှိုင်း ရန် 
ကြိုးပမ်းအားထုတ်မှု၊ နှစ်ဦးနှစ်ဖက်သဘောတူညီနိုင်သည့်အခြေအနေ၊ 
ရွေ့ပြောင်းခြင်းမတိုင်ခင်ပေးချေမှုအစရှိသဖြင့်တို့ပါဝင်ပါသည်။ မြေသိမ်းယူမှု 
အကောင်အထည်ဖော်ဆောင်ရွက်ရေးအဖွဲ့မှထိုကဲ့သို့သော အဆင့်များမပြုလုပ် 
ခင်မှာပင် ယင်းကဲ့သို့အဆောတလျင်မြေသိမ်းယူမှုသည်လိုအပ်သောကိစ္စရပ် 
တခုဖြစ်သည်ဆိုသည့် ရှင်းလင်းသည့်ဆုံးဖြတ်ချက်တခုကို အစိုးရမှအယင် 
ချမတ်ှပေးသင့်ပါသည်။ ထိုကဲ့သို့သောဖြစ်ရပ်များတွင် ကနဦးကောက်ယူထား 
သောစစ်တမ်းများအပေါ်အခြေခံသည့် လျော်ကြေးပေးရေး၊ ပြန်လည်နေရာ 
ချထားပေးရေး၊ ပြန်လည်ထူထောင်ပေးရေးကိစ္စရပ်များအတွက် ရံပုံငွေရရှိအောင် 
သေချာစေရန် လုပ်ဆောင်ချက်များလုပ်ဖို့လိုအပ်ပါသည်။ 
 

၅၀။
  

အဆောတလျင်သိမ်းဆည်းမှုပြုရာတွင် သိမ်းယူမည့်မြေများနှင့်စပ်လျဉ်း၍
အောက်ပါမြေများကို ဦးစားပေး စိစစ်သိမ်းယူရမည-် 
(က) ပြည်ထောင်စုအစိုးရအဖွဲ့အနေဖြင့် အရေးပေါ်ကိစ္စရပ်များအတွက်
ကြိုတင်လျာထား သတ်မှတ်ထားသည့် မြေများ။

(ခ) သိမ်းယူမှုသည် အများပြည်သူအကျိုးစီးပွား ထိခိုက်နစ်နာမှုအနည်းဆုံး 
ဖြစ်ပေါ် စေနိုင်သည့် မြေများ 
(ဂ) တစ်စုံတစ်ဦးအနေဖြင့် လက်ဝယ်ထားပိုင်ခွင့်၊ အသုံးပြုခွင့် ရရှိနေသော် 
လည်း အသုံးချမှု တစ်စုံတစ်ရာ မရှိသေးသည့်မြေများ၊

၅၁။
  

 သိမ်းယူမည့်မြေနှင့်စပ်လျဉ်း၍ အကျိုးစီးပွားသက်ဆိုင်သူသို့ အနည်းဆုံး
လေးဆယ့်ရှစ်နာရီ ကြိုတင်အကြောင်းကြားခြင်းမရှိဘဲ၊ မြေပေါ်သို့ ဝင်ရောက်ခြင်း၊ 
လက်ရောက်သိမ်းယူခြင်းမပြုရ။ 

၅၂။
  

 (က) အဆောတလျှင်သိမ်းယူမှုအတွက် လျော်ကြေးနှင့် နစ်နာကြေးများကို 
အချိန်မီဆောင်ရွက် ထုတ်ပေးနိုင်မှု မရှိခဲ့သော်လည်း၊ သိမ်းယူပြီးနောက်တွင် 
ပုံမှန်သိမ်းယူမှုများတွင်ကဲ့သို့ လျော်ကြေးနှင့် နစ်နာကြေးများကို ပြန်လည် တွက်ချက် 
ထုတ်ပေးရမည့်အပြင်၊ ပြန်လည်နေရာချထားရေးနှင့် လူမှုစီးပွားရေး 
ထူထောင်ပေးရေး လုပ်ငန်းစဉ်များကိုလည်း ဆက်လက်ဆောင်ရွက်  ပေးရမည်။  
(ခ) အဆောတလျင်သိမ်းဆည်းမှုကြောင့် ပျက်စီးဆုံးရှုံးမှုများ ပေါ်ပေါက်ပါက 
ယင်းအတွက် လျော်ကြေး သီးခြားပေးချေရမည်။

 
 အခန်း (၉ ) 

ယာယီမြေသိမ်းခြင်း 
၅၃။
  

ယာယီမြေသိမ်းဆည်းခြင်းကို အောက်ပါကိစ္စရပ်များတွင် ပြည်ထောင်စု အစိုးရအဖွဲ့၏
အတည်ပြု ချက်ဖြင့် ဆောင်ရွက်နိုင်သည် -  
(ဂ) ပြည်ထောင်စုအစိုးရအဖွဲ့က ပြည်တွင်းပြည်ပ ပုဂ္ဂလိက ကုမ္ပဏီများသို့ 
စီမံကိန်း တစ်ရပ်ရပ်ကို နည်းလမ်းတစ်ရပ်ရပ်အရ ချထားဆောင်ရွက်စေရာတွင် 
စီမံကိန်းကာလ အတွင်းသာ ယာယီ လိုအပ်မည့် ကိစ္စရပ်များ၊  
 

ပုဂ္ဂလိကအခန်းကဏ္ဍပါဝင်မှုကိစ္စရပ်တွင် ယာယီမြေသိမ်းခြင်းကို သက်ဆိုင်ရာ 
အစိုးရအာဏာပိုင်မှ ကြီးကြပ်သင့်ပါသည်။ သို့သော် ငှားရမ်းနိုင်သည့် အခွင့် 
အရေးနှင့်ကုမ္ပဏီမှပေးသည့် ဈေးနှုန်းများသည် ဈေးကွက်ပေါက်ဈေးဖြစ်ကာ 
၎င်းသက်ဆိုင်ရာအစိုးရအာဏာပိုင်နှင့်အတူ တရားဝင်မှတ်တမ်းတင်ခြင်း 
များပြုလုပ်သင့်ပါသည်။ 
ပုံမှန်အားဖြင့်ဆိုလျှင် ကန်ထရိုက်လုပ်မည့်နေရာအတွက် ဓလေ့ထုံးတမ်းအရ 
ပိုင်ဆိုင်သော သို့မဟုတ် တရားဝင်ပိုင်ဆိုင်သော မြေရှင်များနှင့်ညှိနှိုင်းပါသည်။ 
သို့သော် ဈေးကွက်ပေါက်ဈေးနှင့်ပတ်သက်၍ အာဏာမညီမျှမှု၊ ပွင့်လင်း 
မြင်သာမှုမရှိမှုများမဖြစ်ပွားစေရန်နှင့် ၄င်းမြေရှင်များအတွက် ညှိနှိုင်းနေစဉ် တွင် 

တက်သိပညာရှင်များထံမှအကူအညီရရှိရန် ဥပဒေထဲရှိစည်းမျဉ်း စည်းကမ်းများသည် 
သင့်လျော်သောလမ်းညွှန်မှု သို့မဟုတ် ယန္တယားကို တည်ဆောက်ပေးသင့်ပါသည်။ 

 ပြန်လည်နေရာချထားရေးနှင့် ပြန်လည်ထူထောင်ရေးကြိုးပမ်းအားထုတ်များကို ထိခိုက်ခံစားသူများအတွက် ပိုမိုကောင်းမွန်သောအထောက်အကူများပေးနိုင်ခြင်း အားဖြင့် 
ဖွံ့ဖြိုးတိုးတက်မှုလုပ်ဆောင်ချက်တခုအဖြစ်မြင်နိုင်ပါသည်။

 ပြန်လည်နေရာချထားရေးနှင့် ပြန်လည်ထူထောင်ရေးလုပ်ဆောင်ချက်များ အကောင်အထည်ဖော်ဆောင်ရွက်နေခြင်းကို စောင့်ကြပ်ကြည့်ရှုခြင်းသည်လည်း 
သက်ဆိုင်ရာအာဏာပိုင်များ၏ တာဝန်တခုလည်းဖြစ်ပါသည်။

 

 အခန်း (၁၀)  
သိမ်းယူလွှဲပြောင်းပေးခဲ့သည့်မြေများကို နိုင်ငံတော်က ပြန်လည်သိမ်းဆည်းခြင်း 

၆၁။
  

အများပြည်သူအတွက် ရည်ရွယ်၍ လုပ်ငန်းတစ်ရပ်ရပ်ဆောင်ရွက်ရန်
မြေသိမ်းယူခဲ့သော အစိုးရ အဖွဲ့အစည်း၊ ဌာန၊ အသင်း အဖွဲ့များသည် 
သိမ်းယူခဲ့သောမြေကို အသုံးမပြုတော့လျှင်ဖြစ်စေ၊ သို့တည်းမဟုတ် 
အသုံးမလိုတော့လျှင်ဖြစ်စေ၊ သို့တည်းမဟုတ် ဆက်လက်အသုံးပြုရန် အကြောင်းမရှိ 
တော့လျှင်ဖြစ်စေ၊ နိုင်ငံတော်သို့ စနစ်တကျ ပြန်လည် အပ်နှံ ရမည်။ ယင်းသို့ 
ပြန်လည်အပ်နှံမှုကို အကြောင်းပြု၍ နိုင်ငံတော်ထံမှ တစ်စုံတစ်ရာတောင်းဆိုပိုင်ခွင့် 
မရှိစေရ။ 

မြေကိုအသုံးပြုနိုင်မည့် အချိန်ကန့်သတ်ချက်ဘောင်တခုကို သတ်မှတ်ထား 
သင့်ပါသည်။ ထိုကဲ့သို့သောမြေများသည် နောက်ဆုံးတွင် မူလမြေရှင် သို့မဟုတ် 
ဓလေ့ထုံးတမ်းအရအသုံးပြုသူများထံသို့ ပြန်လည်ပေးအပ်ရမည် ဆိုသည့် 
ပြဋ္ဌာန်းချက်လည်းပါဝင်သင့်ပါသည်။ 



 

 

နောက်ဆက်တွဲ(၁) - အိန္ဒိယနိုင်ငံ မြေသိမ်းအက်ဥပဒေယ ၂၀၁၃ ပါ အများပြည်သူအကျိုးအား အဓိပ္ပါယ်ဖွင့်ဆိုချက်  

 

မျှတသောလျော်ကြေးရပိုင်ခွင့်၊ မြေသိမ်းခြင်း၊ ပြန်လည်ထူထောင်ခြင်းနှင့် ပြန်လည်နေရာချထားရေးတို့တွင် 

ပွင့်လင်းမြင်သာမှုရှိရေးဆိုင်ရာ အက်ဥပဒေ၊ ၂၀၁၃  

(မြေသိမ်းအက်ဥပဒေ၊ ၂၀၁၃ ဟုလည်း ခေါ်ဆိုကြသည်) 

အခန်း ၂ – အက်ဥပဒေအား အသုံးပြုခြင်း 

၂ (၁) မြေသိမ်းခြင်း၊ လျော်ကြေးပေးအပ်ခြင်း၊ ပြန်လည်ထူထောင်ခြင်းနှင့် ပြန်လည်နေရာချထားခြင်းဆိုင်ရာ 
ဤဥပဒေပါ ပြဌာန်းချက်များသည် သက်ဆိုင်ရာအစိုးရအဖွဲ့မှ အများပြည်သူအကျိုးအတွက် 
ပြည်သူ့ရေးရာကဏ္ဍအရ လုပ်ငန်းဆောင်ရွက်ခြင်းမျိုး၊ အောက်ပါရည်ရွယ်ချက်များအတွက် 
ဆောင်ရွက်ခြင်းမျိုးအပါအ၀င် ၎င်းကိုယ်တိုင်အသုံးပြုရန်အတွက် မြေသိမ်း၍ ရယူထိန်းချုပ်သည့်အခါတွင် 
အကျုံးဝင်သည်။  

က) ဗဟိုပြည်သူ့စစ် အပါအ၀င် ရေတပ်၊ ကြည်းတပ်၊ လေတပ်၊ ပြည်ထောင်စုလက်နက်ကိုင်တပ် သို့မဟုတ် 
နိုင်ငံတော်လုံခြုံရေး သို့မဟုတ် နိုင်ငံကာကွယ်ရေး၊ ရဲတပ်ဖွဲ့၊ ပြည်သူ့လုံခြုံရေးအတွက် 
အသက်တမျှအရေးကြီးသောလုပ်ငန်းများ စသည့် မဟာဗျူဟာမြောက်ရည်ရွယ်ချက်များအတွက်  သို့မဟုတ် 
ခ) အောက်ပါတို့အပါအ၀င် အခြေခံအဆောက်အဦစီမံကိန်းများ – 

(၁) ပုဂ္ဂလိကဆေးရုံများ၊ ပုဂ္ဂလိကပညာရေးအဖွဲ့အစည်းများ၊ ပုဂ္ဂလိကဟိုတယ်များမှလွဲ၍ 
စီးပွားရေးရာဌာန (အခြေခံအဆောက်အဦဌာနခွ)ဲ ရှိ အိန္ဒိယအစိုးရ၏ ၂၀၁၂ ခုနှစ် မတ်လ ၂၇ ရက်စွဲပါ 
ထုတ်ပြန်ချက်အမှတ် 13/6/2009-INF ပါ လုပ်ငန်းများ ကိစ္စရပ်များအားလုံး 
(၂) သက်ဆိုင်ရာအစိုးရအဖွဲ့ သို့မဟုတ် လယ်သမားသမ၀ါယမအသင်း သို့မဟုတ် ဥပဒေတစ်ခုခုအရ 
ဖွဲ့စည်းသည့်အဖွဲ့တစ်ခုခုမှ တည်ထောင်သော သို့မဟုတ် ပိုင်ဆိုင်သော စိုက်ပျိုးကုန်ထုတ်လုပ်မှု၊ 
စိုက်ပျိုးရေးကဏ္ဍသို့ သွင်းအားစုများပေးသွင်းမှု၊ သိုလှောင်ရုံတည်ဆောက်မှု၊ အေးခဲသိုမှီးမှုဆိုင် 
ရာအဆောက်အဦများ၊ စိုက်ပျိုးရေးနှင့် ဆက်စပ်လုပ်ငန်းများ ဥပမာ နို့ထွက်ပစ္စည်းလုပ်ငန်း၊ ငါးမွေးမြူရေး၊ 
အသားထုတ်လုပ်မှု စသည်တို့အတွက် ဈေးကွက်ချဲ့ထွင်ရေးအခြေခံအဆောက် အဦများပါဝင်သည့် 
စီမံကိန်းများ  
(၃) နိုင်ငံတော်ကုန်ထုတ်လုပ်မှုဆိုင်ရာမူဝါဒအရ သတ်မှတ်ထားသော စက်မှုစင်္ကြန်များ (Industrial 
Corridors)၊ သတ္တုလုပ်ငန်းများ၊ နိုင်ငံအဆင့်ရင်းနှီးမြှုပ်နှံမှုများနှင့် ကုန်ထုတ်လုပ်မှုဇုံများအတွက် 
စီမံကိန်းများ  
(၄) ရေသိုလှောင်မှုနှင့် ရေထိန်းသိမ်းမှုအဆောက်အအုံများ၊ ပတ်ဝန်းကျင်သန့်ရှင်းရေးတို့အတွက် 
စီမံကိန်းများ  
(၅) အစိုးရမှ စီမံအုပ်ချုပ်သော၊ အစိုးရအကူအညီဖြင့်ပြုလုပ်သော ပညာရေးနှင့် 
သုတေသနဆိုင်ရာအစီအစဉ်များ သို့မဟုတ် အဖွဲ့အစည်းများအတွက် စီမံကိန်းများ  
(၆) အားကစား၊ ကျန်းမာရေးစောင့်ရှောင်မှု၊ ခရီးသွားလာရေး၊ သယ်ယူပို့ဆောင်ရေး သို့မဟုတ် 
အာကာသဆိုင်ရာအစီအစဉ်များအတွက် စီမံကိန်းများ  
(၇) ဗဟိုအစိုးရမှ လွှတ်တော်၌ အမိန့်ကြော်ငြာမှုကို အဆိုပြုပြီးနောက် ကြော်ငြာသော 
မည်သည့်အခြေခံအဆောက်အဦမဆို  

ဂ) စီမံကိန်းကြောင့် ထိခိုက်နစ်နာသူမိသားစုများအတွက် စီမံကိန်း 



 

1 

 

ဃ) သက်ဆိုင်ရာအစိုးရမှ အချိန်ကာလအလိုက် သတ်မှတ်ထားသည့် ၀င်ငွေအဆင့်တစ်ခုတွင်းရှိ 
လူထုအတွက် အိုးအိမ်စီမံကိန်းများ  
င) အစီအစဉ်ချမှတ်ထားသော ဖွံ့ဖြိုးရေးလုပ်ငန်းများ သို့မဟုတ် ကျေးရွာတွင်းနေရာများ သို့မဟုတ် 
မြို့ပေါ်နေရာများကို ပြုပြင်မွမ်းမံခြင်းများ သို့မဟုတ် ကျေးလက်နှင့်မြို့ပြရှိ 
လိုအပ်ချက်များသည့်အပိုင်းများအတွက် နေထိုင်မှုအတွက် မြေယာပေးအပ်ခြင်းဆိုင်ရာ စီမံကိန်းများ  
စ) ဆင်းရဲနွမ်းပါးသူများ၊ မြေယာမဲ့များ၊ သဘာဝဘေးဒဏ်သင့်ဒေသရှိ ပြည်သူများ၊ အစိုးရ သို့မဟုတ် 
ဒေသအုပ်ချုပ်ရေး သို့မဟုတ် အစိုးရပိုင်/အစိုးရစီမံသော ကော်ပိုရေးရှင်းများကြောင့် 
နေရာရွှေ့ပြောင်းခဲ့ရသော၊ ထိခိုက်နစ်နာခဲ့ရသော ပြည်သူများအတွက် အိုးအိမ်နေရာစီမံကိန်းများ  
 

(၂) မြေသိမ်းခြင်း၊ သဘောတူခွင့်ပြုချက်ရယူခြင်း၊ လျော်ကြေးပေးအပ်ခြင်း၊ ပြန်လည်ထူထောင်ခြင်းနှင့် 
ပြန်လည်နေရာချထားခြင်းများဆိုင်ရာ အက်ဥပဒေပါ ပြဌာန်းချက်များသည် သက်ဆိုင်ရာအစိုးရမှ 
အောက်ပါရည်ရွယ်ချက်များအတွက် မြေသိမ်းသည့်အခါ အကျုံးဝင်သည်။  

က) အပိုဒ် (၁) တွင် ဖော်ပြထားသည့် အများပြည်သူအကျိုးအတွက် အစိုးရမှ မြေယာပိုင်ဆိုင်မှုကို 
ဆက်လက်ကွပ်ကဲသော အစိုးရပုဂ္ဂလိကဖက်စပ်စီမံကိန်းများအတွက်  
ခ) အပိုဒ် (၁) တွင် ဖော်ပြထားသည့် အများပြည်သူအကျိုးအတွက် လုပ်ငန်းဆောင်ရွက်မည့် 
ပုဂ္ဂလိကကုမ္ပဏီများအတွက် 

(၁) အခန်း (၃) အပိုဒ်ခွဲ (ဂ) ရှိ (၁) နှင့် (၅) တွင် ဖော်ပြထားသည့်အတိုင်း ထိခိုက်နစ်နာသူ 
မိသားစုများ၏ အနည်းဆုံး ၈၀ ရာခိုင်နှုန်းထံမှ ကြိုတငသ်ဘောတူညီမှုရရှိထားသော ကုမ္ပဏီများ  
(၂) အခန်း (၃) အပိုဒ်ခွဲ (ဂ) ရှိ (၁) နှင့် (၅) တွင် ဖော်ပြထားသည့်အတိုင်း ထိခိုက်နစ်နာသူ 
မိသားစုများ၏ အနည်းဆုံး ၇၀ ရာခိုင်နှုန်းထံမှ ကြိုတင်သဘောတူညီမှုရရှိထားသော 
အစိုးရပုဂ္ဂလိကဖက်စပ်စီမံကိန်းများ  

 
အောက်ပါအခြေအနေများပြည့်မီစေပြီးသက်ဆိုင်ရာအစိုးရမှ ထုတ်ပြန်ထားသည့်လုပ်ငန်းမှတဆင့် 
မြေသိမ်းမည်ဖြစ်သည်။  
သဘောတူညီမှုရယူခြင်းလုပ်ငန်းစဉ်သည် အခန်း (၄) တွင် ညွှန်းဆိုထားသည့် 
လူမှုဘ၀အကျိုးသက်ရောက်မှုဆန်းစစ်ခြင်းနည်းလမ်းနှင့်အညီ ဆောင်ရွက်ခြင်း 
သတ်မှတ်နေရာဒေသများတွင် အာဏာသက်ရောက်သော မြေယာလွှဲပြောင်းခြင်းဆိုင်ရာ 
မည်သည့်ဥပဒေ (တရားရုံး၏ အပြီးသတ်စီရင်ချက် သို့မဟုတ် အမိန့် အပါအ၀င်) နှင့်မဆို  
ညိစွန်းသော သတ်မှတ်နေရာဒေသများတွင် မြေသိမ်းခြင်းနည်းလမ်းကြောင့် မည်သည့်မြေမှ 
လွှဲပြောင်းပေးအပ်ခြင်း မပြုရ။ 

နောက်ဆက်တွဲ(၂) - မြေသိမ်းခြင်းနှင့် ပြန်လည်နေရာချထားခြင်းလုပ်ငန်းစဉ်  

 

-+** 

 

• နေရာအသစ်တိုင်း၊ အခြေခံအဆောက်အဦအသစ်တိုင်းအတွက် ဆောင်ရွက်ရန်
• ပတ်သက်ဆက်နွယ်သူများသို့ ဒီဇိုင်းအစီအစဉ်ကို မျှဝေပြီး အကြံပြုချက်တောင်းခံရန်
• လိုအပ်လျှင် ဆိုးကျိုးများကို ရှောင်ရှားနိုင်ရန် ဒီဇိုင်းကို ပြင်ဆင်ရန်

(၁) စီမံကိန်း ဒီဇိုင်းပုံစံ

• ပြန်လည်နေရာချထားရေးအဖွဲ့နှင့် ကော်မတီများ ဖွဲ့စည်းရန်
•ထိခိုက်နေရာဒေသများနှင့် ကြားခံ သို့မဟုတ် ကင်းလွတ်နယ်မြေကို သတ်မှတ်ရန်
• ဖြစ်နိုင်ခြေရှိသော အကျိုးသက်ရောက်မှုများကို ကနဦးဖော်ထုတ်သတ်မှတ်ရန်

(၂) 
အကျိုးသက်ရောက်မှုဖော်

ထုတ်ခြင်း

• ပိုင်းခြားသတ်မှတ်နိုင်ရေးအတွက် ကနဦးအိမ်ထောင်စုသန်းခေါင်းစာရင်းပြုစုရန်
• မြေယာနှင့် ဥစ္စာပစ္စည်းစစ်တမ်းကောက်ယူရန်
• လိုအပ်လျှင် Cut-Off Date သတ်မှတ်ရန်
• ထိခိုက်ခံစားရလွယ်သူများ/အိမ်ထောင်စုများကို သတ်မှတ်ဖော်ထုတ်ရန်

(၃) 
သန်းခေါင်စာရင်းနှင့်

စစ်တမ်း

•အသေးစိတ်လူမှုကနဦးအခြေအနေလေ့လာမှု/သက်မွေးဝမ်းကျောင်းအခြေအနေဆိုင်ရာ
အိမ်ထောင်စုစစ်တမ်း ပြုလုပ်ရန်

• ဥစ္စာပစ္စည်းအားလုံး (မြေ၊ အိမ်၊ ထိတွေ့နိုင်သော၊ မထိတွေ့နိုင်သော ပစ္စည်းအားလုံး) အား
အစားထိုးတန်ဖိုးအပြည့်ဖြင့် တန်ဖိုးသတ်မှတ်ရန်

•သန်းခေါင်စာရင်းအပြီးသတ်ရန် (သို့မဟုတ် ဥစ္စာပစ္စည်းများ အတည်ပြုရန်)

(၄) လေ့လာမှုများ

•သတ်မှတ်စံနှုန်းများအား ရေးဆွဲထုတ်ပြန်ရန်
• မြေယာအိုးအိမ်ပြန်အစားထိုးခြင်းအစီအစဉ်များချမှတ်ရန်
• လျော်ကြေးပေးခြင်း၊ သက်မွေးဝမ်းကျောင်းပြန်လည်ထူထောင်ခြင်းနှင့်
ထိခိုက်ခံစားရလွယ်သူများအတွက် အစီအစဉ်များ ချမှတ်ရန်

• ပြန်လည်နေရာချထားမှုလုပ်ငန်းအစီအစဉ် (RAP) အား ချမှတ်ရန်

(၅) အစီအ စဉ်များ

•တန်ဖိုးသတ်မှတ်ခြင်း၊ အတည်ပြုခြင်း၊ အိမ်ထောင်စုများနှင့် ညှိုနှိုင်းခြင်းအပါအ၀င်
လျော်ကြေးပေးခြင်းလုပ်ငန်းစဉ်ကို ဆောင်ရွက်ရန်

•ဆိုးကျိုးများမကျရောက်မီတွင် လျော်ကြေးပေးခြင်း အပြီးသတ်ရန်
(၆) လျော် ကြေးပေး ခြင်း

• အိုးအိမ်များ ပြန်လည်တည်ဆောက်ရန်
• မြေယာအစားထိုးပေးအပ်ရန်
• ပြန်လည်နေရာချထားမှုလုပ်ငန်းအစီအစဉ် (RAP) အား အကောင်အထည်ဖော်ရန်

(၇) 
ပြန်နေရာချထူထောင်ခြ

င်း

• RAP သို့မဟုတ် သက်မွေးဝမ်းကျောင်းပြန်လည်ထူထောင်ခြင်းလုပ်ငန်းအစီအစဉ်အရ
သက်မွေးဝမ်းကျောင်းပြန်လည်ထူထောင်ခြင်းလုပ်ငန်းများအား အကောင်အထည်ဖော်ရန်

(၈) သက်မွေးလုပ်ငန်း
ထူထေ*ာင်ခြင်း

•စောင့်ကြည့်သုံးသပ်ခြင်းနှင့် အကဲဖြတ်ဆန်းစစ်ခြင်းအစီအစဉ်ကို အကောင်အထည်ဖော်ရန်
•အဖွဲ့တွင်းနှင့် ပြင်ပပတ်သက်ဆက်နွယ်သူများအား အစီရင်ခံတင်ပြရန်

(၉) 
စောင့်ကြည့်သုံးသပ်ခြင်းနှ
င့် အကဲဖြတ်န်းစစ်ခြင်း

အဆင့်တိုင်းတွင် 

စေ့စပ်ညှိုနှိုင်းခြင်းနှင့် 

ပတ်သက်ဆက်နွယ်

သူများအား 

ထိတွေလက်တွဲဆော

က်ရွက်ခြင်းများ 

စဉ်ဆက်မပြတ် 

လုပ်ဆောင်ရန် 

